
ᓄᓇᕐᔪᐊᑦ ᐊᖏᖃᑎᒌᖕᓂᖓ ᐃᓕᑕᖅᓯᔪᖅ ᓱᕈᓯᓕᒫᑦ 18 ᐊᑖᓂᑦ ᐅᑭᐅᖃᖅᑐᑦ ᐃᓚᐅᒻᒪᕆᖕᓂᖏᓐ 

ᓂᑦ ᐱᕈᖕᐸᓪᓕᐅᓂᖏᓐᓂᑦ ᐊᒻᒪ ᐱᔪᒃᓴᐅᓂᖏᓐᓂᑦ ᑕᒪᐃᓐᓂᑦ ᐱᔪᓐᓇᐅᑎᓂᑦ ᐃᓅᓯᖃᖁᓪᓗᒋᑦ  

ᐃᓗᒃᑲᖕᒥᑦ ᐊᒻᒪ ᖃᓄᐃᙱᑦᓯᐊᖅᑐᒥᑦ. ᑕᒪᐃᓐᓂᑲᓴᒃ ᓄᓇᕐᔪᐊᑦ ᓄᓇᕐᔪᐊᕐᒥᑦ ᐊᖏᖅᓯᒪᔪᑦ ᓄᓇᕐᔪᐊᑦ  

ᐊᖏᐊᑎᒌᖕᓂᖏᓐᓂᑦ, ᐅᓄᕐᓂᖅᐹᓄᑦ ᓄᓇᕐᔪᐊᕐᓄᑦ ᐃᓕᑕᕆᔭᐅᓯᒪᓂᖅᐹᖑᓪᓗᓂ ᑭᒃᑯᑐᐃᓐᓇᐃᑦ  

ᐱᔪᓐᓇᐅᑎᖏᓐᓂᑦ ᐅᓪᓗᒥ. 

ᖁᕕᐊᔫᑎᒋᓗᒍ ᑲᓇᑕᒥ ᓱᕈᓯᐅᑉ ᐅᓪᓗᖓ ᓱᕈᓯᕐᓂᑦ ᐊᒻᒪ ᒪᒃᑯᒃᑐᕐᓂᑦ ᐃᓅᓯᕐᓃᑦᑐᓂᑦ ᐊᑐᕐᓗᒍ ᑭᓱᓕᕆᔾ 

ᔪᑎ ᐊᒻᒪ ᐃᓱᒪᓕᐊᑦ ᑕᒡᕙᓂ ᑐᑭᔪᐊᒍᑎᒥᑦ. ᐃᓕᓐᓂᐊᕐᓂᕐᒧᑦ ᑭᓱᓕᕆᔾᔪᑎᑦ ᐋᕐᕿᒃᓱᖅᑕᐅᓯᒪᔪᑦ ᖁᕕᐊᓇᕐᓂ 

ᐊᖅᓱᑎᑦ, ᐊᑐᒐᒃᓴᑦᓯᐊᖑᓪᓗᑎᑦ ᐊᒻᒪ ᐊᔪᕐᓇᖏᔅᓱᑎᑦ ᐃᓕᓴᐃᔨᓄᑦ ᐊᑐᖅᑕᐅᒋᐊᖅ, ᐊᖓᔪᕐᖄᓄᑦ, ᒪᒃᑯᒃᑐᑦ  

ᑎᒥᖁᑎᖏᓐᓂᑦ ᓯᕗᓕᖅᑎᓄᑦ ᐊᒻᒪ ᓄᓇᒦᓐᓂᕐᒥᑦ ᐊᐅᓚᑦᓯᔨᓄᑦ, ᐊᓯᖏᓐᓄᓪᓗ. ᑖᓐᓇ ᑭᓱᓕᕆᓂᕐᒧᑦ  

ᑐᑭᒧᐊᒍᑎ ᐃᓗᐃᒃᑲᐅᓪᓗᓂ ᐱᔪᓐᓇᐅᑎᓂᑦ ᑎᑎᕐᖃᐅᖏᑦᑐᖅ. ᑭᓯᐊᓂᑦ, ᑐᑭᒧᐊᒍᑎᓕᒫᒥᑦ ᐃᓱᒪᓕ 

ᐊᖃᖅᑐᖅ ᓱᕈᓯᕐᓄᑦ ᐃᓕᑕᐅᔭᒃᓴᓂᑦ ᐱᔪᓐᓇᐅᑎᓂᑦ ᐊᒻᒪ ᖁᕕᐊᓲᑎᒋᓗᒋᓪᓗ. ᓱᕈᓰᑦ ᐃᑲᔪᖅᑐᖅ 

ᑕᐅᖕᒥᔪᑦ ᐅᕐᓂᒃᓯᓂᕐᒥᑦ ᓄᓇᓕᖕᒥᐅᖃᑎᒥᖕᓂᑦ, ᑲᓇᑕᒥᐅᑕᐅᖃᑎᒥᖕᓂᑦ ᐊᒻᒪ ᓄᓇᕐᔪᐊᕐᒥᐅᓂᑦ  

ᐱᓕᕆᓂᐊᕐᓗᑎᑦ ᓯᕈᓰᑦ ᐱᔪᓐᓇᐅᑎᖏᓐᓂᑦ. ᑭᖑᓪᓕᕐᒥᑦ, ᒪᒃᑯᒃᑐᑦ ᑲᓇᑕᒥᐅᑕᑦ ᐊᐅᓚᑦᓯᔪᖕᓇᖅᑐᑦ  

ᓇᖕᒥᓂᖅ ᐃᓕᓐᓂᐊᕐᓂᕐᒥᖕᓂᑦ ᐊᒻᒪ ᐅᕐᓂᒃᓯᓂᕐᒥᑦ ᐊᑐᕐᓗᑎᑦ ᐲᖅᑕᐅᔪᖕᓇᖅᑐᖅ ᑐᑭᒧᐊᒍᑕᐅᑉ  

ᐃᓚᖓ, ᐅᑭᐅᖑᖃᑎᒌᒃᑐᑦ ᐊᑏ: ᓱᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᔾᔪᑎ ᒪᒃᑯᒃᑐᕐᓄᑦ.

ᐃᓕᓐᓂᐊᕈᑎᑦ ᓂᕆᐅᒋᔭᖏᑦ ᐃᓕᓐᓂᐊᓕᓵᓄᑦ ᖁᑦᓯᖕᓂᓕᖕᓄᑦ 12-ᒧᑦ ᑲᓇᑕᒥ ᐊᕕᒃᑐᖅᓯᒪᓂᕐᔪ 

ᐊᖑᔪᓕᒫᓂᑦ ᐃᓕᑕᖅᓯᔪᑦ ᐱᒻᒪᕆᐅᓂᖓᓂᑦ ᐃᓕᓐᓂᐊᖅᑎᑦᓯᓂᕐᒥᑦ ᓱᕈᓰᑦ ᐃᔪᓐᓇᐅᑎᖏᓐᓂᑦ. ᑖᓐᓇ  

ᑐᑭᒧᐊᒍᑎ ᓴᕐᕿᑎᑦᓯᔪᖅ ᐃᓕᓐᓂᐊᕈᑎᑦ ᓂᕆᐅᒋᔭᖏᓐᓂᑦ ᑎᑎᕋᖅᓯᒪᔪᑦ ᐊᑖᓂᑦ.

ᑕᒡᕘᓇ ᑐᑭᒧᐊᒍᑎᒃᑯᑦ ᐃᓚᐅᔪᑦ ᐃᒪᐃᓕᐅᕐᓂᐊᖅᑐᑦ:

 	 ᑕᑯᑎᑦᓯᓪᓗᑎᑦ ᑐᑭᓯᐊᓂᕐᒥᑦ ᐊᔾᔨᒌᒃᑎᑦᓯᓂᕐᒥᑦ, ᐃᓅᓂᕐᒥᑦ ᐅᐱᒋᔭᐅᓂᖅ ᐊᒻᒪ ᐱᑦᑎᐊᖅᑕᐅᓂᖅ

 	 ᓇᓗᓇᐃᕐᓂᖅ ᐊᔾᔨᒌᖕᓂᖏᑦᑕ ᐱᔭᕆᐊᖃᖅᑐᑦ ᐊᒻᒪ ᐱᔪᒪᓂᐅᔪᑦ

 	 ᓇᓗᓇᐃᕐᓗᒋᑦ ᐱᔪᓐᓇᐅᑎᖏᑦ ᐊᒻᒪ ᑲᒪᒋᔭᕆᐊᖃᖅᑕᖏᑦ ᓱᕈᓰᖅ ᑲᓇᑕᒥ ᐊᒻᒪ ᓄᓇᕐᔪᐊᕐᒥᑦ ᑐᑭᖏᓐᓂᑦ

 	 ᑐᑭᓯᐊᓗᒋᑦ ᐱᒻᒪᕆᐅᓂᖏᑦ ᑕᑎᖃᖃᑎᒌᖕᓂᕐᒥᑦ ᓄᓇᕐᔪᐊᕐᒥᐅᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ

 	 ᖃᐅᔨᓴᕐᓗᒍ ᐊᒻᒪ ᑕᑯᑎᓪᓗᒍ ᑐᑭᓯᐊᓂᕐᒥᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓐᓂᑦ

 	 ᐱᓕᕆᖃᑎᒌᑦᓯᐊᕐᓗᑎᑦ ᑲᑎᓯᒪᓂᖏᓐᓂᑦ

 	 ᐃᓱᒪᒋᑦᓯᐊᕐᓗᒋᑦ ᐊᒻᒪ ᐅᐱᒋᓗᒋᑦ ᐊᓯᖏᑦ ᐱᔪᓐᓇᐅᑎᖏᑦ ᐊᒻᒪ ᐃᓱᒪᒋᔭᖏᑦ

ᐃᓕᓐᓂᐊᕐᓂᖅ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒃᑐᐃᔪᖕᓇᖅᑐᖅ ᐃᒃᐱᖕᓂᐊᕈᑎᒋᔭᐅᔪᓂᑦ ᐊᒻᒪ  

ᐃᓱᒫᓘᑕᐅᕙᒃᑐᓂᑦ ᐅᖃᖃᑎᒌᒍᑕᐅᔪᒃᓴᐅᔪᓂᑦ. ᐊᑐᐃᓐᓇᖅᑕᖃᕐᒥᔪᖅ ᓱᕈᓰᑦ ᐱᔪᓐᓇᐅᑎᖏᓐᓄᑦ  

ᐊᑐᒐᒃᓴᑦ ᐊᒻᒪ ᐃᓱᒪᓕᐊᑦ, ᐱᔭᐅᔪᖕᓇᖅᑐᑦ ᑲᓇᑕᒥ ᓱᕈᓯᐅᑉ ᐅᓪᓗᖓᑕ ᖃᕆᑕᐅᔭᖃᕐᕕᖓᓂᑦ  

ᐅᕙᓂ www.childday.gc.ca.

ᑎᒍᓯᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖏᑦᑕ ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ  

ᐱᔪᓐᓇᐅᑎᖏᓐᓂᑦ 1989-ᒥᑦ ᐱᒻᒪᕆᐅᓚᐅᖅᑐᖅ ᐱᕙᓪᓕᐊᓂᖅ, ᑭᓯᐊᓂ ᑕᒡᕙᑐᖃᒥᐊᖅ ᓴᕐᕿᓚᐅᙱᑦᑐᖅ.  

ᖃᐅᔨᓴᕐᓗᒍ ᐱᒻᒪᕆᐅᔪᑦ ᓱᕈᓰᑦ ᐱᔪᓐᓇᐅᑎᖏᑦᑕ ᐱᕙᓪᓕᐊᓯᒪᓂᖏᑦ ᖃᖓᐅᓵᓚᐅᖅᑐᓂᑦ ᐊᑐᕐᓗᒍ  

ᐱᕙᓪᓕᕐᓂᐅᓯᒪᔪᑦ ᐊᑖᓂᑦ. ᖃᐅᔨᓴᕈᑎᒋᓕᕐᓗᒋᑦ ᑭᓱᓕᕆᔾᔪᑎᑦ ᑕᒡᕙᓂᑦ ᑐᑭᒧᐊᒍᑎᒥᑦ ᐊᒻᒪ ᐅᔾᔨᕆᓗᒍ  

ᑖᓐᓇ ᑲᓇᑕᒥ ᓱᕈᓯᐅᑉ ᐅᓪᓗᖓ ᓈᒻᒪᒃᑐᒃᑯᑦ ᐱᔪᓐᓇᐅᑎᑎᒍᑦ!

ᓱᕈᓰᑦ ᐱᔪᓐᓇᐅᑎᖏᑦᑕ ᐱᕚᓪᓕᖅᓯᒪᓂᖓ

ᓄᓇᕐᔪᐊᑦ
 

ᐊᑕᐅ
ᓯᐊᖃ

ᑎᒌᖕᓂ
ᖏᑦᑕ 

ᓄᓇᕐᔪᐊᑦ
 ᐊᖏ

ᖃᑎᒌᖕᓂ
ᖓᑦ 

ᓱᕈᓰᑦ
 ᐱᔪᓐᓇ

ᐅᑎᖏᑦ 

ᑐᙵ
ᕕᖃᖅᑐᑦ 

ᓯᑕᒪᓂ
ᑦ 

ᐅᒃᐱ
ᕆᔭᐅᓂ

ᐊᔪᓂ
ᑦ

ᐊᔾᔨᒌᙱᓂᖃᕋᔭᐊᖅᑐᓂᑦ 

ᖃᓄᐃᒃᓴᖏᓐᓂᖅ

ᓱᕈᓯᓕᒫᑦ ᐱᔪᓐᓇᐅᑎᖃᖅᑐᑦ 

ᐅᐱᒋᔭᐅᔭᕆᐊᖃᖅᑐᓪᓗ 

ᖃᓄᐃᒋᔭᐅᙱᑦᓯᐊᕐᓗᑎᑦ

1924
ᔨᓃᕙ ᓄᓇᕐᔪᐊᑦ 

ᐊᖏᖃᑎᒌᖕᓂᖓᑦ ᓱᕈᓰᑦ 

ᐱᔪᓐᓇᐅᑎᖏᓐᓂᑦ 

ᐊᑐᖃᑕᐅᓕᖅᑎᑕᐅᔪᖅ 

ᓄᓇᕐᔪᐊᑦ 

ᑲᑐᔾᔨᖃᑎᒌᖕᓂᖏᓐᓄᑦ

1959
ᓱᓕᓂᕋᕈᑦ ᓱᕈᓰᑦ 

ᐱᔪᓐᓇᐅᑎᖏᓐᓂᑦ 

ᐊᑕᖃᑕᐅᓕᖅᑎᑕᐅᔪᖅ 

ᓄᓇᕐᔪᐊᑦ 

ᐊᑕᐅᓯᐊᖃᑎᒌᖕᓂᖏᓐᓄᑦ

1979
ᓄᓇᕐᔪᐊᕐᒥᑦ ᓱᕈᓰᑦ 

ᐅᑭᐅᖓᑦ

1989
ᓄᓇᕐᔪᐊᑦ 

ᐊᑕᐅᓯᐅᖃᑎᒌᖕᓂᖏᑦ 

ᐊᑕᖃᑕᐅᓕᖅᑐᑦ  

ᓄᓇᕐᔪᐊᑦ 

ᐊᖏᖃᑎᒌᖕᓂᖓᑦ  

ᓱᕈᓰᑦ ᐱᔪᓐᓇᐅᑎᖏᓐᓂᑦ

1990
ᓄᓇᕐᔪᐊᕐᒥᐅᑦ 

ᑲᑎᒪᕕᒡᔪᐊᕐᓂᖓᑦ 

ᓱᕈᓯᕐᓄᑦ ᑲᑎᒪᓂᐅᔪᖅ 

ᓄᓇᕐᔪᐊᑦ 

ᐊᑕᐅᓯᐊᖃᑎᒌᖕᓂᖏᓐᓂᑦ

1991
ᑲᓇᑕ ᐊᖏᖅᑐᖅ  

ᓄᓇᕐᔪᐊᑦ 

ᐊᑕᐅᓯᐊᖃᑎᒌᖕᓂᖏᑦᑕ 

ᓄᓇᕐᔪᐊᑦ 

ᐊᖏᖃᑎᒌᖕᓂᖓᑦ ᓱᕈᓰᑦ 

ᐱᔪᓐᓇᐅᑎᖏᓐᓂᑦ

1993
ᑲᓇᑕ ᐃᓕᑕᖅᓯᔪᖅ 

ᓄᕗᐱᕆ 20 ᑲᓇᑕᒥ 

ᓱᕈᓯᐅᑉ ᐅᓪᓗᖓ

2002
ᓄᓇᕐᔪᐊᑦ 

ᐊᑕᐅᓯᐅᖃᑎᒌᖕᓂᖓᑦ 

ᐊᔾᔨᐅᖏᑦᑐᒃᑯᑦ ᑲᑎᒪᓂᖓᑦ 

ᓱᕈᓯᕐᓄᑦ ᓴᕐᕿᑎᑦᓯᔪᖅ 

ᓄᓇᕐᔪᐊᖅ ᓈᒻᒪᒃᑐᖅ 

ᓱᕈᓯᕐᓄᑦ

2004
ᐱᒋᐊᖅᑎᑕᐅᓂᖅ 

ᓄᓇᕐᔪᐊᖅ ᓈᒻᒪᒃᑐᖅ 

ᓱᕈᓯᕐᓄᑦ

2007
ᐃᕐᖃᑕᐅᒪᔾᔪᑕᐅᔪᖅ 

ᐊᖓᔪᕐᖃᐅᓂᖅᓴᑦ 

ᑲᑎᒪᓂᖓᑦ ᒪᓕᒍᑎ 

ᓴᕐᕿᑎᑕᐅᓚᐅᖅᑐᓂᑦ 

ᐊᔾᔨᐅᖏᑦᑐᒃᑯᑦ ᑲᑎᒪᓂᖓᑦ 

ᓱᕈᓱᕐᓄᑦ

2009
20 ᐅᑭᐅᕆᓕᖅᑕᖓᑦ 

ᓄᓇᕐᔪᐊᑦ 

ᐊᑕᐅᓯᐊᖃᑎᒌᖕᓂᖏᑦᑕ 

ᓄᓇᕐᔪᐊᑦ 

ᐊᖏᖃᑎᒌᖕᓂᖓᑦ ᓱᕈᓰᑦ 

ᐱᔪᓐᓇᐅᑎᖏᑦ

ᐅᒃᐱᕆᔭᐅᓂᐅᔪᖅ 3  ᐱᔪᓐᓇᐅᑎᖃᕐᓂᖅ ᐆᒪᓂᕐᒧᑦ, ᓴᐳᒻᒥᔭᐅᓂᕐᒧᑦ ᐊᒻᒪ ᐱᕈᖅᐸᓪᓕᐊᓂᕐᒧᑦᒐᕙᒪᐃᑦ ᓴᐳᒻᒥᔭᕆᐊᖃᖅᑐᑦ ᓱᕈᓯᕐᓂᑦ ᐋᓐᓂᕐᓇᖅᑐᓂᑦ, ᐃᑲᔪᕐᓗᒋᓪᓗ ᓱᕈᓰᑦ ᐃᓅᖁᓪᓗᒋ ᐱᕈᖁᓪᓗᒋᓪᓗ ᐊᔪᙱᓂᖅᐹᖑᓇᓱᐊᖅᑎᓪᓗᒋᑦ

ᓱᕈᓯᐅᑉ ᐊᑲᐅᔾᔪ
ᑎᖏᑦ 

ᐊᑲᐅᓂᖅᐹᑦ

ᐃᓱᒪᓕᐅᕐᓇᖅᑕᖃᒑᕌᖓᑦ 

ᐊᒃᑐᐃᔪᓂᑦ ᓱᕈᓰᑦ 

ᐃᓅᓯᖏᓐᓂᑦ, ᐱᒻᒪᕆᐅᔪᖅ 

ᐃᓱᒪᒋᐊᒃᓴᖅ ᑭᓱᑦ
 

ᐱᓂᖅᐹᖑᖕᒪᖔᑖ 

ᓱᕈᓯᕐᒧᑦ.

ᐅᒃᐱ
ᕆᔭᐅᓂ

ᐅᔪᖅ
 4   

ᐃᓚᐅᓂᖅ

ᓱᕈᓰᑦ
 ᐱᔪᓐᓇ

ᐅᑎᖃᖅᑐᑦ 

ᐃᓱᒪᒋᔭ
ᒥᖕᓂ

ᑦ ᑐᓴ
ᖅᑕᐅ

ᓂᕐᒥᑦ 

ᑭᓱᑐ
ᐃᓐᓇᕐᓂᑦ ᐃᓅᓯᕐᒥᖕ

ᓄᑦ 

ᐊᒃᑐᐃ
ᔪᓂᑦ. ᐃᓱᒪᒋᔭ

ᖏᑦ 

ᐱᒻᒪᕆᐅᑎᑕᐅᖏ
ᓐᓇᕆᐊᖃᖅᑐᑦ 

ᐊᒻᒪ 
ᐅᖃᖅᑎᑕᐅᓂ

ᖅᓴᐅ
ᔭᕆᐊᖃᖅᑐᑦ 

ᐱᕈᖅᐸ
ᓪᓕᐊᑎᓪᓗᒋᑦ.



2     ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ

ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᑭᓱᓕᕆᔾᔪᑎ 1:  ᖃᐅᔨᔪᒪᔪᖅ ᐳᓛᖅᑐᖅ		

ᐅᑭᐅᓕᖕᓄᑦ 4-8 — ᖃᓄᑎᒋ: 30-50 ᑎᒃᑕᑦ

ᐸᕐᓇᖕᓂᖅ: ᑕᑯᒋᐊᕐᓗᒍ ᑲᓇᑕᒥ ᓱᕈᓯᐅᑉ ᐅᓪᓗᖓᑕ ᖃᕆᑕᐅᔭᖃᕐᕕᖓ  

www.childday.gc.ca ᑎᒍᓯᓗᑎᑦ ᓄᓇᕐᔪᐊᑦ ᐊᖏᖃᑎᖐᖕᓂᖓᑕ ᐊᔾᔨᖓᓂᑦ.  

ᑲᑎᖅᓯᓗᑎᑦ ᓴᓂᕋᕐᒨᓕᖓᔪᖅ ᑎᑎᕋᕐᕕᖕᒥᑦ ᐊᒻᒪ ᐃᒪᓕᒃ ᑎᑎᕋᐅᑎᒥᑦ, ᓴᓗᓚᔪᒥᑦ  

ᐊᒃᑕᕐᕕᖕᒥᑦ ᐅᕝᕙᓘᓐᓃᑦ ᐅᓗᓪᓕᖅᑐᖅᓯᒪᔪᖅ ᓂᕐᔪᑎᙳᐊᕐᒥᑦ ᐊᒻᒪ ᕿᔪᖁᑎᒥᑦ.  

ᑲᑎᑦᓯᓗᑎᑦ ᐊᔾᔨᓂᑦ ᐊᒻᒪ ᐱᖁᑎᓂᑦ ᑐᑭᓕᐅᕈᑕᐅᓂᐊᖅᑐᓂᑦ ᐃᓚᖏᓐᓂᑦ ᐊᑕᔪᓂᑦ  

ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ:

 	 ᐱᙳᐊᖅ - ᐱᙳᐊᕈᖕᓇᕐᓂᖅ

 	 ᓂᕆᔭᒃᓴᖅ - ᓂᕿᑦᓯᐊᖃᕈᖕᓇᕐᓂᖅ

 	 ᐃᒡᓗᕐᔪᐊᙳᐊᖅ - ᐊᖏᕐᕋᖃᕈᖕᓇᕐᓂᖅ 

 	 ᐊᖅᓴᖅ - ᐱᖃᐃᓕᓴᕈᖕᓇᕐᓂᖅ

1- ᐃᓕᓯᓗᑎᑦ ᐃᓗᓕᖃᙱᑦᑐᒥᑦ, ᓴᓗᒪᔪᒥᑦ ᐳᓯᖓᔪᒥᑦ ᐊᒃᑕᕐᕕᖕᒥᑦ ᐋᓪᓕᕋᐅᔭᐅᑉ ᖄᖓᓄᑦ (ᑕᖅᓯᖅᑐᕐᓗᒍ ᐱᔪᒪᒍᕕᑦ) 

ᐅᕝᕙᓘᓐᓃᑦ ᐃᓕᓯᓗᑎᑦ ᐃᓗᓪᓕᖅᑐᖅᓯᒪᔪᒥᑦ ᓂᕐᔪᑎᙳᐊᕐᒥᑦ. ᓱᐊᑉ ᐊᓯᐊᓂᙶᖅᓯᒪᔫᓂᕋᕐᓗᒍ. 

2- ᐅᓂᒃᑳᕐᓗᑎᑦ: ᐱᕙᓪᓕᐊᔪᑎᒍᑦ ᐅᖃᐅᓯᐅᓯᒪᔪᖅ, ᓄᓇᕐᔪᐊᖅ ᐳᓛᖅᑕᐅᔪᖅ ᐃᓄᑦᓯᐊᕙᖕᓄᑦ ᐊᓯᐊᓂᙶᖅᓯᒪᔪᓂᑦ. ᑕᒪᒃᑯᐊ 

ᐊᓯᐊᓂᙶᖅᓯᒪᔪᑦ ᖃᐅᔨᔪᒪᔪᑦ ᐃᓄᐃᑦ ᐃᓅᓯᖏᓐᓂᑦ. ᓱᐊᑉ ᐅᓪᓗᒥ ᑕᒡᕙᓃᑦᑐᖅ ᐃᓕᔪᒪᒐᒥ ᓱᕈᓯᕐᓂᑦ ᐊᒻᒪ ᑭᓱᓂ 

ᐱᔭᕆᐊᖃᕐᒪᖔᑖ ᐃᓅᑦᓯᐊᕈᑎᓂᑦ, ᖃᓄᐃᙱᑦᓯᐊᕈᑎᓂᑦ ᖁᕕᐊᓱᒍᑎᓂᒡᓗ. 

3- ᐅᓂᒃᑳᕐᓗᑎᑦ: ᐅᖃᖃᑎᖃᕆᐊᒃᓴᖅ ᐊᓯᐊᓂᙶᖅᓯᒪᔪᓂᑦ ᓱᐊᑉᑎᑐᑦ ᐊᔪᕐᓇᖅᑐᖅ ᐅᖃᐅᓯᖃᖃᑎᒌᙱᓐᓇᑦᑕ. ᑕᐃᒪᐃᑎᓪᓗᒍ 

ᑐᓂᓂᐊᖅᑕᕗᑦ ᓱᐊᑉ ᐊᔾᔨᓂᑦ ᐊᒻᒪ ᐱᖁᑎᓂᑦ ᐅᓂᒃᑳᖅᑐᓂᑦ ᐃᓱᒪᒋᔭᑦᑎᓐᓂᑦ. ᐴᖅᑐᐃᔾᔪᑎᓂᐊᖅᑕᕗᑦ ᓱᐊᑉ ᑕᒪᒃᑯᓂᖓ 

ᐱᖁᑎᓂᑦ ᐊᖏᕐᕋᐅᑎᔪᖕᓇᕐᓂᐊᕐᒪᒋᑦ.

4- ᐅᖃᖃᑎᖃᕐᓗᑎᑦ: ᐅᖃᐅᓯᖃᖅᑕ ᓱᕈᓯᓕᒫᑦ ᐱᔭᕆᐊᖃᖅᑕᖏᑦ ᐃᓅᑦᓯᐊᕐᓂᐊᕈᑎᑦ. ᑎᑎᕋᕐᓗᒋᑦ ᑲᑎᒪᔪᑦ ᐃᓱᒪᒋᔭᖏᑦ 

ᓴᓂᕋᕐᒥᐅᑦ ᑎᑎᕋᕐᕕᖕᒧᑦ. ᓴᕐᕿᑎᓪᓗᒋᑦ ᑲᑎᖅᓱᖅᓯᒪᔭᑎᑦ ᐱᖁᑎᑦ ᑕᐅᔭᐅᔭᕌᖓᒥᒃ. ᐴᕐᓗᒋᑦ ᕿᔪᖁᑎᒧᑦ. ᑕᐃᒃᑯᓄᖓ 

ᐃᓱᒪᒋᔭᐅᔪᓂᑦ ᐱᖁᑎᖃᙱᒃᑯᕕᑦ, ᑎᑎᕋᐅᔭᖅᑎᑦᓯᓗᑎᑦ ᐱᔪᒪᔪᒥᑦ, ᐊᑐᕐᓗᑎᑦ ᐊᔾᔨᓂᑦ ᐅᖃᓕᒫᒐᕐᓂᑦ ᑭᐱᓯᒪᔪᓂᑦ 

ᐅᕝᕙᓘᓐᓃᑦ ᓂᕈᐊᕐᓗᑎᑦ ᑭᓱᒥᒃᑭᐊᖅ ᐃᒡᓗᕈᓯᕐᒥᑦ ᓇᔪᖅᑕᕐᓂᑦ ᑐᑭᓕᐅᕈᑕᐅᓂᐊᖅᑐᓂᑦ ᐃᓱᒪᒋᔭᐅᔪᓂᑦ.

5- ᐅᓂᒃᑳᕐᓗᒍ: ᓱᐊᑉ ᖃᐅᔨᒪᙱᓪᓚᕆᖕᒪᑦ ᓱᕈᓰᑦ ᒥᒃᓵᓄᑦ, ᐃᓱᒪᒋᔭᑦᑎᓐᓂᑦ ᐋᕐᕿᒃᓱᐃᔾᔪᑎᔭᕆᐊᖃᖅᑕᕗᑦ ᒪᕐᕉᓕᖓᔪᓄᑦ: 

ᐱᖁᑎᑦ ᐱᔭᕆᐊᖃᒻᒪᕆᒃᑕᑎᑦ ᐆᒪᓂᐊᕈᕕᑦ ᐊᒻᒪ ᐃᓅᑦᓯᐊᕐᓂᐊᕈᕕᑦ (ᐱᔭᕆᐊᖃᖅᑐᑦ) ᐊᒻᒪ ᐱᖁᑎᑦ ᐊᑲᐅᔪᑦ ᐱᓯᒪᒋᐊᒃᓴᒥᑦ 

ᑭᓯᐊᓂᑦ ᐃᓅᑦᓯᐊᕐᓂᕐᒧᑦ ᐊᑐᖅᑕᐅᔭᕆᐊᖃᙱᒥᐊᖅᑐᑦ (ᐱᔭᐅᔪᒪᓃᑦ). ᐅᖃᐅᓯᖃᕐᓗᓯ ᐊᔾᔨᒌᙱᓂᖏᓐᓂᑦ 'ᐱᔭᕆᐊᖃᖅᑐᑦ' 

ᐊᒻᒪ 'ᐱᔭᐅᔪᒪᓃᑦ'. ᐋᕐᕿᒃᓱᕐᓗᒋᑦ ᑎᑎᕋᖅᐸᓪᓕᐊᓯᒪᔪᑦ ᒪᕐᕉᓕᖓᔪᓄᑦ. 

6- ᐱᔭᕇᕈᑎᖃᕐᓗᑎᑦ ᐊᓪᓕᖅᐹᒥᑦ ᐱᔭᕆᐊᖃᖅᑐᑦ ᑕᐃᔭᐅᖃᑕᐅᖕᒪᑕ ᐱᔪᖕᓇᕐᓂᐅᓂᕋᖅᑕᐅᓪᓗᑎᑦ. ᓄᓇᕐᔪᐊᕐᒥᑦ ᒐᕙᒪᑐᖃᐅᔪᑦ 

ᐊᖏᖅᓯᒪᔪᑦ ᑐᓂᓯᒋᐊᒥᑦ ᐊᒻᒪ ᓴᐳᒻᒥᓂᕐᒥᑦ ᓱᕈᓯᓕᒫᑦ ᐱᔪᓐᓇᐅᑎᖏᓐᓂᑦ. ᐊᑐᕐᓗᑎᑦ ᓱᕈᓯᕐᓄᑦ ᑐᑭᓯᐊᔭᐅᑦᓯᐊᖅᑐᖅ 

ᓄᓇᕐᔪᐊᑦ ᐊᖏᖃᑎᒌᖕᓂᖓᑦ, ᐅᖃᐅᓯᕆᓗᒋᑦ ᑐᑭᓯᓐᓇᕆᐊᕐᓗᒋᑦ ᐃᓚᐃᓐᓇᖏᓐᓂᑦ. ᐃᓚᖏᑦ ᑕᒪᒃᑯᐊ ᐱᔪᖕᓇᕐᓂᐅᔪᑦ 

ᑐᓴᕆᐊᕐᓇᖏᑉᐸᑦ ᐃᓕᖕᓄᑦ? ᓇᓕᐊᒃ? ᓱᒻᒪᑦ? ᑕᒪᒃᑯᐊᓕᒫᑦ ᐱᔪᖕᓇᕐᓂᐅᔪᑦ ᐱᓯᒪᕕᒋᑦ? ᓱᕈᓯᓕᒫᑦ ᐱᓯᒪᕙᖏᑦ? ᓱᒻᒪᑦ 

ᑕᒪᒃᑯᐊ ᐱᒻᒪᕆᐅᕙᑦ ᓱᕈᓯᕐᓄᑦ ᐱᔭᐅᓯᒪᔭᕆᐊᒃᓴᖅ? 

7- ᐴᕐᓗᒍ ᓄᓇᕐᔪᐊᑦ ᐊᖏᖃᑎᒌᖕᓂᖓᑦ. ᐴᕐᓗᒍ ᓴᓂᕋᕐᒧᑦ ᑎᑎᕋᕐᕕᒃ. ᓱᐊᑉ ᐊᐅᓪᓛᑦᓯᐊᖁᓗᒍ ᐊᖏᕐᕋᒥᓄᑦ.

ᑎᑎᕐᖃᖅ ᒪᒃᑯᖕᓂᖅᓴᓄᑦ ᐃᓚᐅᔪᓄᑦ: ᐅᔾᔨᕐᓇᕆᐊᖅᑎᓪᓗᒋᑦ ᑭᓯᒥᑦ ᐱᔪᖕᓇᐅᑎᑦ ᐃᓅᓯᕐᒥᖕᓄᑦ ᑐᑭᓯᐊᒍᑎᒋᔪᖕᓇᖅᑕᖏᑦ ᐊᒻᒪ ᐊᔪᕐᓇᖏᑦᑐᑦ ᑐᑭᓕᐅᕈᑎᖃᕆᐊᒃᓴᖅ 

ᐱᖁᑎᓂᑦ ᐅᕝᕙᓘᓐᓃᑦ ᑎᑎᕋᐅᔭᕐᓂᒃᑯᑦ. 

ᐃᓕᓐᓂᐊᕐᓂᕐᒧᑦ ᑭᓱᓕᕆᔾᔪᑎᑦ

ᑭᒃᑯᓕᒫᓄᑦ ᐱᔪᓐᓇᐅᑎᑦ

ᖁᕕᐊᓲᑎᒋᓂᐊᕈᓂ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖏᑦᑕ ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ, ᐱᒻᒪᕆᐅᔪᖅ 

ᑐᑭᓯᐊᓂᕐᒥᑦ ᑭᓲᖕᒪᖔᑖ ᓱᕈᓰᑦ ᐱᔪᓐᓇᐅᑎᖏᑦ ᐊᒻᒪ ᑭᓱᒥᑦ ᐱᓕᕆᐊᖃᕐᒪᖔᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᑦ. ᐊᑐᕐᓗᒋᑦ ᑭᓱᓕᕆᔾᔪᑎᑦ 

ᑕᒡᕙᓂ ᐃᓚᖓᓂᑦ ᖃᐅᔨᓴᕐᓗᒋᑦ ᑭᓲᖕᒪᖔᑖ ᐱᔪᓐᓇᐅᑎᑦ, ᓱᕈᓯᓕᒫᑦ ᐱᔪᓐᓇᐅᑎᒋᖕᒪᒋᑦ, ᐊᔾᔨᖃᙱᒻᒪᑕ ᐱᔪᒪᓂᐅᔪᓂᑦ, ᐊᒻᒪ 

ᑕᒪᐃᓐᓂᑦ ᐊᖏᖅᑕᐅᔾᔪᑎᒋᔭᐅᓯᒪᖕᒪᑕ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ.

ᓴᓇᓗᑎᑦ ᑎᑎᕐᖃᒥᑦ 

ᐊᐅᓪᓚᖅᑎᔾᔪᑎᒃᓴᒥᑦ 

ᑎᑎᕋᐅᔭᕐᓗᑎᓪᓗ ᐊᑕᐅᓯᕐᒥᑦ 

ᓇᓕᐊᖕᓂᑐᐃᓐᓇᖅ 

ᓱᕈᓰᑦ ᐱᔪᓐᓇᐅᑎᖏᓐᓂᑦ 

- ᐊᐅᓪᓚᖅᑎᓪᓗᒍ 

ᐃᓚᓐᓈᕐᓄᑦ ᐅᕝᕙᓘᓐᓃᑦ 

ᑐᓂᓗᒍ ᐊᑕᐅᓯᕐᒧᑦ 

ᐃᓕᓐᓂᐊᖃᑎᖕᓄᑦ



ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ         3

ᑭᓱᓕᕆᔾᔪᑎ 2: ᓱᕈᓯᐅᑉ ᐱᔪᓐᓇᐅᑎᖏᑦ ᐊᒻᒪ ᐱᔪᒪᓂᖏᑦ 1 		

ᐅᑭᐅᓕᖕᓄᑦ 9+ — ᖃᓄᑎᒋ: 60-75 ᑎᒃᑕᑦ

ᐸᕐᓇᖕᓂᖅ: ᑲᑎᖅᓯᓗᑎᑦ ᐃᒪᓖᑦ ᑎᑎᕋᐅᑎᓂᑦ, ᓂᐱᑦᑕᖅᑐᑦ ᑎᑎᕋᕐᕕᒃᓴᑦ, ᐊᑕᐅᓯᖅ ᐊᖏᔪᖅ ᐊᓕᓚᔪᖅ ᑲᑎᓯᒪᔪᓕᒫᓄᑦ.  

ᐊᑕᐅᓯᕐᒥᑦ ᐊᔾᔨᓕᐅᕆᓗᑎᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᑲᓇᑕᒥ ᓱᕈᓯᐅᑉ ᐅᓪᓗᖓᑕ ᖃᕆᑕᐅᔭᖃᕐᕕᖓᓂᑦ ᐅᕙᓂ  

www.childday.gc.ca. ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᐊᓯᓱᓕᐅᕐᓗᑎᑦ ᐊᑕᐅᓯᖅ ᑐᓂᓗᒍ ᑲᑎᓯᒪᔪᓕᒫᓄᑦ.

1- ᐋᕐᕿᒃᓱᕐᓗᒋᑦ ᐃᓚᐅᔪᑦ ᑲᑎᓯᒪᔪᓄᑦ 3-5-ᖑᓗᒋᑦ. ᑐᓂᓗᒋᑦ ᐃᒪᓖᑦ ᑎᑎᕋᐅᑎᓂᑦ, ᓂᐱᑦᑕᖅᑐᑦ ᑎᑎᕋᕐᕕᒃᓴᑦ ᐊᒻᒪ 

ᐊᓕᓚᔪᖅ ᑲᑎᓯᒪᔪᓕᒫᓄᑦ. 

2- ᐊᑕᐅᓯᖅ ᑲᑎᓯᒪᔪᓂᑦ ᐃᓚᐅᔪᖅ ᓇᓪᓚᕐᓗᓂ ᐊᓕᓚᔪᒧᑦ ᐊᒻᒪ ᐊᕙᓗᖓ ᑎᑎᕋᖅᑕᐅᓗᓂ. 

3- ᐅᓐᓂᖅᑑᑎᓗᒋᑦ ᑲᑎᓯᒪᔪᑦ ᑕᐅᑐᕐᖂᖁᓗᒋᑦ ᑖᓐᓇ ᐊᓕᓚᔪᖅ ᓱᕈᓯᐅᖕᒪᑦ. ᑲᑎᓯᒪᔪᑦ ᓱᕈᓯᕐᒥᖕᓂᑦ ᐊᑦᓯᖅᓯᓗᑎᑦ. 

4- ᑲᑎᓯᒪᔪᑦ ᐃᓱᒪᓕᐅᕐᓗᑎᑦ ᑕᒪᐃᓐᓂᑦ ᐱᖁᑎᓂᑦ ᓱᕈᓯᖓᑦ ᐱᔭᕆᐊᖃᕐᓂᐊᖅᑕᖏᓐᓂᑦ ᐊᒻᒪ ᐱᔪᖕᓇᕐᓂᐊᖅᑕᖏᓐᓂᑦ 

ᒫᓐᓇ, ᓱᕈᓯᐅᓂᕐᒥᖕᓂᑦ, ᐱᕈᖅᓴᓂᐊᕐᓗᑎᑦ ᖁᕕᐊᓱᒡᓗᓂ ᐊᒻᒪ ᖃᓄᐃᙱᑦᓯᐊᕐᓗᓂ. ᐅᓂᒃᑳᕐᓗᑎᑦ ᐃᓚᖏᑦ 

ᐃᓱᒪᒋᔭᖏᑦ ᐊᒃᑐᕈᖕᓇᕐᓂᐊᖅᑕᕗᑦ ᐊᒻᒪ ᐊᒃᑐᕐᓗᒋ ᐱᔪᖕᓇᕐᓂᐊᖅᑕᕗᑦ (ᓂᕿᑦᓯᑎᑐᑦ). ᐊᓯᖏᑦ ᐃᓱᒪᓕᐊᕆᔭᐅᔪᑦ 

ᐱᔪᖕᓇᕐᓂᐊᖅᑕᕗᑦ ᐅᕝᕙᓘᓐᓃᑦ ᐱᑖᕆᔪᖕᓇᕐᓂᐊᖅᑕᕗᑦ ᑭᓯᐊᓂᑦ ᑕᑯᔭᐅᔪᖕᓇᖏᑦᑐᑦ ᐅᕝᕙᓘᓐᓃᑦ ᐊᒃᑐᖅᑕᐅᔪᖕᓇᖏᑦᑐᑦ 

(ᑕᑯᔭᐅᑦᑕᐅᓕᒪᓂᑎᑦᑐᑦ). ᑕᒪᐃᓐᓂᑦ ᐃᓱᒪᓕᐊᕆᔭᐅᔪᑦ ᑎᑎᕋᖅᑕᐅᔭᕆᐊᖃᖅᑐᑦ ᐊᓯᐊᓄᑦ ᓂᐱᑦᑕᖅᑐᒧᑦ ᑎᑎᕋᕐᕕᖕᒧᑦ 

ᐃᓕᔭᐅᓗᑎᒡᓗ ᓱᕈᓯᖏᑦᑕ ᐊᕙᓗᔭᐅᓯᒪᓂᖓᑕ ᐃᓗᐊᓄᑦ. ᐃᓱᒪᓕᐅᒐᓂᒃᑯᑎᑦ, ᑲᑎᓯᒪᔪᑦ ᐊᐃᕙᖃᑎᒌᒡᓗᑎᑦ ᐊᒻᒪ 

ᐃᓗᐊᓃᑎᑦᓯᓗᑎᑦ 20-ᓂᑦ ᐱᒻᒪᕆᐅᓂᖅᐹᓂᑦ ᐃᓱᒪᓕᐊᕆᔭᐅᓯᒪᔪᓂᑦ. ᐃᓚᖏᑦ ᓴᓂᕐᕙᕐᓗᒋᑦ ᑲᑎᓯᒪᓗᒋᑦ. ᐊᒻᒪ 

ᑕᒪᐃᓐᓂᑦ ᑲᑎᓯᒪᔪᑦ ᐅᖃᐅᓯᖃᕐᓗᑎᑦ ᐃᓚᖏᓐᓂᑦ ᐃᓱᒪᓕᐊᕆᓯᒪᔭᕐᒥᖕᓂᑦ ᓱᕈᓯᖏᑦᑕ ᒥᒃᓵᓄᑦ ᐊᒻᒪ ᐱᔭᕆᐊᖃᖅᑕᖏᑦ 

ᐱᕈᖅᓴᓂᐊᕈᑎᑦ ᖁᕕᐊᓱᒡᓗᑎᑦ ᐊᒻᒪ ᖃᓄᐃᙱᑦᓯᐊᕐᓗᑎᑦ.

5- ᑐᓴᖅᑎᑦᓯᓗᑎᑦ ᒪᒥᐊᓇᐅᒐᓗᐊᖅ ᖃᓄᐃᓐᓂᖏᑦ ᓱᕈᓯᖓᑕ ᐃᓅᓯᐊᓂᑦ ᑐᑭᖃᕐᒪᑦ ᑕᒪᐃᓐᓂᑦ ᐱᖃᕈᖕᓇᕐᓂᐊᙱᒻᒪᑕ 

ᐅᕝᕙᓘᓐᓃᑦ ᐱᔪᖕᓇᕐᓂᐊᙱᒻᒪᑕ ᑲᑎᓯᒪᔪᑦ ᐱᔭᕆᐊᖃᕈᒋᔭᖏᓐᓂᑦ. ᑲᑎᓯᒪᔪᓕᒫᑦ ᓂᕈᐊᕆᐊᖃᖅᑐᑦ 5-ᓂᑦ 

ᐱᒻᒪᕆᐅᙱᓂᖅᐹᓂᑦ (15 ᐃᓗᐊᓃᑎᑐᐃᓐᓇᕐᓗᒋᑦ) ᐲᖅᑕᐅᓂᐊᖅᑐᓂᑦ ᐊᓕᓚᔪᖁᑎᖓᓂᑦ. ᑕᒪᒃᑯᐊ ᓴᓂᕐᕙᕐᓗᒋᑦ ᐊᓯᐊᓂᑦ 

ᑲᑎᓯᒪᓗᒋᑦ. 

6- ᐅᓂᒃᑳᕐᓗᒍ ᐄᑯᓘᒐᓗᐊᖅ ᓱᕈᓯᖓᑦ ᐅᓄᙱᓂᖅᓴᓂᑦ ᐱᖃᕈᖕᓇᕐᓂᐊᓕᕐᒥᖕᒪᑦ ᐱᔪᖕᓇᕐᓂᐊᕐᓗᓂᓗ ᓱᕈᓯᐅᓂᕐᒥᖕᓂᑦ. 

ᑲᑎᓯᒪᔪᑦ ᓂᕈᐊᕆᐊᖃᖅᑐᑦ 5-ᓂᑦ ᐱᒻᒪᕆᐅᙱᓂᖅᐹᓂᑦ ᐊᕙᓗᓯᒪᔫᑉ ᐃᓗᐊᓃᑦᑐᓂᑦ ᐊᒻᒪ ᐱᕐᓗᒋᑦ ᓴᓂᕐᕙᕐᓗᒋᑦ ᐊᓯᐊᓄᑦ 

ᑲᑎᓯᒪᓗᒋᑦ. 10-ᓂᑦ ᐱᖁᑎᓂᑦ ᐅᓗᐊᓃᑦᑐᖃᓕᖅᑐᑦ. 

7- ᑲᑎᓚᐅᖅᒥᓗᑎᑦ ᐊᒻᒪ ᐅᖃᖃᑎᒌᒡᓗᑎᑦ: ᑭᓱᑦ ᐃᓚᖏᑦ ᓱᕈᓯᖅᐱᑦ ᐊᕙᓗᐊᓂᑦ ᐃᓗᐊᓃᑎᑦᑕᖅᓯ? ᐊᔾᔨᒌᒃᑐᓂᑦ ᑲᑎᓯᒪᔪᓂᑦ 

ᑕᑯᕕᑕ? ᑭᓱᑦ ᐃᓚᖏᑦ ᐱᖁᑎᑦ ᐲᖅᑕᓯ ᓯᕗᓪᓕᖅᐹᒥᑦ? ᑐᒡᓕᐊᓂᓕ? ᐱᖓᔪᐊᓂᑦ? ᐊᔪᕐᓇᖅᓯᒪᒋᓐᓇᓚᐅᖅᐸ ᓂᕈᐊᖅᓯᓂᕐᒥᑦ 

ᐲᖅᑕᐅᓂᐊᖅᑐᓂᑦ ᐲᖅᓯᖁᔭᐅᒃᑲᓐᓂᖅᑕᖅᑎᓪᓗᓯ? ᓱᒻᒪᑦ? ᖃᓄᖅ ᐅᖃᕈᖕᓇᖅᐱᑕ ᐱᔾᔪᑎᒋᓪᓗᒋᑦ ᐱᖁᑎᑦ ᐃᓗᐊᓃᑦᑐᓂ 

ᓱᓕ ᐊᓕᓚᔪᕐᒥᑦ ᑕᐅᑐᓪᓗᒋᑦ ᑕᐃᒃᑯᐊ ᐲᖅᑕᐅᓚᐅᖅᑐᓂᑦ ᓯᕗᓪᓕᕐᒥᑦ? ᐅᖃᐅᓯᕆᓗᒍ ᐊᔾᔨᒌᙱᓂᖓᑦ 'ᐱᔭᕆᐊᖃᖅᑐᑦ' 

(ᑕᐃᒃᑯᐊ ᐱᔭᕆᐊᖃᓪᓚᕆᒃᑐᑦ ᓱᕈᓯᓕᒫᓄᑦ ᐱᓂᐊᕐᓗᑎᑦ ᐅᕝᕙᓘᓐᓃᑦ ᐱᔪᖕᓇᕐᓂᐊᕐᓗᑎᑦ ᐃᓅᓂᕐᒥᑦ ᖁᕕᐊᓱᒡᓗᑎᑦ 

ᐊᒻᒪ ᖃᓄᐃᙱᑦᓯᐊᕐᓗᑎᑦ) ᐊᒻᒪ 'ᐱᔭᐅᔪᒪᔪᑦ' (ᑕᐃᒃᑯᐊ ᐱᖁᑎᑦ ᐊᑲᐅᔪᑦ ᐱᖃᕆᐊᒥᑦ ᑭᓯᐊᓂᑦ ᐃᓅᑦᓯᐊᕐᓂᕐᒧᑦ 

ᐱᔭᕆᐊᖃᙱᒥᐊᖅᑐᑦ).

8- ᓴᕐᕿᑎᑦᓯᓗᑎᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᐊᒻᒪ ᐅᓂᒃᑳᕐᓗᑎᑦ ᑎᑎᕋᖅᓯᒪᔫᖕᒪᑦ ᓱᕈᓰᑦ ᐱᔪᖕᓇᐅᑎᖏᓐᓂᑦ 

ᒐᕙᒪᑐᖃᐅᔪᑦ ᐊᖏᖅᓯᒪᔭᖏᑦ ᑲᔪᓯᑎᓐᓂᐊᕐᓗᒍ. ᑕᒪᐃᓐᓂᑦ ᐱᔪᖕᓇᕐᓂᐅᔪᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ 

ᐃᓱᒪᒋᔭᐅᓯᒪᔪᑦ ᐊᔾᔨᒌᒃᑐᒥᑦ ᐱᒻᒪᕆᐅᓂᖃᕐᒪᑕ ᐊᒻᒪ ᐱᔭᕆᐊᖃᒻᒪᕆᖕᒪᑕ ᐃᓅᓯᖃᑦᓯᐊᕐᓂᕐᒧᑦ.

9- ᑐᓂᐅᕐᖃᐃᓗᑎᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᑕ ᐊᔾᔨᖏᓐᓂᑦ ᑲᑎᓯᒪᔪᓕᒫᓄᑦ. ᐃᓚᐅᔪᑦ ᑎᑎᕋᕐᓗᑎᑦ ᑎᑯᖅᑐᒥᑦ ᕿᑎᐊᓂᑦ 

ᓱᕈᓯᖓᑕ ᒪᕐᕈᓕᐅᕐᓗᓂ. ᑕᐃᓗᒍ ᐊᑕᐅᓯᖅ 'ᐱᔪᖕᓇᕐᓃᑦ' ᐊᒻᒪ ᐱᖃᑖ 'ᐱᔭᐅᔪᒪᓃᑦ'. ᐊᒻᒪ ᐃᓚᐅᔪᑦ ᓇᓗᓇᐃᔭᐃᓗᑎᑦ 

ᓂᐱᑦᑕᖅᑐᑦ ᑎᑎᕋᕐᕕᖏᑦ ᐊᑖᓄᑦ ᒪᕐᕉᖕᓄᑦ ᓇᓗᓇᐃᔭᐅᑎᓄᑦ. ᐊᑐᕈᖕᓇᖅᑐᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ 

ᐃᑲᔫᑎᒋᓗᒍ.

10- ᓴᓂᕋᕐᒧᑦ ᓂᐱᓪᓗᒋᑦ ᓱᕈᓰᑦ ᐊᓕᓚᔪᑦ ᐊᒻᒪ ᐃᓚᐅᔪᑦ ᐊᓯᖏᑦᑕ ᑲᑎᓯᒪᔪᑦ ᐃᓱᒪᓕᐊᖏᓐᓂᑦ ᕿᒥᕐᕈᓂᖃᕐᓗᑎᑦ.

ᐅᑭᐅᖃᖅᑐᓄᑦ 9-13: ᑖᓐᓇ ᑭᓱᓕᕆᔾᔪᑎ ᐊᑐᕐᓗᒍ ᐊᑕᐅᓯᐅᓗᑎᑦ. ᑕᒪᐃᓐᓂᒃ ᐃᓚᐅᔪᑦ ᐊᑕᐅᓯᕐᒥᑦ ᐃᓱᒪᓕᐅᕐᓗᑎᑦ ᐊᒻᒪ ᓂᐱᓪᓗᒍ ᐊᓕᓚᔪᖅ ᓱᕈᓯᕐᒧᑦ. ᓯᕗᓪᓕᕐᒥᑦ 

ᐃᓱᒪᓕᐅᖅᑕᐅᓯᒪᔪᑦ ᒥᑭᒡᓕᑎᓯᒪᓗᒍ 15-ᓄᑦ. 

ᐊᖓᔪᕐᖄᓄᑦ: ᐆᒃᑐᕐᓗᒍ ᑖᓐᓇ ᑭᓱᓕᕆᔾᔪᑎ ᐱᖃᑎᒋᓗᒋᑦ ᓱᕈᓯᑎᑦ ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ. 

ᖃᐅᔨᒪᒋᑦ: ᒪᑯᐊ ᒪᓕᒃᑯᑦ ᐅᖃᐅᓰᑦ ᐅᖃᖃᑎᒌᓕᖅᑎᑦᓯᒍᑕᐅᔪᑦ ᐊᒻᒪ ᓴᕐᕿᑎᑕᐅᔭᕆᐊᖃᙱᑦᑐᑦ ᑕᐃᒪᓪᓚᑦᑖᖑᓂᕋᒐᐅᓗᑎᑦ. ᑭᓱᓕᕆᔾᔪᑎᐅᑉ ᖃᓄᖅ ᑲᔪᓯᑎᑕᐅᓂᖓ 

ᑕᒡᕙᓂ ᐃᓚᐅᔪᓂᑦ ᑐᓂᓯᔪᖕᓇᖅᑎᑦᓯᔪᖅ ᐃᓱᒪᒋᔭᖕᒥᖕᓂᑦ ᖃᐅᔨᒪᔭᐅᙱᓪᓗᑎᑦ. ᑭᓯᒥᑦ ᐃᓚᐅᔪᑦ ᐅᖃᐅᓯᖃᕈᒪᔪᑦ ᐃᓱᒪᒋᔭᕐᒥᖕᓂᑦ ᐅᖃᖃᑕᐅᑎᑕᐅᔭᕆᐊᖃᖅᑐᑦ 

ᑲᑎᓯᒪᑎᓪᓗᒋᑦ ᐅᖃᖃᑎᒌᖕᓂᕐᒥᑦ.

1  ᑖᓐᓇ ᑭᓱᓕᕆᔾᔪᑎ ᐋᕐᕿᒋᐊᖅᑕᐅᓯᒪᔪᖅ ᐅᕙᙵᑦ "ᑭᓱᓂᑦ ᓱᕈᓯᖅ ᐱᔭᕆᐊᖃᖅᐸ?" ᐅᕙᙵᑦ ABC: Teaching Human Rights ᓴᕐᕿᑎᑕᐅᔪᖅ ᑎᑎᕋᕐᕕᖓᑕ ᓄᓇᕐᔪᐊᑦ  

ᐊᑕᐅᓯᐅᖃᑎᒌᖕᓂᖓᑦᑕ ᑲᒥᓴᓇᒻᒪᕆᐅᑉ ᑭᒃᑯᓕᒫᑦ ᐱᔪᓐᓇᐅᑎᖏᓐᓄᑦ.



4     ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ

ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᑭᓱᓕᕆᔾᔪᑎ 3: ᓇᓗᓇᐃᕈᒃ ᑎᑦᑕᐃᑦ 		

ᐅᑭᐅᓕᖕᓄᑦ 12+ — ᖃᓄᑎᒋ: 60-75 ᑎᒃᑕᑦ

ᐸᕐᓇᖕᓂᖅ: ᐅᕐᓂᒡᓗᒍ ᑲᓇᑕᒥ ᓱᕈᓯᐅᑉ ᐅᓪᓗᖓᑕ ᖃᕆᑕᐅᔭᖃᕐᕕᖓ ᐅᕙᓂ www.childday.gc.ca 

ᐊᔾᔨᓕᐅᕐᓗᒍᓗ ᓄᓇᕐᔪᐊᑦ ᐊᖏᖓᑎᒌᖑᑎᖓ (ᐊᑕᐅᓯᖅ ᒪᕐᕉᖕᓄᑦ ᐃᓚᐅᔪᓄᑦ). ᐊᔾᔨᓕᐅᕐᓗᒍ ᐊᑕᐅᓯᖅ 

ᐅᖃᐅᓯᖅ (ᑕᑯᓗᒍ ᐊᑖᓂ) ᐊᒻᒪ 'ᓇᓗᓇᐃᕈᒃ ᑎᑦᑕᐃᑦ' ᑎᑎᖅᑐᒐᖅ (ᑕᑯᓗᒍ ᐊᑖᓂ) ᓴᓂᕋᕐᒨᓕᖓᔪᖅ 

ᐊᓕᓚᔪᕐᒧᑦ. ᑎᐊᖕᓇ ᓱᓕ 7-ᑲᓐᓂᕐᓄᑦ ᐅᖃᐅᓯᕐᓄᑦ. ᓴᓂᕋᕐᒧᑦ ᓂᐱᑎᕐᓗᒋᑦ. ᑲᑎᓪᓗᒋᑦ ᐃᒪᓖᑦ  

ᑎᑎᕋᐅᑎᑦ ᐃᓚᐅᔪᓕᒫᓄᑦ.

1- ᑐᓂᓯᓗᑎᑦ ᐊᑕᐅᓯᕐᒥᑦ ᐃᒪᓕᒃ ᑎᑎᕋᐅᑎᒥᑦ ᐃᓚᐅᔪᓕᒫᓄᑦ. ᐃᓚᐅᔪᑦ ᑎᑎᖅᑐᒐᕐᓅᖅᑎᓪᓗᒋᑦ ᑎᑦᑕᓕᐅᕐᓗᑎᑦ 

'ᓇᓗᓇᐃᕈᒃ ᑎᑦᑕᐃᑦ' ᑎᑎᖅᑐᒐᓕᒫᓄᑦ ᓇᓗᓇᐃᖅᓯᓗᑎᑦ ᐃᒃᐱᒋᔭᕐᒥᖕᓂᑦ ᐅᖃᐅᓯᑦ ᒥᒃᓵᓄᑦ. ᑎᑦᑕᓕᐅᕆᐊᖃᖅᑐᑦ 

ᖁᖑᑐᙳᐊᖅᑑᑉ ᐊᑖᓄᑦ ᐅᖃᐅᓯᕐᒥᑦ ᐊᖏᖃᑎᖃᒻᒪᕆᒃᑯᑎᑦ. ᑎᑦᑕᓕᐅᕆᐊᖃᖅᑐᑦ ᓇᓗᙳᐊᖅᑑᑉ ᐊᑖᓄᑦ ᐃᓛᓐᓂᑯᐃᓐᓇᖅ 

ᐊᖏᖃᑎᖃᖅᑕᕐᓂᕈᓂ ᐅᖃᐅᓯᕐᒥᑦ. ᑎᑦᑕᓕᐅᕆᐊᖃᖅᑐᑦ ᖁᕕᐊᓱᙱᙳᐊᖅᑑᑉ ᐊᑖᓄᑦ ᐊᖏᖃᑎᖃᙱᓪᓚᕆᒃᑯᑎᑦ. 

ᐃᓚᐅᔪᑦ ᐃᖕᒥᖕᓂᑦ ᐃᓱᒪᖅᓱᕐᓗᑎᑦ ᑎᑦᑕᓕᐅᕆᐊᖃᖅᑐᑦ ᐃᓕᔪᒪᔭᕐᒥᖕᓄᑦ. 
ᖃᐅᔨᒪᒋᑦ: ᒪᑯᐊ ᒪᓕᒃᑯᑦ ᐅᖃᐅᓰᑦ ᐅᖃᖃᑎᒌᓕᖅᑎᑦᓯᒍᑕᐅᔪᑦ ᐊᒻᒪ ᓴᕐᕿᑎᑕᐅᔭᕆᐊᖃᙱᑦᑐᑦ ᑕᐃᒪᓪᓚᑦᑖᖑᓂᕋᒐᐅᓗᑎᑦ. ᑭᓱᓕᕆᔾᔪᑎᐅᑉ ᖃᓄᖅ ᑲᔪᓯᑎᑕᐅᓂᖓ 

ᑕᒡᕙᓂ ᐃᓚᐅᔪᓂᑦ ᑐᓂᓯᔪᖕᓇᖅᑎᑦᓯᔪᖅ ᐃᓱᒪᒋᔭᖕᒥᖕᓂᑦ ᖃᐅᔨᒪᔭᐅᙱᓪᓗᑎᑦ. ᑭᓯᒥᑦ ᐃᓚᐅᔪᑦ ᐅᖃᐅᓯᖃᕈᒪᔪᑦ ᐃᓱᒪᒋᔭᕐᒥᖕᓂᑦ ᐅᖃᖃᑕᐅᑎᑕᐅᔭᕆᐊᖃᖅᑐᑦ 

ᑲᑎᓯᒪᑎᓪᓗᒋᑦ ᐅᖃᖃᑎᒌᖕᓂᕐᒥᑦ. 

ᐅᖃᐅᓰᑦ/ᐆᒃᑑᑎᑦ ᐅᖃᐅᓯᓕᐅᒃᑲᓐᓂᖅᑕᐅᔪᖅ ᐅᖃᐅᓯᖅ ᐃᓚᒋᔭᖓ ᓱᕈᓰᑦ ᐱᔪᓐᓇᐅᑎᖏᑦ

ᐊᖓᔪᕐᖄᑦ ᐅᖃᓕᒫᖅᑕᕆᐊᖃᖅᑐᑦ ᓱᕈᓯᖏᑦᑕ ᑎᑎᕋᖅᑕᖏᓐᓂᑦ.		   

ᓱᕈᓯᐅᑉ ᑎᑎᕋᕐᕕᖓ ᑕᑯᔭᐅᑦᑕᐃᓕᔪᖅ ᐊᓯᖏᓐᓄᑦ ᐃᖃᓕᒫᖅᑕᐅᔭᕆᐊᖃᙱᑦᑐᖅ.
ᑕᑯᔭᐅᑦᑕᐅᓕᔪᖕᓇᕐᓂᖅ.

ᓱᕈᓰᑦ ᐱᙳᐊᕆᐊᖃᖅᑐᑦ ᐃᓕᓐᓂᐊᑦᓯᐊᕈᑎᑦ ᑭᓯᐊᓂᑦ.				     

ᓱᕈᓰᑦ ᐱᙳᐊᕆᐊᖃᖅᑐᑦ ᐱᔪᒪᓕᕈᑎᑦ.
ᐱᙳᐊᕈᖕᓇᕐᓂᖅ.

ᓱᕈᓰᑦ ᐃᓱᒪᐃᓐᓇᖅ ᑮᓇᐅᔭᖃᕆᐊᖃᖅᑐᑦ.			    

ᐅᖃᐅᓯᓕᐅᒃᑲᓐᓂᕈᖕᓇᖏᑦᑐᖅ ᐃᓚᖃᙱᒻᒪᑦ ᓱᕈᓰᑦ ᐱᔪᖕᓇᕐᓂᖏᓐᓂᑦ.
ᐱᔪᖕᓇᕐᓂᐅᙱᓪᓚᕆᒃᑐᖅ. ᑖᓐᓇ ᐱᔪᒪᓂᖅ.

ᓱᕈᓰᑦ ᐊᓐᓄᕌᖃᕆᐊᖃᖅᑐᑦ ᐅᓪᓗᒥ ᐱᐅᒋᔭᐅᓂᖅᐹᓂᑦ.			    

ᓯᕈᓰᑦ ᐊᓐᓄᕌᖃᑦᓯᐊᕆᐊᖃᖅᑐᑦ.	 	
ᑎᑎᕋᖅᓯᒪᓂᖓ ᒪᓕᒡᓗᒍ, ᐱᔪᒪᓂᖅ.

ᓱᕈᓰᑦ ᐊᖏᖃᑎᒌᙱᑦᑕᕌᖓᑕ, ᖃᓄᑐᐃᓐᓇᖅ ᐃᒃᐱᒋᔭᒥᖕᓂᑦ ᐅᖃᕈᓐᓇᕆᐊᖃᖅᑐᑦ.	  

ᓱᕈᓰᑦ ᐃᒃᐱᒋᔭᒥᖕᓂᑦ ᐅᖃᕈᓐᓇᕆᐊᖃᖅᑐᑦ ᐊᓯᖏᓐᓂᑦ ᐋᓐᓂᖅᓯᙱᑐᐅᕈᑎᑦ.
ᓇᖕᒥᓂᖅ ᐃᓱᒪᒋᔭᖃᕈᖕᓇᖅᓂᖅ.

ᐊᖓᔪᕐᖄᑦ ᓂᕈᐊᕆᐊᖃᖅᑐᑦ ᓱᕈᓯᖏᑦᑕ ᐃᓚᓐᓈᖏᓐᓂᑦ.			    

ᐊᖓᔪᕐᖄᑦ ᐅᐱᒍᓱᒋᐊᖃᖅᑐᑦ ᓱᕈᓯᖏᑦᑕ ᓇᖕᒥᓂᖅ ᐃᓚᓐᓈᖏᓐᓂᑦ ᓂᕈᐊᕈᓐᓇᕐᓂᖓᓂᑦ.
ᓇᖕᒥᓂᖅ ᐃᓚᓐᓈᕐᓂᑦ ᓂᕈᐊᕈᖕᓇᕐᓂᖅ.

ᖃᖓᑐᐃᓐᓇᖅ ᓈᒻᒪᖏᑦᑐᖅ ᓱᕈᓰᑦ ᓱᕈᓯᐅᖃᑎᒥᖕᓂᑦ ᐱᔮᕆᓂᕐᒥᑦ.			    

ᐅᖃᐅᓯᖅ ᐊᓯᔾᔨᕐᓂᖃᕆᐊᖃᙱᑦᑐᖅ.
ᐋᓐᓂᕐᓇᖅᑐᓂᑦ ᓴᐳᒻᒥᔭᐅᓯᒪᔪᖕᓇᕐᓂᖅ.

ᒪᒪᖅᑐᑦ ᐊᑲᐅᔪᑦ ᓱᕈᓯᐅᑉ ᐱᕈᖅᐸᓪᓕᐊᓂᖓᓄᑦ.			    

ᓂᕿᑦᓯᐊᑦ ᐊᑕᐅᔪᑦ ᓱᕈᓯᐊᕐ ᐱᕈᖅᐸᓪᓕᐊᓂᖓᓄᑦ. 
ᓂᕿᑦᓯᐊᖃᕈᖕᓇᕐᓂᖅ.

2- ᑕᒪᐃᓐᓂᑦ ᐃᖏᓪᓗᑎᑦ ᐱᔭᕇᑐᐊᕈᑎᑦ. ᐅᖃᖃᑎᒌᒍᑎᒋᓗᒋᑦ ᓴᕐᕿᑎᑕᐅᔪᑦ ᑎᑦᑕᓕᐅᕐᕕᓕᒫᓂᑦ. ᓱᒻᒪ ᐃᒫᒃ ᐃᓱᒪᒋᔭᖃᖅᐱᑦ? 

ᑐᑯᒋᐊᙱᑉᐱᑦ ᓴᕐᕿᑎᑕᐅᔪᓂᑦ? ᓇᓗᓚᐅᖅᐱᑦ ᓇᒧᑦ ᑎᑦᑕᖅ ᐃᓕᓂᐊᕐᒪᖔᕐᓃᑦ? ᓱᒻᒪᑦ?

3- ᐃᓚᐅᔪᑦ ᒪᕐᕉᓕᖅᑎᓪᓗᒋᑦ. ᑐᓂᓗᒋᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᑕ ᐊᔾᔨᖓᓂᑦ ᒪᕐᕉᓕᖓᔪᓕᒫᑦ. ᐅᓂᒃᑳᕐᓗᒍ ᓄᓇᕐᔪᐊᑦ 

ᐊᖏᖃᑎᒌᖕᓂᖓ ᑎᑎᕋᖅᓯᒪᔫᖕᒪᑦ ᓱᕈᓰᑦ ᐱᔪᖕᓇᕐᓂᕆᔭᖏᓐᓂᑦ ᒐᕙᒪᑐᖃᒃᑯᑦ ᓄᓇᕐᔪᐊᕐᒥᑦ ᓴᐳᒻᒥᓂᐊᕐᓂᕋᐃᓯᒪᔪᑦ. 

ᓯᕈᓰᑦ ᐱᔪᖕᓇᕐᓂᖏᑦ ᐃᓱᒪᒋᔭᐅᔪᖕᓇᖅᑐᑦ ᑐᙳᕕᒋᔭᐅᓪᓗᑎᑦ ᑕᒪᐃᓐᓂᑦ ᓱᕈᓰᑦ ᐱᔭᕆᐊᖃᖅᑕᖏᑦ ᐅᕝᕙᓘᓐᓃᑦ 

ᐱᔪᖕᓇᕆᐊᖃᖅᑕᖏᑦ ᖃᓄᐃᙱᑦᓯᐊᕐᓗᑎᑦ, ᖁᕕᐊᓱᑦᓯᐊᕐᓗᑎᓪᓗ ᐃᓅᓂᐊᕈᑎᑦ.

4- ᑕᒪᐃᓐᓂᑦ ᒪᕐᕉᓕᖓᒧᑦ ᐊᑐᕐᓗᑎᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᓇᓗᓇᐃᖅᓯᓗᑎᑦ ᓇᓕᐊᒃ ᐱᔪᖕᓇᕐᓂᖅ ᐊᒃᑐᐊᕐᒪᖔᑦ 

ᐅᖃᐅᓯᓕᒫᓄᑦ. (ᑕᑯᓗᒋᑦ ᑭᐅᓂᐅᔪᑦ ᖁᓛᓂᑦ). ᐅᖃᖃᑎᒌᔾᔪᑕᐅᓗᓂ ᑭᐅᓂᐅᔪᑦ ᑲᑎᓯᒪᓗᒋᑦ ᐃᓚᐅᔪᑦ. ᐊᐱᕆᓗᑎᑦ: 

ᓇᓕᐊᑐᐃᓐᓇᖅ ᐅᖃᐅᓯᐅᔪᖅ ᐊᑕᙱᑉᐸ ᐱᔪᖕᓇᕐᓂᕐᒧᑦ? (ᐄ. ᓱᕈᓰᑦ ᐃᓱᒪᐃᓐᓇᖅ ᑮᓇᐅᔭᖃᕆᐊᖃᖅᑐᑦ.) ᑖᓐᓇ 

ᐅᖃᐅᓯᖅ ᑲᒪᒋᔭᖃᖅᑐᖅ 'ᐱᔪᒪᓂᖓᓐᓂᑦ' ᐅᓄᖅᑐᑦ ᓱᕈᓰᑦ (ᐊᒻᒪ ᐊᒃᑐᑦ). ᓱᕈᓰᑦ ᑮᓇᐅᔭᖄᓗᒋᐊᖃᙱᑦᑐᑦ ᐃᓅᓂᐊᕈᑎᑦ 

ᖃᓄᐃᙱᑦᓯᐊᖅᑐᒥᑦ, ᖁᕕᐊᓱᖕᓂᖃᕐᓗᑎᒡᓗ. ᐅᖃᖃᑎᒌᔾᔪᑕᐅᓗᓂ ᐊᓯᖏᑦ ᐆᒃᑑᑎᑦ ᐱᖁᑎᑦ ᓱᕈᓯᕐᓄᑦ 'ᐱᔭᐅᔪᒪᒡᒍᔪᖅ'.

5- ᐊᐱᕆᓗᑎᑦ: ᑭᓱᒥᑦ ᐃᓕᑦᓯᕕᑦ ᑕᒡᕙᙵᑦ ᑭᓱᓕᕆᔾᔪᑎᒥᑦ?

ᐃᓚᒋᐊᕈᑎᑦ ᐅᑭᐅᕐᖁᖅᑐᓂᖅᓴᓄᑦ ᐃᒪᐅᔪᓄᑦ: ᒪᕐᕉᓕᖓᔪᑦ ᓇᓗᓇᐃᖅᑎᓪᓗᒋᑦ ᖃᓄᖅ ᐊᓯᐊᑎᒍᑦ ᐅᖃᐅᓯᖅ ᐅᖃᖅᑕᐅᔪᖕᓇᕐᒪᖔᑦ ᓈᒻᒪᑦᓯᐊᖅᑐᒥᑦ 

ᐅᖃᐅᓯᖃᑦᓯᐊᖅᑎᓪᓗᒋᑦ ᐱᔪᖕᓇᕐᓂᓕᒫᑦ ᐊᑕᕝᕕᒋᔭᖏᓐᓄᑦ. (ᑕᑯᓗᒍ ᐆᒃᑑᑎᑦ ᐅᖃᐅᓯᓕᐅᒃᑲᓐᓂᖅᑕᐅᔪᖅ ᐅᖃᐅᓯᖅ ᖁᓛᓂᑦ) ᑐᓴᖅᑎᓪᓗᒋᑦ ᐃᓚᖏᑦ 

ᐅᖃᐅᓯᓕᐅᒃᑲᓐᓂᖅᑕᐅᔪᑦ ᑲᑎᒪᓗᒃᑖᖅᑎᓪᓗᒋᑦ ᐃᓚᐅᔪᑦ.

ᐊᖓᔪᕐᖄᑦ 

ᐅᖃᓕᒫᖅᑕᕆᐊᖃᖅᑐᑦ 

ᓱᕈᓯᖏᑦᑕ 

ᑎᑎᕋᖅᑕᖏᓐᓂᑦ



ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ         5

ᑭᓱᓕᕆᔾᔪᑎ 4: ᐱᔪᓐᓇᐅᑎᑦ ᐊᒃᑐᐊᖃᑎᒌᖕᓂᖏᑦ 		

ᐅᑭᐅᓕᖕᓄᑦ 4+ — ᖃᓄᑎᒋ: 30-40 ᑎᒃᑕᑦ

ᐸᕐᓇᖕᓂᖅ: ᑲᑎᖅᓯᓗᑎᑦ ᐊᑕᐅᓯᕐᒥᑦ ᐅᒍᑉᔭᕐᒥᑦ. ᐃᓂᖃᑦᓯᐊᖅᑐᒦᓪᓗᓯ ᑭᓱᓕᕆᔾᔪᑎᒧᑦ ᐅᕗᖓ.

1- ᓴᕐᕿᑎᓪᓗᒍ ᑭᓱᓕᕆᔾᔪᑎ ᖁᕕᐊᓇᖅᑑᓂᖓᓄᑦ ᑕᑯᒃᓴᐅᔾᔪᑕᐅᓪᓗᓂ ᓱᕈᓰᑦ ᐱᔪᓐᓇᐅᑎᖏᓐᓂᑦ. 

2- 	ᐃᓚᐅᔪᑦ ᓂᑯᕕᖓᓗᑎᑦ ᐋᒪᓗᖅᑐᒥᑦ. ᐃᒍᑉᔭᖅ ᑐᓂᓗᒍ ᐊᑕᐅᓯᕐᒧᑦ ᐃᓚᐅᔪᒧᑦ. ᐅᖃᕐᓗᑎᑦ  

"ᐱᔪᓐᓇᐅᑎᖃᖅᑐᖓ. (ᐃᒪᐅᖃᐅᑕᐅᔫᑉ ᐊᑎᖓ), ᐱᔪᓐᓇᐅᑎᖃᖃᑕᐅᔪᑎᑦ." ᐊᒻᒪ ᑎᒍᒥᐊᑦᓯᐊᕐᓗᒍ  

ᐃᒍᑉᔭᐅᑉ ᓄᙳᐊ ᐊᒻᒪ ᐃᓚᖓ ᐃᒋᓪᓗᒍ ᐊᑎᐊᓄᑦ ᑕᐃᔭᖓᓄᑦ. ᑕᐃᖕᓇ ᐃᓚᐅᔪᖅ ᓂᕈᐊᖅᓯᓕᕐᓗᓂ  

ᐊᓯᐊᓂᒃ ᐃᒋᕝᕕᒋᓂᐊᖅᑕᖓᓄᑦ, ᑕᐃᒪᐃᓕᐅᖏᓐᓇᕐᓗᑎᑦ ᐅᖃᐅᓯᕐᒥᑦ, ᑎᒍᒥᐊᑦᓯᐊᖏᓐᓇᕐᓗᑎᑦ ᐃᒍᑉᔭᒥᑦ  

ᐃᒋᑦᓯᓗᑎᒡᓗ ᐊᓯᐊᓄᑦ. ᑕᒪᓐᓇ ᑲᔪᓰᓐᓇᖅᑐᖅ ᐋᒪᓗᖅᑐᒦᑦᑐᓕᒫᑦ ᐃᒍᒡᔭᒥᑦ ᑎᒍᒥᐊᓕᖅᑎᓪᓗᒋᑦ  

ᐊᒃᑐᐊᖃᑎᒌᓗᒃᑑᕐᓗᑎᑦ.

3- ᐅᓂᒃᑳᕐᓗᒍ ᐊᒃᑐᐊᖃᑎᒌᖕᓂᖅ ᓴᕐᕿᑎᑦᑕᖓᑦ ᑐᑭᓕᐅᕆᑦᓯᐊᕐᒪᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᔾᔨᒌᙱᑦᑐᑦ ᐱᔾᔪᑎᒋᓪᓗᒋᑦ:

 	ᑕᒪᐃᓐᓂᑦ ᓱᕈᓰᑦ ᓄᓇᕐᔪᐊᕐᒥᑦ ᐊᔾᔨᒋᒃᑐᓂᑦ ᐱᔪᓐᓇᐅᑎᖃᖅᑐᑦ, ᐃᒫᒃ ᑕᒪᐃᑦᑕ ᐋᒪᓗᖅᑐᒦᑦᑐᑦ ᑎᒍᒥᐊᕐᒪᑕ ᐊᑕᐅᓯᕐᒥᑦ ᐃᒍᑉᔭᒥᑦ.

 	ᐊᒃᑐᐊᖃᑎᒌᖕᓂᖅᐳᑦ ᐅᕙᑦᑎᓐᓂᓗᒃᑖᖅ ᐊᑕᑎᑦᓯᔪᖅ, ᐃᒫᒃ ᓱᕈᓰᑦ ᐱᔪᓐᓇᐅᑎᖏᑦ ᐊᒃᑐᐊᖃᑎᒌᖕᒪᑕᑎᑐᑦ. ᐃᓚᖏᑦ  

ᐃᓚᐅᔪᑦ ᓄᑦᓱᒃᑎᓪᓗᒋᑦ ᐃᒍᑉᔭᒥᑦ ᐱᑦᑕᐅᔭᕐᓗᑎᑦ ᓄᑦᓱᒃᑕᐅᓂᐅᔪᖅ ᑕᒪᐃᓐᓄᑦ ᐃᒃᐱᒋᔭᐅᓂᐊᕐᒪᑦ.

 	ᖃᐅᔨᓴᕆᐊᖅᑎᒍᑦ ᖃᓄᐃᓕᐅᕐᓂᖃᔪᖕᒪᖔᑦ ᓱᕈᓰᑦ ᐱᔪᓐᓇᐅᑎᒥᖕᓂᑦ ᐊᖅᓵᖅᑕᐅᔭᕌᖓᑕ. ᑕᒪᐃᑕ ᑎᒍᒥᐊᖅᑎᓪᓗᒋᑦ 

ᐃᒍᑉᔭᒥᑦ, ᐅᖃᓕᒫᕐᓗᒍ ᖃᓄᐃᙳᐊᕐᓂᐅᔪᑦ ᐊᑖᓂᑦ ᐊᒻᒪ ᐊᐱᕆᓗᑎᑦ ᐆᑯᓂᖓ: ᑭᓱᓂᑦ ᓱᕈᓯᖅ ᑕᒡᕙᓂ ᐅᓂᒃᑳᖅᑐᐊᒥᑦ 

ᐱᔭᕆᐊᖃᖅᑕᒥᓂᒃ ᐱᖃᙱᑉᐸ? ᐆᒃᑑᑎᒋᓗᒍ, ᑲᑎᓯᒪᔪᑦ ᐊᖏᕈᖕᓇᖅᑐᑦ ᓱᕈᓯᖅ ᐱᔪᓐᓇᐅᑎᖃᖅᑎᑕᐅᙱᒻᒪᑦ  

            ᐱᙳᐊᕐᓂᕐᒥᑦ ᐊᒻᒪ ᑕᖃᐃᖅᓯᕐᓂᕐᒥᑦ. ᐱᙳᐊᖅᑕ (ᐃᓚᐅᔪᒥᑦ ᐊᑎᐊᓂᒃ ᐅᖃᕐᓗᑎᑦ) ᑐᑭᓕᐅᕈᑕᐅᖕᒪᑦ  

                    ᐱᙳᐊᕈᖕᓇᕐᓂᕐᒥᑦ ᐊᒻᒪ ᑕᖃᐃᖅᓯᕈᖕᓇᕐᓂᕐᒥᑦ ᐊᒻᒪ (ᐊᓯᐊᓂᑦ ᐃᒪᐅᔫᑉ ᐊᑎᖓᓂᑦ ᑕᐃᓯᓗᑎᑦ)  

                       ᑐᑭᓕᐅᕈᑕᐅᖕᒪᑦ ᑕᖃᐅᖅᓯᕈᖕᓇᕐᓂᕐᒥᑦ. ᖃᓄᐃᓕᖓᓂᐊᖅᐸ ᐊᒃᑐᐊᖃᑎᒌᖕᓂᖅᐳᑦ ________  

				    ᐊᒻᒪ ________ ᐃᒍᑉᔭᒥᖕᓂᑦ ᓴᒃᑯᐃᒃᐸᓂᒃ?" ᒪᕐᕉᒃ ᐃᓚᐅᔫᒃ ᐃᒍᑉᔭᒥᖕᓂᒃ ᓴᒃᑯᐃᖁᓗᒋᑦ.  

                                  ᐅᖃᖃᑎᒌᒍᑕᐅᓗᓂ ᖃᓄᐃᓕᐅᕐᓂᖃᕐᒪᖔᑦ.

	 		 	 	 	    ᐊᒃᑐᐊᖃᑎᒌᖕᓂᖅᐳᑦ ᓴᙱᔪᖅ ᐱᔾᔪᑎᒋᓪᓗᒍ ᐃᓚᐅᔪᓕᒫᖑᒐᑦᑕ.  

                                       ᑕᒪᑦᑕ ᐊᔾᔨᒌᒃᑐᒥᑦ ᐱᒻᒪᕆᐅᓂᖃᖅᑐᒍᑦ ᐊᒃᑐᐊᖃᑎᒌᖕᓂᑦᑕ ᓴᙱᓂᖓᓄᑦ,  

                                       ᐃᒫᒃ ᓱᕈᓯᓕᒫᑦ ᐱᔪᓐᓇᐅᑎᖏᑦ ᐊᔾᔨᒌᒃᑐᒥᑦ ᐱᒻᒪᕆᐅᖕᒪᑕ ᓱᕈᓯᐅᑉ  

                                       ᖃᓄᐃᙱᓐᓂᖓᓄᑦ ᐊᒻᒪ ᖁᕕᐊᓱᖕᓂᖃᓄᑦ.

						            ᐊᐱᕆᓗᑎᑦ: ᑭᓱᒥᑦ ᐃᓕᑦᓯᕕᑦ ᑕᒡᕙᙵᑦ ᑭᓱᓕᕆᔾᔪᑎᒥᑦ? ᓱᒻᒪᑦ  

                                           ᐊᒃᑐᐊᖃᑎᒌᖕᓂᖅ ᑐᑭᓯᔾᔪᑎᑦᓯᐊᖑᕙ ᓱᕈᓰᑦ ᐱᔪᓐᓇᐅᑎᖏᓐᓂᑦ?

                                                   ᖃᓄᐃᙳᐊᕐᓂᐅᔪᖅ ᒪᒃᑯᖕᓂᖅᓴᓄᑦ ᐃᓚᐅᔪᓄᑦ: ᕇᑲ ᐃᓚᖃᖅᑐᖅ 8-ᓂᑦ ᓱᕈᓯᖃᖅᑐᓂᑦ.  

                                                  ᐃᓕᓐᓂᐊᕆᐊᖅᐸᒃᑐᖅ ᖃᐅᑕᒫᑦ ᑭᓯᐊᓂᑦ ᐃᑲᔪᕆᐊᖃᖅᐸᒃᑐᖅ ᐅᑭᐅᑭᓐᓂᖅᓴᓂᑦ ᐊᓂᖏᓐᓂᑦ ᐊᒻᒪ  

                                                   ᓄᑲᖏᓐᓂᑦ ᐃᓕᓐᓂᐊᕆᐊᕐᖄᖅᑎᓐᓇᒍ ᐊᒻᒪ ᐃᓕᓐᓂᐊᒐᓂᒃᑯᓂ. ᐃᓕᓐᓂᐊᕐᓇᐅᙱᑎᓪᓗᒍ, ᕇᑲ  

                                                        ᐱᓕᕆᖃᑕᐅᕙᒃᑐᖅ ᐊᒃᑲᒥᑕ ᓂᐅᕕᕐᕕᖓᓂᑦ ᑮᓇᐅᔭᓕᐅᒃᑲᓐᓂᖅᓱᓂ ᐃᓚᒥᓄᑦ. ᕇᑲ ᐱ 

	                                                    ᙳᐊᕐᕕᒃᓴᖃᓗᐊᙱᑦᑐᖅ ᐃᓚᓐᓈᒥᓂᑦ ᐅᕝᕙᓘᓐᓃᑦ ᑕᖃᐃᖅᓯᓗᐊᕈᖕᓇᖏᑦᑐᖅ ᐊᖏᕐᕋᒥᓂᑦ.  

                                                           ᕇᑲ 10-ᓂᑦ ᐅᑭᐅᓕᒃ (ᐱᔪᓐᓇᐅᑎ ᓯᖁᒥᑕᐅᔪᖅ: ᐃᓛᒃᑯ 31)

						      ᖃᓄᐃᙳᐊᕐᓂᐅᔪᖅ ᐊᖓᔪᒃᓯᕐᓄᑦ ᐃᓚᐅᔪᓄᑦ: ᑕᕐᕿᑦ 6 ᖄᖏᖅᑐᓂᑦ ᔮᑭᑉ ᐊᖓᔪᕐᖄᖏᑕ 

                                                              ᐊ ᖏᕐᕋᖓᓂᑦ ᐊᓂᓚᐅᖅᓯᒪᔭᖓ ᓈᓚᑦᓯᐊᖏᓐᓂᕐᒧᑦ. ᑕᐃᒪᙵᑦ ᔮᑭ ᓯᓚᒥᐅᑕᐅᓕᖅᑐᖅ  

                                                                     ᐋᖓᔮᕐᓇᖅᑐᓂᑦ ᓂᐅᕕᐊᒃᓴᖃᖅᐸᒃᓱᓂ ᓂᕿᑖᕈᒪᒐᒥ. ᔮᑭ 14-ᓂᑦ ᐅᑭᐅᓕᒃ.  

                                                                      (ᐱᔪᓐᓇᐅᑎᑦ ᓯᖁᒥᑕᐅᔪᑦ: ᐃᓛᒃᑯᑦ 3, 5, 9, 19, 25, 26, 27, 28, 32, 33, 39)

ᐱᔪᓐᓇᐅᑎᓂᑦ ᖃᐅᔨᓴᕐᓂᖅ

ᓯᕗᒻᒧᐊᒋᐊᒃᑲᓐᓂᕐᓗᑎᑦ ᑲᓇᑕᒥ ᓱᕈᓯᐅᑉ ᐅᓪᓗᖓᓂ ᐊᒻᒪ ᐊᑐᕐᓗᑎᑦ ᑭᓱᓕᕆᔾᔪᑎᓂᑦ ᑕᒡᕙᓂ ᐃᓚᖓᓂ 

ᖃᐅᔨᓴᕆᐊᒃᑲᓐᓂᕐᓗᒍ ᓱᕈᓰᑦ ᐱᔪᓐᓇᐅᑎᖏᑦ.

ᐅᖃᐅᓯᖃ
ᕐᓗᑎᑦ  

ᐃᓕᑦᓯᓯᒪ
ᔭᕐᓂᑦ ᓱᕈ

ᓰᑦ 

ᐱᔪᓐᓇ
ᐅᑎᖏᓐᓂᑦ - 

ᑕᓪᓕ
ᒪᓂᑦ ᐃᓚᓐᓈᕐᓄᑦ 

ᐅᖃᕐᓗᑎᑦ ᓄᓇᕐᔪᐊᑦ
 ᓱᕈᓰ

ᑦ 

ᐱᔪᓐᓇ
ᐅᑎᖏᓐᓂᑦ



6     ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ

ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᑭᓱᓕᕆᔾᔪᑎ 5: ᓄᓇᕐᔪᐊᕐᒥᑦ ᐱᔪᓐᓇᐅᑎᑦ 		

ᐅᑭᐅᓕᖕᓄᑦ 4-8 — ᖃᓄᑎᒋ: 60-75 ᑎᒃᑕᑦ

ᑲᑎᖅᓱᕐᓗᒋᑦ ᐊᔾᔨᑦ ᐅᖃᓕᒫᒐᕐᓂᑦ, ᐱᕙᓪᓕᐊᔪᓂᑦ ᐅᕝᕙᓘᓐᓃᑦ ᖃᕆᑕᐅᔭᕐᒥᑦ ᓱᕈᓯᕐᓂᑦ ᐊᔾᔨᒌᙱᑦᑐᓂᑦ ᓄᓇᕐᔪᐊᕐᓂᑦ. 

ᓂᕈᐊᕐᓗᑎᑦ ᐊᔾᔨᓂᑦ ᑐᑭᓕᐅᕆᑦᓯᐊᖅᑐᓂᑦ ᐊᑕᐅᓯᕐᒥᑦ ᓱᕈᓰᑦ ᐱᔪᓐᓇᐅᑎᖓᓂᑦ ᐊᑐᖅᑕᐅᔪᒥᑦ. ᓇᓂᓯᒐᓱᒡᓗᑎᑦ ᐊᔾᔨᓂᑦ 

ᑕᑯᑎᑦᓯᔪᓂᑦ ᓱᕈᓰᑦ ᐊᑐᕐᓂᕆᓯᒪᔭᖏᓐᓂᑦ ᐱᔪᓐᓇᐅᑎᓂᑦ ᖃᓄᑎᒋ ᐊᔾᔨᒌᙱᑎᒋᔪᓐᓇᕐᒪᒑᑖ ᐊᓯᖏᓐᓂᑦ ᓄᓇᕐᔪᐊᕐᒥᑦ. 

ᑐᓂᓯᓗᑎᑦ ᐱᔪᓐᓇᐅᑎᑦ ᑎᑎᕋᖅᓯᒪᔪᓂᑦ ᐊᑕᔪᒥᑦ ᐊᔾᔨᒧᑦ. ᓱᕈᓰᑦ ᖃᐅᔨᓴᖅᑎᓪᓗᒋᑦ ᐊᔾᔨᓂᑦ ᐊᒻᒪ ᑲᑎᑎᕆᑎᓪᓗᒋᑦ ᐊᔾᔨᒥᑦ 

ᓈᒻᒪᒃᑐᒧᑦ ᐱᔪᓐᓇᐅᑎᒧᑦ. ᐊᑐᕐᓂᐊᕐᓗᒍ ᐊᖏᔪᒥᑦ ᑲᑎᓯᒪᔪᓂᑦ, ᑭᔾᔭᕐᓗᒋᑦ ᐊᔾᔨᓕᒫᑦ 3-6 ᑲᑎᑦᑕᕆᐊᑐᖑᕐᓗᒋᑦ. ᐊᒡᒍᕐᓗᒋᑦ ᐊᔾᔨᑦ 

ᐃᓚᖏᑦ ᑭᔾᔭᖅᓯᒪᔪᑦ ᐊᒻᒪ ᐊᑕᐅᓯᕐᒥᑦ ᑐᓂᓯᓗᑎᑦ ᓱᕈᓯᓕᒫᓄᑦ. ᐱᓱᓗᕋᖅᑎᓪᓗᒋᑦ ᕿᓂᖅᑎᓪᓗᒋᑦ ᐊᔾᔨᐅᖃᑎᒥᖕᓂᑦ. ᑕᒪᒃᑯᐊ 

ᓱᕈᓰᑦ ᑲᑎᒪᓕᕐᓗᑎᑦ. ᑲᑎᓯᒪᔪᓕᒫᑦ ᐊᔾᔨᒥᕐᓂᑦ ᖃᐅᔨᓴᕐᓗᑎᑦ, ᑲᑎᓪᓗᒍ ᓈᒻᒪᒃᑐᒧᑦ ᐱᔪᓐᓇᐅᑎᒧᑦ ᐊᒻᒪ ᐊᓯᐅᓄᑦ ᐊᔾᔨᒨᓕᕐᓗᑎᑦ. 

ᑲᔪᓰᓐᓇᕐᓗᑎᑦ ᐊᔾᔨᓕᒫᑦ ᑲᑎᓯᒪᔪᓕᒫᓄᑦ ᖃᐅᔨᓴᖅᑕᐅᓯᒪᓕᕈᑎᑦ. ᐅᓂᒃᑲᐅᑎᒋᓗᒋᑦ ᐊᔾᔨᓕᒫᑦ ᑕᒪᐃᓐᓄᑦ ᑲᑎᓯᒪᔪᓄᑦ ᐊᒻᒪ 

ᕿᒥᕐᕈᐊᕐᓗᒍ ᐱᔪᓐᓇᐅᑎ ᐊᒃᑐᐊᔭᖓ.

ᐊᓯᐊ ᐊᑐᒐᒃᓴᖅ ᐅᑭᐅᑭᓐᓂᖅᓴᓄᑦ ᐃᓚᐅᔪᓄᑦ: ᐅᖃᐅᓯᕆᓗᒋᑦ ᐊᔾᔩᑦ ᐊᒻᒪ ᑲᑎᓪᓗᒋᑦ ᓈᒻᒪᒃᑐᓄᑦ ᐱᔪᓐᓇᐅᑎᓄᑦ. ᓂᕈᐊᕐᓗᑎᑦ 

ᐊᔪᕐᓇᖏᑦᓯᐊᖅᑐᓂᑦ ᐱᔪᓐᓇᐅᑎᓂᑦ ᑐᑭᓯᔭᐅᑲᐅᑎᒋᓂᐊᖅᑐᓂᑦ (ᐆᒃᑑᑎᒋᓗᒍ - ᐱᙳᐊᕈᓐᓇᕐᓂᖅ) 

ᑭᓱᓕᕆᔾᔪᑎ 6: ᐱᔪᓐᓇᐅᑎᓂᑦ ᓈᓚᐅᑎᒃᑰᕐᓂᖅ 		

ᐅᑭᐅᓕᖕᓄᑦ 9-13 — ᖃᓄᑎᒋ: ᐅᓄᖅᑐᑦ ᐱᓕᕆᖃᑎᒌᖕᓂᐅᔪᑦ

ᓱᕈᓰᑦ ᕿᓂᖅᑎᓪᓗᒋᑦ ᐱᕙᓪᓕᐊᓯᒪᔪᒥᑦ ᐱᔫᒥᒋᔭᖏᓐᓂᑦ ᐱᔾᔪᑎᖃᖅᑐᒥᑦ ᓱᕈᓯᕐᒥᑦ ᐅᕝᕙᓘᓐᓃᑦ ᓱᕈᓯᕐᓂᑦ ᐊᓯᐊᓂᑦ 

ᓄᓇᕐᔪᐊᕐᒥᑦ. ᐅᕐᓂᖅᑑᑎᓗᒋᑦ ᓂᕈᐊᖁᓗᒋᑦ ᐱᕙᓪᓕᐊᓯᒪᔪᓂᑦ ᑕᑯᓐᓇᖅᑎᑦᓯᑦᓯᐊᖅᑐᓂᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ 

ᐊᑐᖅᑕᐅᑦᓯᐊᖅᑐᓂᑦ ᐅᕝᕙᓘᓐᓃᑦ ᐊᖅᓵᖅᑕᐅᓯᒪᔪᓂᑦ. ᓱᕈᓰᑦ ᐱᓕᕆᖃᑎᒌᓕᕐᓗᑎᑦ ᑲᑎᓯᒪᔪᓂᑦ ᐋᕐᕿᒃᓱᐃᓗᑎᒡᓗ 

ᓈᓚᐅᑎᒃᑰᕈᑎᒃᓴᒥᑦ ᑐᓴᖅᓴᐅᑎᓐᓂᐊᖅᑕᖏᓐᓂᑦ ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ. ᓈᓚᐅᑎᒃᑰᕐᓂᖅ ᐃᓚᖃᕆᐊᖃᖅᑐᖅ 

ᐊᐱᖅᓱᕐᓂᕐᒥᑦ ᐊᒻᒪ ᐱᕙᓪᓕᐊᔪᓕᕆᔪᒥᑦ ᐅᔾᔨᕆᔭᖃᖅᑐᒥᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ. ᐃᓚᐅᔪᑦ ᐊᑐᕐᓂᐊᖅᑐᑦ ᐱᕙᓪᓕᐊᓯᒪᔪᓂᑦ 

ᐋᕐᕿᒃᓱᐃᔾᔪᑎᖃᕐᓂᐊᖅᓱᑎᑦ ᓈᓚᐅᑎᒃᑰᕈᑎᒃᓴᖏᓐᓂᑦ. ᓈᓚᐅᑎᒃᑰᙳᐊᓕᕐᓗᑎᑦ ᐃᓚᐅᖃᑎᒋᔭᕐᒥᓄᑦ ᐅᕝᕙᓘᓐᓃᑦ 

ᐃᓕᓐᓂᐊᕐᕕᓕᒫᒧᑦ ᑐᓴᕈᑎᒃᑯᑦ ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ.

ᑭᓱᓕᕆᔾᔪᑎ 7: ᓄᓇᕐᔪᐊᑦ ᐊᑕᐅᓯᖃᑎᒌᖕᓂᖏᓐᓄᑦ ᐅᓂᒃᑳᓕᐅᕐᓂᖅ 		

ᐅᑭᐅᓕᖕᓄᑦ 14+ — ᖃᓄᑎᒋ: ᐅᓄᖅᑐᑦ ᐱᓕᕆᖃᑎᒌᖕᓂᐅᔪᑦ

ᒪᒃᑯᒃᑐᖅ ᑲᑎᓯᒪᔪᓂᑦ ᐱᓕᕆᓗᑎᑦ ᓂᕈᐊᕐᓗᑎᑦ ᓄᓇᕐᔪᐊᕐᒥᑦ ᐊᒻᒪ ᐊᑕᐃᓯᕐᒥᑦ  

ᓱᕈᓰᑦ ᐱᔪᓐᓇᐅᑎᖓᓂᑦ ᐱᓕᕆᐊᕆᓂᐊᖅᑕᒥᖕᓂᑦ. ᐋᕐᕿᒃᓱᐃᓗᑎᑦ ᐅᓂᒃᑳᓕᐊᕐᒥᑦ  

ᐅᑐᖅᑕᐅᓂᐊᖅᑐᒥᑦ ᖃᐅᔨᓴᕐᓂᕐᒥᑦ ᖃᓄᑎᒋ ᑕᐃᖕᓇ ᐱᔪᓐᓇᐅᑎ ᐊᑐᖅᑕᐅᖕᒪᖔᑦ  

ᐊᒻᒪ ᓴᐳᒻᒥᔭᐅᖕᒪᖔᑦ ᓱᕈᓯᕐᓄᑦ ᑕᐃᑲᓂ ᓄᓇᕐᔪᐊᕐᒥᑦ. ᐃᓚᐅᔪᑦ ᓂᕈᐊᕐᓂᐊᖅᑐᑦ  

ᓇᓗᓇᐃᔭᐅᑎᓂᑦ ᖃᐅᔨᓴᑦᓯᐊᕈᑕᐅᓂᐊᖅᑐᓂᑦ ᐱᔪᓐᓇᐅᑎᒥᑦ (ᐆᒃᑑᑎᒋᓗᒋᑦ -  

ᖃᓄᑎᒋ ᐅᖃᓕᒫᔪᖕᓇᕐᓂᖅ, ᐳᓴᓐᑎᖓᑦ ᓱᕈᓰᑦ ᐃᓕᓐᓂᐊᕆᐊᖅᐸᒃᑐᑦ, ᖃᔅᓯᐅᓂᖏᑦ  

ᐃᓕᓐᓂᐊᖅᑎᑦᓯᔨᑦ ᐃᓕᓐᓂᐊᖅᑎᑕᖏᓪᓗ - ᐃᓕᓐᓂᐊᕐᓂᕐᒥᑦ ᐱᔪᓐᓇᐅᑎᒧᑦ).  

ᐃᓕᓯᓗᑎᑦ ᖁᑦᓯᖕᓂᕐᒥᑦ (ᐳᓴᓐᑎᖃᕐᓗᓂ 100, ᑎᑎᖃᑦ ᖁᑦᓯᖕᓂᖅ ᐅᕝᕙᓘᓐᓃᑦ  

ᖁᑦᓯᖕᓃᑦ R-ᒥᑦ 4-ᒧᑦ) ᓇᓗᓇᐃᔭᐅᑎᓕᒫᓄᑦ ᐊᒻᒪ ᐅᓂᒃᑲᐅᑎᒋᓗᒋᑦ  

ᑎᑎᕋᖅᓯᒪᔪᒃᑯᑦ ᓲᖑᖕᒪᖔᑦ ᑕᐃᑲᙵᑦ ᖁᑦᓯᖕᓂᕐᒥᑦ ᓂᕆᐊᕐᒪᖔᑖ.  

ᐊᒻᒪ ᑲᑎᓯᒪᓂᐅᔪᑦ ᑲᑎᓕᕐᓗᑎᑦ ᑕᑯᑎᑦᓯᓗᑎᑦ ᐅᓂᒃᑳᓕᐊᒥᖕᓂᑦ  

ᖁᑦᓯᖕᓂᓕᖕᒥᑦ ᓄᓇᕐᔪᐊᑦ ᐊᑕᐅᓯᐅᖃᑎᒌᒃᑐᓄᑦ (ᑭᒡᒐᖅᑐᖅᑕᐅᓗᑎᑦ  

ᐊᐅᓚᑦᓯᔨᒧᑦ, ᐃᓕᓐᓂᐊᖅᑎᑦᓯᔨᒧᑦ ᐅᕝᕙᓘᓐᓃᑦ ᐊᓯᐅᓄᑦ ᒪᒃᑯᒃᑐᕐᒧᑦ).



ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ         7

ᑭᓱᓕᕆᔨᔾᔪᑎ 8: ᐱᓕᕆᖃᑎᒌᖕᓂᖅ 		

ᐅᑭᐅᓕᖕᓄᑦ 4-8 — ᖃᓄᑎᒋ: 45-60 ᑎᒃᑕᑦ 

ᐸᕐᓇᖕᓂᖅ: ᐸᕐᓇᒃᓯᓗᑎᑦ 'ᐅᓂᒃᑳᖅᑐᐊᑐᖃᖅ' ᐊᔾᔨᖓᓂᑦ (ᑕᑯᓗᒍ ᐊᑖᓂᑦ).  

ᑲᑎᖅᓯᓗᑎᑦ ᑕᑭᔪᒥᑦ ᕿᔪᖕᒥᑦ (ᐃᒻᒪᖄ ᓴᓂᐅᑕᐅᑉ ᕿᔪᖓ) ᑲᑭᐊᓕᕐᓗᒍ  

ᓄᙳᐊᓂᑦ, ᓂᕿᑦ ᐋᓪᓕᕋᐅᔭᕐᒥᑦ ᐊᒻᒪ ᒪᕐᕉᖕᓂᒃ ᕿᔫᒃ ᓂᕆᔾᔪᑏᖕᓂᒃ.

1- ᐅᖃᓕᒫᕐᓗᒍ 'ᐅᓂᒃᑳᖅᑐᐊᑐᖃᖅ' ᓂᐱᒃᑯᑦ. ᑐᑯᑎᓪᓗᒋᑦ ᕿᔫᒃ ᓂᕆᔾᔪᑏᒃ. 

2- ᐅᖃᖃᑎᒌᔾᔪᑎᒋᓗᒍ ᖃᓄᖅ ᐃᓄᐃᑦ ᐅᓂᒃᑳᖅᑐᐊᕐᒥᑦ ᐃᒃᐱᓕᓇᔭᓚᐅᕐᒪᖔᑖ.

3- ᑕᑯᑎᓪᓗᒍ ᑲᑭᐊᒃ ᑭᔪᖕᒥᑦ ᐊᒻᒪ ᓂᕿ. ᐊᐱᕆᓗᑎᑦ ᐱᔪᒪᔪᒥᑦ ᐊᔪᙱᓂᖅᓴᐅᒋᐊᕐ 

ᓗᑎᑦ ᐃᓄᖕᓂᑦ ᐅᓂᒃᑳᖅᑐᐊᕐᒥᑦ. ᑎᒍᒥᐊᕆᔭᖃᖅᑐᑐᐊᖑᓗᑎᑦ ᕿᔫᑉ ᓄᙳᐊᓂᑦ  

ᑲᑭᐊᖕᒥᑦ ᐅᖓᓯᖕᓂᖅᐹᖅ. ᐅᓂᒃᑲᐅᑎᒋᓗᒍ ᕿᔪᒃ ᐃᓇᖏᖅᓯᔾᔪᑕᐅᖕᒪᑦ ᐊᖏᔪᐊᓗ 

ᖕᓂᑦ ᕿᔫᒃ ᓂᕆᔾᔪᑎᓂᒃ.

4- ᐃᑲᔪᕐᓗᒋᑦ ᐃᓚᐅᔪᑦ ᑕᑯᒋᐊᕐᓗᑎᑦ ᖃᓄᖅ ᐃᑲᔪᖅᑎᒌᒍᓐᓇᕐᒪᖔᑖ. ᓇᖕᒥᓂᖅ  

ᓂᕆᑎᒍᓐᓇᖏᑦᑐᑦ, ᑭᓯᐊᓂᑦ ᐊᓯᖏᓐᓂᑦ ᓂᕆᑎᑦᓯᒍᓐᓇᖅᑐᑦ. ᐃᓚᐅᒧᑦ ᑐᑯᑎᑦᓯᓪᓗᑎᑦ.

5- ᐅᖃᖃᑎᒋᔾᔪᑎᒋᓗᒍ ᓱᓇᔭᕐᒪᖔᑦ ᐃᓄᐃᑦ ᐅᓂᒃᑳᖅᑐᐊᒥᑦ ᑐᑭᓯᐊᓕᓚᐅᖅᓯᒪᓐᓂᖏᑉᐸᑕ ᑕᒡᕙᙵᑦ ᐋᕐᕿᒍᑎᒥᑦ. 

ᐱᓕᕆᖃᑎᒌᖕᓂᒃᑯᑦ ᓂᕆᔪᖕᓇᖅᑐᑦ, ᑭᓯᐊᓂᑦ ᐃᖕᒥᒎᕐᓂᕈᑎᑦ ᐱᕐᓕᕋᔭᖅᑐᑦ.

6- ᐱᔭᕇᕈᑎᖃᕐᓗᑎᑦ ᑕᒪᐃᓐᓂᑦ ᓱᕈᓰᑦ ᐱᔪᓐᓇᐅᑎᖃᕐᒪᑕ ᑭᓯᐊᓂᑦ ᑲᒪᒋᔭᖃᕐᒥᖕᒪᑕ ᐱᓕᕆᖃᑎᒌᖕᓂᕐᒥᑦ, 

ᐃᓅᖃᑎᖃᑦᓯᐊᕐᓗᑎᑦ, ᐃᑲᔪᖃᑎᒌᒡᓗᑎᑦ ᐊᒻᒪ ᓈᓚᖃᑎᒌᒡᓗᑎᑦ. ᓱᕈᓰᑦ ᐱᓕᕆᖃᑎᒌᒃᑳᖓᑕ ᐊᒻᒪ ᐊᒃᑐᓂᑦ, 

ᓇᓂᓯᔪᖕᓇᖅᑐᒍᑦ ᐋᕐᕿᒍᑎᓂᑦ ᐊᒻᒪ ᐱᔪᖕᓇᖅᓯᓗᑕ ᐃᖕᒥᒍᑦ ᐱᔪᓐᓇᖏᑦᑕᑦᑎᓐᓂᑦ.

ᐅᓂᒃᑳᖅᑐᐊᑐᖃᖅ

ᑕᐃᑉᓱᒪᓂ ᐊᐅᓪᓛᖅᑐᖃᓚᐅᖅᓯᒪᔪᖅ ᐃᓄᖕᓂᑦ. ᐊᐅᓪᓛᖃᑦᑖᓚᐅᖅᓯᒪᔪᑦ. ᑕᖃᓪᓗᑎᒃ ᑳᓚᐅᖅᑐᑦ. ᓂᕿᖃᓚᐅᙱᑦᑐᑦ ᐊᖅᒪ 

ᓇᓂᓯᔪᒪᓚᐅᖅᑐᑦ ᓂᕆᕝᕕᖕᒥᑦ ᓂᕆᓂᐊᕐᒪᑕ. ᐊᓱᐃᓛᒃ, ᐅᕐᓂᒃᓯᕗᑦ ᐊᖏᔪᒥᑦ ᐃᒡᓗᕐᔪᐊᕐᒥᑦ.

ᐅᒃᑯᐊᖓᓂᑦ ᑲᐅᒃᑐᖅᓱᑎᒃ ᐅᑕᕐᕿᓕᖅᐳᑦ. ᐅᒃᑯᐊᖅ ᐅᒃᑯᐃᖅᑕᐅᓕᑕᐃᓐᓇᖅᓱᓂ ᐅᖑᑎᒧᑦ ᐃᑎᖁᔨᓪᓗᓂᓗ. "ᑭᓱᒥᑦ ᐱᔪᒪᕕᓯ?" 

ᐊᐱᕆᕗᖅ.

"ᐅᖓᓯᒃᑐᐊᓗᖕᒥᙶᖅᑐᒍᑦ," ᐊᐅᓪᓛᖅᑐᑦ ᐅᖃᖅᐳᑦ, "ᐊᒻᒪ ᑳᒃᑐᒍᑦ. ᓂᕆᑎᑲᓐᓇᕈᓐᓇᖅᐱᑎᒍ?"

"ᐄᑦᓯᐊᖅ," ᑭᐅᕗᖅ ᐊᖑᑎ. "ᓂᕿᑕᓕᒻᒪᕆᒃ ᑕᒡᕙᓂ. ᒪᓕᒃᓯᖓ." ᑳᒃᑐᓂᑦ ᑐᕌᖅᑎᑦᓯᓕᖅᓱᓂ ᐃᒡᓗᕈᓯᕐᒧᑦ. ᐃᒡᓗᕈᓯᕐᒥᑦ ᐊᖏᔪᐊᓗᖕᒥᑦ 

ᓂᕆᕝᕕᒃᑕᖃᖅᑐᖅ ᐅᓄᖅᑐᓂᑦ ᐊᓗᒐᕐᕕᖃᖅᓱᓂ ᓂᕿᖃᖅᑐᓂᑦ. ᐊᐅᓪᓛᖅᑐᑦ ᑕᑯᔭᕐᒥᖕᓂᑦ ᐅᒃᐱᕈᓱᒍᓐᓇᖏᓕᖅᓱᑎᑦ!

"ᓂᕆᔪᖕᓇᖅᑐᓯ ᐃᓱᒪᐃᓐᓇᖅ," ᐊᖑᑎᐅᑉ ᐅᖃᐅᑎᕙᐃ, "ᑭᓯᐊᓂᑦ ᒪᑯᐊ ᕿᔪᐃᑦ ᓂᕆᔾᔪᑎᑦ ᐊᑐᕐᓗᒋᑦ ᓂᕆᒍᓐᓇᖅᑐᓯ." ᑐᓂᓯᓪᓗᓂ 

ᑕᒪᐃᓐᓂᑦ ᒪᕐᕉᖕᓂᒃ ᕿᔫᖕᓂᒃ ᓂᕆᔾᔪᑎᓂᒃ. ᓂᕆᔾᔪᑎᑦ ᐊᔾᔨᐅᖏᑦᑐᑦ. ᐊᖑᔪᐊᓘᓪᓗᑎᑦ ᐃᓄᒃᐸᖕᒧᑦ ᐱᒋᔭᐅᔫᔮᒻᒪᕆᒃᑐᑦ!

ᑳᒃᑯᑦ ᐊᐅᓪᓛᖅᑎᑦ ᓂᕆᓇᓱᓕᖅᓱᑎᑦ, ᑭᓯᐊᓂᑦ ᐆᒃᑐᕋᓗᐊᕋᒥᒃ, ᓂᕿᓂᒃ ᐅᖁᒻᒥᓯᒍᓐᓇᖏᑦᑐᑦ. ᐊᖑᑎ ᑕᐅᑐᒃᑐᖅ ᓂᑲᓪᓗᖓᔅᓱᓂ 

ᓂᕆᔪᖕᓇᖏᓐᓇᒥᒃ.

ᖃᐅᔨᒪᕕᑦ ᖃᓄᖅ ᐊᖑᑎᐅᑉ ᐃᓕᐅᖁᓚᐅᖅᒪᖔᒌᑦ? 

ᐱᔪᓐᓇᐅᑎᑦ ᑲᒪᒋᔭᕆᐊᖃᖅᑐᓖᑦ

ᓄᓇᕐᔪᐊᕐᒥᑦ ᒐᕙᒪᑐᖃᐅᔪᑦ ᐱᓂᐊᕐᓂᕋᓕᖅᓯᒪᑎᓪᓗᒋᑦ ᓄᓇᕐᔪᐊᑦ ᐊᖏᖃᑎᖐᖕᓂᖓᓂᑦ ᐊᖏᓚᐅᖅᑐᑦ ᑲᒪᒋᔭᕆᐊᖃᖅᑐᓂᑦ 

ᓴᕐᕿᑎᑕᐅᓚᐅᖅᑐᓂᑦ ᐱᔪᓐᓇᐅᑎᖃᖅᑎᑦᓯᓂᕐᒥᑦ ᓱᕈᓯᓕᒫᓂᑦ.

ᖃᐅᔨᓴᕐᓗᒍ ᐊᒃᑐᐊᓂᖏᑦ ᐱᔪᓐᓇᐅᑎᑦ ᐊᒻᒪ ᑲᒪᒋᔭᕆᐊᖃᖅᑐᑦ ᐅᕘᓇ ᑭᓱᓕᕆᔾᔪᑎᒃᑯᑦ ᑕᒡᕙᓂ ᐃᓚᖓᓂᑦ. 

ᑭᓱᓕᕆᑎᑦᓯᓗᑎᑦ  

ᐃᓕᑕᖅᓯᓂᖃᖅᑐᒥᑦ ᓄᓇᓕᖕᒥᑦ 

ᓱᕈᓯᕐᓂᑦ, ᒪᒃᑯᒃᑐᕐᓂᑦ ᐊᒻᒪ 

ᐊᒃᑐᓂᑦ ᐱᓕᕆᒋᐊᒃᑲᓐᓂᖅᐸᒃᑐᓂᑦ 

ᓴᐳᒻᒥᒐᓱᒃᓱᑎᑦ ᓱᕈᓰᑦ 

ᐱᔪᓐᓇᐅᑎᖏᓐᓂᑦ - ᑐᓂᓯᓗᑎᑦ ᓱᕈᓰᑦ 

ᐱᔪᓐᓇᐅᑎᖏᓐᓂᑦ  

ᐃᑲᔪᖅᑎᒻᒪᕆᒃ ᐃᓕᑕᖅᓯᔾᔪᑎᓂᑦ!



8     ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ

ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᑭᓱᓕᕆᔾᔪᑎ 9: ᒪᕐᕉᒃ ᐊᒡᒑᒃ ᐊᑲᐅᓂᖅᓵᒃ ᐊᑕᐅᓯᕐᒥᑦ 		

ᐅᑭᐅᓕᖕᓄᑦ 9-13 — ᖃᓄᑎᒋ: 60-75 ᑎᒃᑕᑦ 

ᐸᕐᓇᒍᑎ: ᑲᑎᖅᓱᕐᓗᒋᑦ ᓴᓇᒍᑎᑦ ᐊᓕᓚᔪᑦ ᐊᔾᔨᒌᙱᑐᓂᑦ ᑲᓚᓕᖕᓂᑦ, ᑭᔾᔭᐅᑎᑦ  

ᐊᒻᒪ ᐃᒪᓖᑦ ᑎᑎᕋᐅᑎᑦ.

1- ᐅᖃᖃᑎᒌᔾᔪᑎᒋᓗᒍ ᑐᑭᖓ ᐅᖃᐅᓯᐅᑉ "ᐊᒡᒐᒃ ᐃᓗᐊᓂᑦ ᐊᒡᒐᐅᑉ". 

2- ᐅᓂᒃᑲᐅᑎᒋᓗᒍ ᐱᔪᓐᓇᐅᑎᑦ ᐊᒻᒪ ᑲᒪᒋᔭᒃᓴᑦ ᐃᒪᐃᓕᖓᖕᒪᑕ ""ᐊᒡᒐᒃ ᐃᓗᐊᓂᑦ  

ᐊᒡᒐᐅᑉ". ᐱᔪᓐᓇᐅᑎᓂᑦ ᐱᖃᕈᖕᓇᖏᑦᑐᑎᑦ ᑲᒪᒋᔭᒃᓴᖃᙱᓪᓗᑎᑦ. ᐆᒃᑑᑎᒋᓗᒍ,  

ᓱᕈᓰᑦ ᑕᑯᔭᐅᑦᑕᐃᓕᓂᖃᕈᖕᓇᖅᑐᑦ. ᑲᒪᒋᔭᒃᓴᖃᕐᒥᔪᑦ ᐅᐱᒍᓱᖕᓂᕐᒥᑦ ᐊᓯᖏᑦ  

ᑕᑯᔭᐅᑦᑕᐃᓕᒪᔪᖕᓇᕐᓂᖏᓐᓂᑦ.

3- ᑐᓂᐅᕐᖃᐃᓗᑎᑦ ᐊᑕᐅᓯᕐᒥᑦ ᓴᓇᒍᑎ ᐊᓕᓚᔪᕐᒥᑦ, ᑭᔾᔭᐅᑎᓂᑦ ᐊᒻᒪ ᐃᒪᓖᑦ  

ᑎᑎᕋᐅᑎᓂᑦ ᐃᓚᐅᔪᓕᒫᓄᑦ. ᐅᓐᓂᖅᑑᑎᓗᒋᑦ ᐃᓚᐅᔪᑦ ᐊᒡᒐᒥᖕᓂᑦ ᐊᕙᓗᓕᐅᕐᓗᑎᑦ  

ᐊᓕᓚᔪᕐᒧᑦ ᐊᒻᒪ ᑭᔾᔭᕐᓗᒋᑦ ᐊᕙᓗᓕᐅᕐᓂᒃᑯᑦ.

4- ᐃᓚᐅᔪᑦ ᓂᕈᐊᖅᑎᓪᓗᒋᑦ ᐊᑕᐅᓯᕐᒥᑦ ᐱᔪᓐᓇᐅᑎᒋᔭᕐᒥᖕᓂᑦ. ᑎᑎᕋᓕᕐᓗᑎᑦ ᐊᒻᒪ ᑎᑎᕋᐅᔭᕐᓗᑎᑦ  

ᑕᒡᕙᙵᑦ ᐱᔪᓐᓇᐅᑎᒥᑦ ᓴᐅᒥᒃᓯᖅ ᐊᒡᒐᙳᐊᕐᒧᑦ. ᐊᒻᒪ ᐃᓚᐅᔪᑦ ᓂᕆᐊᕐᓗᑎᑦ ᐊᑕᐅᓯᕐᒥᑦ  

ᑲᒪᒋᔭᒃᓴᒥᑦ ᐃᒪᐃᑦᑐᖅ ""ᐊᒡᒐᒃ ᐃᓗᐊᓂᑦ ᐊᒡᒐᐅᑉ" ᓂᕈᐊᖅᑕᖓᓄᑦ ᐱᔪᓐᓇᐅᑎᒥᑦ. ᑎᑎᕋᓕᕐᓗᑎᑦ  

ᑎᑎᕋᐅᔭᕐᓗᑎᒡᓗ ᑕᒡᕙᙵᑦ ᑲᒪᒋᔭᒃᓴᕐᒥᑦ ᑕᓕᖅᐱᖕᒥᑦ ᐊᒡᒐᙳᐊᕐᒥᑦ.

5- ᐱᔭᕇᓗᒃᑖᕈᑎᑦ, ᐃᓚᐅᔪᓕᒫᑦ ᑕᑯᑎᑦᓯᓕᕐᓗᑎᑦ ᐱᔪᓐᓇᐅᑎᒥᖕᓂᑦ ᐊᒻᒪ ᑲᒪᒋᔭᒃᓴᒥᖕᓂᑦ ᐃᓚᐅᔪᓕᒫᓄᑦ.

6- ᓴᓂᕋᕐᒧᑦ ᓂᕕᙵᕕᓕᐅᕐᓗᑎᑦ ᐃᓚᐅᒧᑦ ᐱᔪᓐᓇᐅᑎᖏᓐᓂᑦ ᐊᒻᒪ ᑲᒪᒋᔭᒃᓴᖏᓐᓂᑦ.

ᐅᔾᔨᖅᑐᖅᑎᑦᓯᓗᑎᑦ!  

ᑲᑎᖅᓱᕐᓗᑎᑦ ᐅᓂᒃᑳᓂᑦ,  

ᑐᑭᓯᒍᑎᓂᑦ, ᐊᒻᒪ ᓴᓇᓗᑎᑦ  

ᐅᖃᐅᓯᕐᓂᖅ ᓱᕈᓰᑦ ᐱᔪᓐᓇᐅᑎᖏᑦᑕ 

ᒥᒃᓵᓄᑦ ᐊᒻᒪ ᑐᓂᐅᕐᖃᕐᓗᒋᑦ 

ᐃᓕᓐᓂᐊᕐᕕᖕᓂᑦ, ᓄᓇᓕᖕᓂᑦ  

ᑲᑎᕝᕕᖕᒥᑦ, ᐅᕝᕙᓘᓐᓃᑦ  

ᐃᓚᓐᓈᕐᓄᑦ!



ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ         9

ᑭᓱᓕᕆᔾᔪᑎ 10: ᐱᔪᓐᓇᐅᑎᑦ ᐊᒻᒪ ᑲᒪᒋᔭᒃᓴᑦ 		

ᐅᑭᐅᓕᖕᓄᑦ 14+ — ᖃᓄᑎᒋ: 100-120 ᑎᒃᑕᑦ

ᐸᕐᓇᐅᑎ: ᑎᑎᕋᕐᓗᒋᑦ ᓱᕈᓰᑦ ᐱᔪᓐᓇᐅᑎᖏᑦ ᐊᑖᓂᑦ ᑎᑎᕋᖅᓯᒪᔪᓂᑦ ᐊᒻᒪ ᑲᑎᓯᒪᔪᑦ ᐱᓕᕆᔭᒃᓴᖏᓐᓂᑦ ᒪᓕᒋᐊᓖᑦ  

ᓴᓂᕋᕐᒥᑦ ᑎᑎᕋᕐᕕᖕᒧᑦ. ᐊᒥᓱᓕᐅᕐᓗᑎᑦ ᖃᓄᐃᙳᐊᕐᓂᐅᔪᓂᑦ ᐊᒻᒪ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᑲᑎᓯᒪᔪᑦ ᐱᓕᕆᓂᖓᓄᑦ 

(ᐊᔾᔨᓕᐅᕐᓗᒍ ᓄᓇᕐᔪᐊᑦ ᐊᖏᖃᑎᒌᖕᓂᖓ ᑲᓇᑕᒥ ᓱᕈᓯᐅᑉ ᐅᓪᓗᖓᑕ ᖃᕆᑕᐅᔭᖃᕐᕕᖓᓂᑦ ᐅᕙᓂ www.childday.gc.ca). 

ᑲᑎᖅᓯᓗᑎᑦ ᐃᒪᓖᑦ ᑎᑎᕋᐅᑎᓂᑦ ᐊᒻᒪ ᓴᓂᕋᕐᒥᑦ ᑎᑎᕋᕐᕕᖕᒥᑦ ᑲᑎᓯᒪᔪᓕᒫᓄᑦ.

1- ᐅᖃᖃᑎᒌᔾᔪᑎᒋᓗᒍ ᓱᕈᓰᑦ ᐃᓱᒪᒋᔭᐅᓯᒪᖕᒪᑕ ᐱᔪᓐᓇᐅᑎᓂᑦ ᑎᒍᒥᐊᖅᑎᐅᓪᓗᑎᑦ, ᐊᒻᒪ ᐱᔪᓐᓇᐅᑎᖃᕐᓂᕐᒧᑦ ᐃᓚᖃᖅᓱᑎᑦ 

ᑲᒪᒋᔭᒃᓴᓂᑦ. ᐆᒃᑑᑎᒋᓗᒍ: 'ᐃᓱᒪᒋᔭᕐᓂᑦ ᑐᓴᖅᑎᑦᓯᔪᖕᓇᕐᓂᖅ' ᐊᑕᔪᖅ ᑲᒪᒋᔭᒃᓴᒧᑦ 'ᓇᓗᓇᐃᖅᑎᓪᓗᒋᑦ ᐃᓱᒪᒋᔭᑎᑦ ᐊᓯᖏᑦ 

ᐱᔪᓐᓇᐅᑎᖏᓐᓂᑦ ᐋᓐᓂᖅᓯᓂᐅᙱᑐᒃᑯᑦ". ᐊᐱᕆᓗᑎᑦ: ᓱᒻᒪᑦ ᐱᒻᒪᕆᐅᕙ ᑲᒪᒋᔭᒃᓴᖃᕐᓂᖅ ᐱᔪᓐᓇᐅᑎᖃᕐᓂᕐᓗ?

2- ᑎᒃᑯᐊᕐᓗᒋᑦ ᐱᔪᓐᓇᐅᑎᑦ ᓴᓂᕋᕐᒥᑦ ᑎᑎᕋᕐᕕᖕᒥᑦ ᐊᒻᒪ ᐃᓱᒪᒃᓴᖅᓯᐅᕐᓗᑎᑦ ᑲᒪᒋᔭᒃᓴᐅᔪᖕᓇᖅᑐᑦ ᐊᒃᑐᐊᓇᔭᖅᑐᓂᑦ 

ᐱᔪᖕᓇᕐᓂᓕᒫᓄᑦ. ᐅᓄᖅᑐᓂᑦ ᑭᐅᔾᔨᑎᖃᕈᖕᓇᖅᑐᖅ. ᑕᑯᓗᒍ ᐆᒃᑑᑎ ᐊᑐᐃᓐᓇᐅᑎᑕᐅᔪᖅ.

ᓱᕈᓰᑦ ᐱᔪᓐᓇᐅᑎᖏᑦ ᓱᕈᓰᑦ ᑲᒪᒋᔭᒃᓴᕆᔪᖕᓇᖅᑕᖏᑦ ᑎᒥᐅᔪᑦ ᑲᒪᒋᔭᒃᓴᕆᔪᖕᓇᖅᑕᖏᑦ 

ᐱᙳᐊᕈᖕᓇᕐᓂᖅ 

ᑕᖃᐃᖅᓯᕈᖕᓇᕐᓂᖅ

ᑲᒪᒋᔭᒃᓴᖃᕐᓂᖅ ᐃᒡᓗᕐᔪᐊᕐᒥᑦ ᐃᑲᔪᖅᑕᕐᓂᕐᒥᑦ ᑲᒪᒋᔭᒃᓴᖃᕐᓂᖅ ᓴᐳᒻᒥᓂᕐᒥᑦ ᑕᖃᐃᖅᓯᕐᓇᕐᒥᑦ 

ᐱᙳᐊᕐᓇᕐᒥᒡᓗ

ᐋᓐᓂᖅᑕᐅᑦᑕᐃᓕᔪᖕᓇᕐᓂᖅ ᑲᒪᒋᔭᖃᕐᓂᖅ ᐊᓯᐊᓂᑦ ᐋᓐᓂᖅᓯᑦᑕᐃᓕᓂᕐᒥᑦ ᑲᒪᒋᔭᖃᕐᓂᖅ ᓱᕈᓯᕐᓂᑦ ᐋᓐᓂᖅᑎᑕᐅᑦᑕᐃᓕᓂᖅ

ᓂᕿᑦᓯᐊᖃᕈᖕᓇᕐᓂᖅ ᑲᒪᒋᔭᖃᕐᓂᖅ ᓂᕿᑦᓯᐊᓂᑦ ᓂᕈᐊᕐᓂᕐᒥᑦ ᑲᒪᒋᔭᖃᕐᓂᖅ ᓱᕈᓯᕐᓂᑦ ᐃᓕᓐᓂᐊᖅᑎᑦᓯᓂᖅ 

ᐱᒻᒪᕆᐅᓂᖓᓂᑦ ᓂᕆᑦᓯᐊᖅᑕᕐᓂᕐᒥᑦ  

3- ᐃᓚᐅᒧᑦ ᐊᐱᕆᓗᒋᑦ: ᑭᑐᑦ, ᓱᕈᓰᑦ ᐊᓯᖏᓐᓂᑦ, ᑲᒪᒋᔭᒃᓴᖃᖅᐸᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᓴᐳᒻᒥᓂᕐᒥᑦ? (ᑎᒥᐅᔪᑦ: ᒐᕙᒪᒃᑯᑦ, 

ᐊᖓᔪᕐᖄᑦ, ᓱᕈᓰᑦ ᐱᔪᓐᓇᐅᑎᖏᓐᓂᑦ ᐃᑲᔪᖅᑐᐃᔨᑦ/ᑎᓯᐅᔪᑦ, ᐃᓚᒌᑦ, ᐃᓚᓐᓈᑦ, ᐊᓯᖏᓪᓗ) ᑎᒃᑯᐊᕐᓯᓗᑎᑦ ᐊᑕᐃᓯᕐᒥᑦ 

ᑎᒥᐅᔫᑉ ᑲᒪᒋᔭᒃᓴᖓᓂᑦ ᓱᕈᓰᑦ ᐱᔪᓐᓇᐅᑎᓕᒫᖏᓐᓄᑦ. ᑕᑯᓗᒍ ᐆᒃᑑᑎᑦ ᐊᑐᐃᓐᓇᐅᑎᑕᐅᔪᑦ.

4- ᐋᕐᕿᒃᓱᕐᓗᒋᑦ ᐃᓚᐅᔪᑦ ᑲᑎᓯᒪᓕᖅᑎᓪᓗᒋᑦ 5-ᓂᑦ. ᐅᓂᒃᑲᐅᑎᒋᓗᒍ ᐊᑐᕐᓂᐊᕐᒪᑕ ᑐᑭᓯᐊᓂᕐᒥᖕᓂᑦ ᐱᔪᓐᓇᐅᑎᓂᑦ 

ᐊᒻᒪ ᑲᒪᒋᔭᒃᓴᓂᑦ ᐊᐃᕙᓂᕐᒥᑦ ᐱᔾᔪᑎᖃᖅᑐᒥᑦ ᑐᒃᓯᕋᖅᑕᐅᓯᒪᔪᒥᑦ ᓂᐅᕕᐊᒃᓴᖃᖅᑕᐃᓕᒪᑎᑦᓯᓂᕐᒥᑦ ᒪᒪᖅᑐᓂᑦ 

ᐃᓕᓐᓂᐊᕐᕕᒡᔪᐊᖏᑕ ᓂᕆᕝᕕᖓᓂᑦ.

5- ᑐᓂᐅᕐᖃᕐᓗᒋᑦ ᖃᓄᐃᙳᐊᕐᓂᐅᔪᑦ, ᐃᒪᓖᑦ ᑎᑎᕋᐅᑎᑦ ᓴᓂᕋᕐᒥᑦ ᑎᑎᕋᕐᕕᒃᓴᑦ, ᐊᒻᒪ ᐊᔾᔨᖏᓐᓂᑦ ᓄᓇᕐᔪᐊᑦ 

ᐊᖏᖃᑎᒌᖕᓂᖓᓂᑦ ᑲᑎᓯᒪᔪᓕᒫᓄᑦ. ᖃᒥᕐᕈᐊᕐᓗᒋᑦ ᒪᓕᒋᐊᖃᖅᑐᑦ ᑭᑎᓯᒪᔪᑦ ᐱᓕᕆᐊᖏᓐᓄᑦ ᓯᕗᓪᓕᖅᐹᒥᑦ.  

ᑲᑎᓯᒪᓗᑎᑦ ᐱᓕᕆᓂᕐᒧᑦ ᒪᓕᒋᐊᖃᖅᑐᑦ

ᐅᖃᓕᒫᕐᓗᒍ ᖃᓄᐃᙳᐊᕐᓂᐅᔪᖅ ᓂᐱᒃᑯᑦ. ᓂᕈᐊᕐᓗᑎᑦ ᐊᑕᐃᓯᕐᒥᑦ ᐃᓚᒋᔭᕐᓂᑦ ᑎᑎᕋᕐᓂᐊᖅᑐᒥᑦ ᑲᑎᓯᒪᔪᑦ ᐃᓱᒪᓕᐊᖏᓐᓂᑦ 

ᓴᓂᕋᕐᒧᑦ ᑎᑎᕋᕐᕕᖕᒧᑦ.

ᐅᖃᖃᑎᒌᔾᔪᑎᒋᓗᒍ: ᐱᔪᓐᓇᐅᑎᒥᑦ ᑎᒍᒥᐊᖅᑎᐅᕕᑦ ᐅᕝᕙᓘᓐᓃᑦ ᑎᒥᐅᕕᑦ ᑎᒍᒥᐊᖅᑎᐅᓪᓗᑎᑦ? ᑭᓱᑦ ᐱᔪᓐᓇᐅᑎᑦ 

ᐊᒃᑐᖅᑕᐅᓇᔭᖅᐸᑦ ᓄᕐᖃᖅᑎᑦᓯᓂᕐᒧᑦ? ᑭᓱᑦ ᐱᔪᓐᓇᐅᑎᑦ ᐊᒃᑐᖅᑕᐅᓇᔭᖅᐸᑦ ᓄᕐᖃᖅᑎᑦᓯᓂᖅ ᐊᖏᖅᑕᐅᓂᙱᒃᑯᓂᑦ?

ᑭᓱᓂᑦ ᑲᒪᒋᔭᒃᓴᖃᖅᐱᑦ ᐊᑕᔪᓂᑦ ᑕᒪᒃᑯᓄᖓ ᐱᔪᓐᓇᐅᑎᓄᑦ? ᑭᓱᓂᑦ ᑲᒪᒋᔭᒃᓴᖃᖅᐸᑦ ᑎᒥᐅᔪᑦ ᑎᒍᒥᐊᖅᑎᐅᔪᑦ 

(ᐆᒃᑑᑎᒋᓗᒍ ᐃᓕᓐᓂᐊᕐᕕᐅᑉ ᐊᖓᔪᕐᖄᖓ, ᐃᓕᓐᓂᐊᕐᕕᐅᑉ ᑲᑎᒪᔨᖏᑦ, ᐊᖓᔪᕐᖄᑦ, ᓂᕆᕝᕕᖕᒥᑦ ᐃᕐᖃᓇᐃᔭᖅᑎᑦ, ᑭᒃᑯᓕᒫᓂᑦ 

ᐋᓐᓂᐊᖅᑕᐃᓕᑎᑦᓯᔨᒃᑯᑦ ᑎᒥᖁᑎᖏᑦ)?

ᐅᖃᖃᑎᒌᔾᔪᑎᒋᓗᒍ ᐃᑲᔪᖅᑐᐃᔪᑦ ᐊᒻᒪ ᐊᑭᕋᖅᑐᖅᑐᖅ ᓄᕐᖃᖅᑎᑦᓯᓂᕐᒥᑦ. ᓂᓪᓕᐅᑎᒋᓗᒋᑦ ᐱᔪᓐᓇᐅᑎᑦ ᐊᒻᒪ ᑲᒪᒋᔭᒃᓴᑦ 

ᐅᖃᖃᑎᒌᖕᓂᕐᒥᑦ. ᐅᖃᖃᑎᒌᔾᔪᑕᐅᓗᓂ: ᐱᔪᓐᓇᐅᑎᑕᖃᖅᐸ ᐊᒻᒪ ᑲᒪᒋᔭᒃᓴᖅᑕᖃᖅᐸ ᐊᒃᑐᐊᖃᑎᒌᑦᓯᐊᖏᑦᑐᓂᑦ? ᐄᖑᒍᓂ, ᑕᐃᒪ 

ᖃᓄᖅ ᐋᕐᕿᒋᐊᕆᐊᖃᖅᐱᑎᒍ?

ᐃᓱᒪᓕᐅᕐᓗᓯ ᖃᓄᖅ ᓂᕈᐊᕐᓂᐊᕐᒪᖔᖅᐲᑦ. ᓱᒻᒪᑦ ᓂᕈᐊᕐᓂᐊᖅᐱᑦ ᑕᐃᒪᓐᓇ?

ᐅᖃᖃᑎᒌᔾᔪᑎᒋᓗᒍ: ᖃᓄᖅ ᓱᕗᒻᒧᐊᖕᓂᐊᖅᐱᑕ ᐅᕙᙵᑦ? ᓄᕐᖃᖅᑎᑦᓯᓂᒻᒪᕆᒃ ᐱᔭᕆᐊᖃᖅᐸ ᐅᕝᕙᓘᓐᓃᑦ ᕿᑎᐊᒍᑦ 

ᐊᖏᖃᑎᒌᖕᓂᖃᕈᖕᓇᖅᐸ? ᖃᓄᖅ ᐱᓕᕆᓂᖅᑕᖃᕆᐊᖃᖅᐸ ᓴᐳᒻᒥᑦᓯᐊᕐᓂᖅᐹᖑᓂᐊᖅᑐᒥᑦ ᐃᓕᓐᓂᐊᖅᑎᑦ ᐃᓕᓐᓂᐊᕐᕕᖕᒥᑦ 

ᐱᔪᓐᓇᐅᑎᖏᓐᓂᑦ?

ᐸᕐᓇᒃᓯᒪᓗᑎᑦ ᑐᓴᖅᑎᑦᓯᒋᐊᒃᓴᒥᑦ ᐃᓱᒪᓕᐅᕆᔭᑉᓯᖕᓂᑦ ᐊᒻᒪ ᐅᖃᐅᓯᐅᓗᐊᓚᐅᖅᑐᓂᑦ ᐃᓚᐅᔪᓕᒫᓄᑦ.

6- ᑲᑎᑎᓪᓗᒋᑦ ᐃᓚᐅᔪᓕᒫᑦ ᐊᒻᒪ ᑕᑯᑎᑦᓯᓗᑎᑦ ᑲᑎᓯᒪᔪᑦ ᐃᓱᒪᓕᐊᖏᓐᓂᑦ. ᐊᐱᕆᓗᑎᑦ: ᑖᓐᓇ ᐊᔪᕐᓇᓚᐅᖅᐸ 

ᐃᓱᒪᓕᐅᕈᑎᒋᒋᐊᒃᓴᖅ? ᓱᒻᒪᑦ? ᑭᓱᒥᑦ ᐃᓕᑦᓯᕕᑦ ᑕᒡᕙᙵᑦ ᑭᓱᓕᕆᔾᔪᑎᒥᑦ? 

ᐊᓯᐊ ᖃᓄᐃᓐᓂᖏᑦ: ᐃᓚᒌᑦ ᑕᒪᑦᓱᒥᖓ ᐅᔾᔨᕆᔭᖃᖅᑐᑦ ᐊᐅᕙᖃᑎᒌᒍᓐᓇᖅᑐᑦ ᓄᕐᖃᖅᑎᑦᓯᓂᐊᙱᑉᒪᖔᑖ ᒪᒪᖅᑐᖃᕐᓂᕐᒥᑦ 

ᐃᒡᓗᕐᔪᐊᒥᒃᓂᑦ ᐊᒻᒪ ᓄᓇᒦᕝᕖᑦ/ᑐᒃᓯᐊᕐᕖᑦ/ᐸᐃᕆᕖᑦ ᐊᐃᕙᔪᖕᓇᖅᑐᑦ ᐊᐅᓚᑦᓯᔪᒪᖕᒪᖔᑖ ᒪᒪᖅᑐᖃᙱᑦᑐᒥᑦ ᐊᐅᓚᓂᕆᔭᒥᖕᓂᑦ.



10     ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ

ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᖃᓄᐃᙳᐊᕐᓂᖅ:

ᑎᑎᕐᖃᖅ: ᑖᓐᓇ ᖃᓄᐃᙳᐊᕐᓂᖅ ᐱᓪᓗᐊᕕᐅᙱᑦᑐᖅ. 

ᐃᓕᓐᓂᐊᕐᕕᒡᔪᐊᕐᒥᑦ ᐃᓕᓐᓂᐊᖅᑎᐅᔪᑎᑦ. ᓂᕈᐊᖅᑕᐅᔪᑎᑦ ᐃᓕᓐᓂᐊᖅᑎᓂᑦ ᖃᐅᔨᒪᔨᑕᐅᓂᕐᒥᑦ ᑲᑎᒪᔨᐊᓛᓂᑦ ᓴᕐᕿᑎᑕᐅᔪᒥᑦ 

ᐃᓱᒪᓕᐅᖅᑎᐅᓂᐊᕐᓗᑎᑦ ᓄᕐᖃᖅᑎᑦᓯᓂᐊᙱᒻᒪᖔᑖ ᒪᒪᖅᑐᓂᑦ ᓂᐅᕕᐊᒃᓴᖃᕐᓂᕐᒥᑦ ᐃᓕᓐᓂᐊᕐᕕᐅᑉ ᓂᕆᕝᕕᖓᓂᑦ. ᑲᑎᒪᔨᐊᓛᑦ 

ᐃᓚᖃᖅᑐᖅ ᐃᓕᓐᓂᐊᕐᕕᖕᒥᑦ ᐃᕐᖃᓇᐃᔭᖅᑎᓂᑦ, ᐊᖓᔪᕐᖄᓂᑦ, ᐃᓕᓐᓂᐊᖅᑎᓂᑦ, ᓇᔭᙳᐊᕐᒥᑦ, ᐃᓕᓐᓂᐊᕐᕕᖕᒥᑦ ᓂᕆᕝᕕᖕᒥᑦ 

ᐃᕐᖃᓇᐃᔭᖅᑎᒥᑦ ᐊᒻᒪ ᐃᓕᓐᓂᐊᕐᕕᐅᑉ ᑲᑎᒪᔨᖏᓐᓂᑦ. ᑲᒪᒋᔭᖃᖅᑐᑎᑦ ᑭᒡᒐᖅᑐᐃᓂᕐᒥᑦ ᐃᓕᓐᓂᐊᖅᑎᑦ ᐱᔪᒪᓂᖏᓐᓂᑦ.

ᑲᒪᒋᔭᒃᓴᖅ ᓴᕐᕿᑎᑕᐅᓚᐅᖅᑐᖅ ᐃᓱᒫᓗᒃᑐᓄᑦ ᐊᖓᔪᕐᖄᓄᑦ ᐊᒻᒪ ᓄᓇᓕᖕᒥᑦ ᓇᔭᙳᐊᕐᒧᑦ. ᐅᓂᒃᑳᖅᑐᑦ 25 ᐅᑭᐅᑦ ᖄᖏᖅᑐᓂᑦ, 

ᖁᐃᓂᓗᐊᖅᑐᑦ ᐅᓄᕐᓂᖏᑦ ᑲᓇᑕᒥ 12-ᓂᑦ 17-ᓄᑦ ᐅᑭᐅᓕᖕᓂᑦ ᐱᖓᓱᐃᖅᓱᓂ ᐊᖏᒡᓕᓯᒪᖕᒪᑦ. ᐊᒻᒪ 59% ᑲᓇᑕᒥᐅᑕᑦ ᓱᕈᓰᑦ 

ᐊᒻᒪ ᒪᒃᑯᒃᑐᑦ ᐱᕈᖅᑐᕕᓂᕐᓂᑦ ᓰᕐᓇᖅᑐᕐᓂᒡᓗ ᓂᕆᖃᑦᑕᖏᓕᕐᒪᑕ ᓂᕆᔭᕆᐊᖃᕐᓂᕋᖅᑕᐅᓯᒪᔪᒥᑦ ᐊᓪᓕᖅᐹᒥᑦ 5-ᖏᖅᑕᕐᓗᒋᑦ 

ᐅᓪᓗᑕᒫᑦ. ᑕᒪᒃᑯᐊ ᒪᒃᑯᒃᑐᑦ ᑲᓇᑕᒥᐅᑕᑦ ᖁᓂᓗᐊᕐᓂᖅᓴᐅᔪᖕᓇᕐᓂᕋᖅᑕᐅᔪᑦ. ᐊᓯᖏᑦ ᐃᓕᓐᓂᐊᕐᕖᑦ ᐊᑐᓕᖅᑎᑦᓯᓯᒪᔪᑦ ᐊᔾᔨᑲᓴᖓᓂᑦ 

ᓄᕐᖃᖅᑎᑦᓯᓂᕐᒥᑦ ᐊᒻᒪ ᑕᑯᑎᑦᓯᓯᒪᔪᑦ ᐊᑲᐅᓯᓂᕐᒥᑦ ᐃᓕᕐᖁᓯᖏᓐᓂᑦ ᐊᒻᒪ ᐋᓐᓂᐊᕋᔪᙱᓂᖅᓴᐅᓕᖅᓱᑎᑦ ᐃᓕᓐᓂᐊᖅᑎᐅᔪᑦ.

ᑐᒃᓯᕋᖅᑕᐅᓯᒪᔪᖅ ᒪᒪᖅᑐᑦ ᐊᑐᐃᓐᓇᐅᔪᑦ ᐃᓇᖏᖅᑕᐅᓗᑎᑦ ᓂᕿᑦᓯᐊᓄᑦ ᒪᓕᒡᓗᒍ ᑲᓇᑕᐅᑉ ᓂᕿᓂᑦ ᑐᑭᒧᐊᒍᑎᖓᓂᑦ. 

ᐊᐱᖅᓱᖅᑎᓪᓗᖕᓂᑦ ᐃᓕᓐᓂᐊᖅᑎᑦ ᓂᐅᕕᖅᐸᒃᑐᑦ ᓂᕿᓂᑦ ᐃᓕᓐᓂᐊᕐᕕᐅᑉ ᓂᕆᕐᕕᖓᓂᑦ, ᖃᐅᔨᓚᐅᖅᑐᑎᑦ 72%-ᖏᑦ 

ᐃᓕᓐᓂᐊᖅᑎᑦ ᒪᒪᖅᑐᓂᑦ ᐱᔪᒪᓂᖅᓴᐅᖕᒪᑕ (ᐸᑦᑕᐃᑐᕐᓂᑦ ᐊᒻᒪ ᕼᐋᒻᒪᑯᓂᑦ) ᓂᕿᑦᓯᐊᑦ ᐱᙱᓂᖅᓴᐅᓪᓗᒋᑦ (ᐃᓗᐃᒃᑲᖕᒥᑦ 

ᐃᓗᒻᒥᐅᑕᓕᖕᓂᑦ ᐊᒻᒪ ᐱᕈᖅᑐᕕᓂᕐᓂᑦ). ᖃᐅᔨᓚᐅᖅᒥᔪᑎᑦ 80%-ᖏᑦ ᐃᓕᓐᓂᐊᖅᑎᑦ ᒪᒪᖅᑐᓂᑦ ᐱᔪᒪᓂᖅᓴᐅᔪᑦ ᐊᓯᐊᓄᖔᖅ 

ᐱᓇᔭᕐᒪᑕ ᓂᐅᕕᕆᐊᕐᓗᑎᑦ ᐅᓪᓗᕈᒥᑕᒃᓴᓂᑦ ᑕᒪᒃᑯᐊ ᒪᒪᖅᑐᑦ ᓂᐊᕕᐊᒃᓴᐅᖏᓕᕐᓂᖅᐸᑕ. ᐅᓄᕐᓂᖅᓴᑦ ᐃᓕᓐᓂᐊᖅᑎᑦ ᐊᐱᖅᓱᖅᑕᐅᔪᑦ 

ᓈᒻᒪᒃᓴᖅᑐᑦ ᒫᓐᓇ ᐊᑐᐃᓐᓇᐅᔪᓂᑦ ᓂᕿᓂᑦ ᓂᐅᕕᐊᒃᓴᐅᔪᓂᑦ ᐃᓕᓐᓂᐊᕐᕕᐅᑉ ᓂᐅᕕᕐᕕᖓᓂᑦ.

ᖃᐅᔨᒪᔪᑎᑦ ᓄᕐᖃᖅᑎᑦᓯᓂᖅ ᒪᒪᖅᑐᓂᑦ ᐊᓯᔾᔨᖅᑎᑦᓯᒻᒪᕆᒐᔭᕐᒪᑦ. ᐋᕐᕿᒃᓱᐃᓂᖅ ᓂᕿᑦᓯᐊᓂᑦ, ᓄᑖᓂᑦ ᓂᕿᓂᑦ 

ᐃᕐᖃᓇᐃᔭᖅᑎᖃᕐᓂᖅᓴᐅᔭᕆᐊᖃᕐᓂᐊᕐᒪᑦ ᐋᕐᕿᒃᓱᖅᑕᐅᓂᖅᓴᐅᔭᕆᐊᖃᔪᖕᒪᑕ. ᐃᒐᕝᕕᒃ ᕿᕿᐅᓯᕕᖃᕆᐊᖃᕐᓂᖅᓴᐅᓂᐊᖅᑐᖅ. 

ᐱᓕᕆᑎᑦᓯᓂᐅᔪᑦ ᐃᒥᒐᓕᐅᖅᑎᓂᑦ ᐊᒻᒪ ᕿᕿᔪᓂᑦ ᓂᕿᓂᑦ ᓂᐅᕕᐊᒃᓴᖃᖅᑎᓂᑦ ᓄᕐᖃᖅᑎᑕᐅᔭᕆᐊᖃᕐᓂᐊᖅᑐᑦ ᐅᕝᕙᓘᓐᓃᑦ 

ᐊᐃᕙᔾᔪᑕᐅᒃᑲᓐᓂᕐᓗᑎᑦ. ᐃᓕᓐᓂᐊᖅᑎᑦ ᑲᑎᒪᔨᖏᑦ ᐊᒻᒪ ᐱᖃᐃᓕᓴᖅᑎᑦ ᑕᒪᐃᓐᓂᑦ ᐱᕚᓪᓕᖅᐸᒃᑐᑦ ᓂᐅᕕᕐᓂᐅᕙᒃᑐᓂᑦ ᐃᒥᒐᕐᓂᑦ 

ᐊᒻᒪ ᓂᕆᔭᒃᓴᑯᓗᖕᓂᑦ ᑮᓇᐅᔭᓂᑦ ᐃᓕᕝᕕᒋᔭᕆᐊᖃᖅᑐᓂᑦ. ᑮᓇᐅᔭᓕᐊᖏᑦ ᐊᒃᑐᖅᑕᐅᓂᖃᒻᒪᕆᒍᓐᓇᖅᑐᑦ ᓄᕐᖃᖅᑎᑦᓯᓂᕐᒥᑦ 

ᑕᒪᒃᑯᓂᖓ ᓂᕿᓂᑦ.

ᐃᓕᓐᓂᐊᕐᕖᑦ ᑕᕌᒐᖃᖅᑐᖅ ᓴᐳᒻᒥᓂᕐᒥᑦ ᓯᕈᓰᑦ ᐱᔪᓐᓇᐅᑎᖏᓐᓂᑦ, ᑕᐃᒪᐃᒻᒪᑦ ᑲᑎᒪᔨᐊᓛᑦ ᐃᓱᒪᓕᐅᖅᓯᒪᔪᑦ ᖃᐅᔨᓴᕐᓂᕐᒥᑦ 

ᑕᒪᑦᓱᒥᖓ ᐅᔾᔨᕆᔭᖃᕐᓗᑎᑦ ᐱᔪᓐᓇᐅᑎᓂᑦ ᐊᒻᒪ ᑲᒪᒋᔭᒃᓴᓂᑦ ᐊᒃᑐᖅᑕᐅᓂᐊᖅᑐᓂᑦ ᑕᒡᕗᖓ ᐃᓱᒪᓕᐅᖑᔪᒧᑦ.

ᓂᕈᐊᕐᓂᐊᖅᐱᑦ ᐃᑲᔪᖅᑐᕐᓗᑎᑦ ᐅᕝᕙᓘᓐᓃᑦ ᐊᑭᕋᖅᑐᕐᓗᑎᑦ ᓄᕐᖃᖅᑎᑦᓯᓂᕐᒥᑦ ᒪᒪᖅᑐᓂᑦ?

ᐃᓚᒋᐊᕈᑎ:

 	ᐊᑐᕐᓗᒍ ᑲᓇᑕᒥ ᓂᕿᓂᑦ ᑐᑭᒧᐊᒍᑎ ᐸᕐᓇᒡᓗᑎᑦ ᓂᕿᑦᓯᐊᕐᓂᑦ ᐅᓪᓗᕈᒥᑕᒐᒃᓴᓂᑦ ᐃᓚᖕᓄᑦ, ᐃᓕᓐᓂᐊᕐᕕᖕᓄᑦ ᐅᕝᕙᓘᓐᓃᑦ 

ᑲᑎᕝᕕᖕᓄᑦ. ᐅᕗᙵᕐᓗᑎᑦ www.canadasfoodguide.net ᑐᕌᕈᑎᒧᑦ ᑕᒡᕗᖓ ᑐᑭᒧᐊᒍᑎᒧᑦ. ᐊᒻᒪ ᖃᐅᔨᓴᖅᑕᐅᑎᓕᕐᓗᒋᑦ 

ᒪᒪᕆᔭᐅᖕᒪᖔᑖ! ᑐᓂᒐᓱᒡᓗᒋᑦ ᐃᓚᖕᓄᑦ, ᐃᓕᓐᓂᐊᖅᑎᓄᑦ ᐊᒻᒪ ᐃᕐᖃᓇᐃᔭᖅᑎᓄᑦ ᐅᕝᕙᓘᓐᓃᑦ ᐊᓯᖏᑦ ᓄᓇᓕᖕᓂᒥᐅᑕᓄᑦ. 

ᐊᑐᖅᓗᒍ ᑖᓐᓇ ᐃᓕᓐᓂᐊᕈᑎᒋᓗᒍ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ ᓂᕿᑦᓯᐊᓄᑦ.

 	ᖃᐅᔨᓴᕐᓗᑎᑦ ᖃᓄᐃᑦᑑᖕᒪᖔᑦ ᓂᕆᑦᓯᐊᖅᑕᕐᓂᑦ ᓱᕈᓯᕐᓄᑦ ᐊᓯᖏᓐᓂᑦ ᐃᓕᕐᖁᓯᕐᓂᑦ. ᐅᕝᕙᓘᓐᓃᑦ ᑐᓂᓯᓗᑎᑦ ᓂᕿᑦᓯᐊᓂᑦ 

ᓂᕿᓕᐅᕈᑎᓂᑦ, ᐅᒃᐱᕆᔭᐅᔪᓂᑦ ᐅᕝᕙᓘᓐᓃᑦ ᐃᓕᕐᖁᓯᕆᔭᐅᔪᓂᑦ ᐃᓕᕐᖁᓯᑐᖃᕆᔭᕐᓂᑦ. ᐃᒐᓗᑎᑦ ᓇᓂᔭᕐᓂᑦ ᐊᒻᒪ  

ᑐᓂᓯᓗᑎᑦ ᐊᓯᖕᓄᑦ.

 	ᑎᑎᕋᕐᓗᒋᑦ ᖃᔅᓯᑦ ᑕᕐᕆᔭᐅᑎᒃᑯᑦ ᓂᕿᓂᑦ ᐱᔫᒥᓵᕈᑎᑦ ᓴᕐᕿᑦᑐᑦ ᒪᕐᕉᒃ ᐃᑲᕐᕌᒃ ᐃᓗᐊᓂᑦ ᓱᕈᓰᑦ ᑕᕐᕆᔭᒐᒃᓴᖏᑦ ᐊᐅᓚᑎᓪᓗᒋᑦ. 

ᑎᑎᕋᕐᓗᑎᑦ ᖃᓄᐃᑦᑑᖕᒪᖔᑖ ᓂᕿᑦ ᐱᔫᒥᓵᕈᑎᒋᔭᐅᔪᑦ ᐊᒻᒪ ᐅᖃᐅᓰᑦ ᐊᑐᖅᑕᐅᒐᔪᒃᑐᑦ ᐅᖃᐅᓯᖃᕐᓂᕐᒥᑦ ᓂᕿᓂᑦ (ᐆᒃᑑᑎᒋᓗᒍ 

"ᐃᓚᒋᔭᐅᔪᖅ ᐅᓪᓛᕈᒥᑕᑦᓯᐊᕐᒧᑦ"). ᓱᕈᓯᓕᒫᑦ ᐱᔪᓐᓇᐅᑎᖃᖅᑐᖅ ᑐᑭᓯᒋᐊᕈᑎᒃᓴᓂᑦ ᐱᒻᒪᕆᐅᔪᓂᑦ ᖃᓄᐃᙱᓂᖓᓐᓄᑦ. 

ᖃᓄᐃᓕᖓᕙ ᑕᒪᓐᓇ ᐱᔫᒥᓵᕆᓂᖅ?

ᓇᓗᓇᐃᖅᑎᓪᓗᒋᑦ ᐱᔪᓐᓇᐅᑎᑎᑦ

ᓴᙱᓂᖏᑦ ᐱᔪᓐᓇᐅᑎᑦ ᓴᕐᕿᑎᑕᐅᕙᒃᑐᑦ ᖃᐅᔨᒪᓂᕐᒥᑦ ᐱᔪᓐᓇᐅᑎᖃᕋᕕᑦ. ᓱᕈᓰᑦ ᐱᔪᓐᓇᐅᑎᖃᖅᑐᑦ ᖃᐅᔨᒪᓂᕐᒥᑦ ᐊᒻᒪ 

ᑐᑭᓯᐊᓂᖏᓐᓂᑦ ᐱᔪᓐᓇᐅᑎᖏᓐᓂᑦ.

ᑕᒪᒃᑯᐊ ᑭᓱᓕᕆᔾᔪᑎᑦ ᐊᑐᕐᓗᒋᑦ ᑕᒡᕙᓂ ᐃᓚᖓᓂᑦ ᐃᑲᔪᖅᑐᐃᔾᔪᑎᒋᓗᒋᑦ ᓱᕈᓯᕐᓂᑦ ᐃᓕᓐᓂᐊᖅᑎᖃᑎᒌᖕᓂᕐᒥᑦ ᓱᕈᓰᑦ 

ᐱᔪᓐᓇᐅᑎᖏᓐᓂᑦ.



ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ         11

ᑭᓱᓕᕆᔾᔪᑎ 12: ᐊᔪᙱᑐᒻᒪᕆᒃ 2  		

ᐅᑭᐅᓕᖕᓄᑦ 9-13 — ᖃᓄᑎᒋ: ᐅᓄᖅᑐᑦ ᐱᓕᕆᖃᑎᒌᖕᓂᐅᔪᑦ

1- ᐅᖃᖃᑎᒌᒍᑎᒋᓗᒍ ᐃᓱᒪᓕᐊᑦ ᐊᔪᙱᑐᒻᒪᕇᑦ ᐊᒻᒪ ᐱᔾᔪᓯᖏᑦ - ᐃᑲᔪᕐᓂᕐᒥᑦ ᐊᒻᒪ ᓴᐳᒻᒥᓂᕐᒥᑦ ᐊᓯᖏᓐᓂᑦ.

2- ᐊᐱᕆᓗᑎᑦ: ᖃᓄᐃᑦᑑᓇᔭᖅᐸ ᐊᔪᙱᑐᒻᒪᕆᒃ ᓱᕈᓰᑦ ᐱᔪᓐᓇᐅᑎᖏᓐᓄᑦ? ᑭᓱᓂᑦ ᐊᔪᙱᓂᒻᒪᕆᖃᕋᔭᖅᐸ? ᖃᓄᖅ 

ᑕᐅᑦᑐᖃᕋᔭᖅᐸ? ᑭᓱᒥᑦ ᐅᖃᐅᓯᖃᕋᔭᖅᐸ ᓱᕈᓰᑦ ᐱᔪᓐᓇᐅᑎᖏᑦᑕ ᒥᒃᓵᓄᑦ? ᖃᓄᖅ ᐅᖃᐅᓯᕆᓇᔭᖅᐸᖏᑦ? 

ᖃᓄᐃᓕᐅᕐᓂᖃᕋᔭᖅᐸᑦ?

3- ᐆᒃᑑᑎᖃᕐᓗᑎᑦ ᓱᕈᓰᑦ ᐱᔪᓐᓇᐅᑎᖏᑦᑕ ᐊᔪᙱᑐᒻᒪᕆᖓᓂᑦ ᐅᖃᓕᒫᒐᕐᒥᑦ ᐃᓱᒻᒥᖅᑐᐃᔪᒃᓴᒥᑦ. 'The Super Six" 

ᐅᖃᓕᒫᒐᖅ ᓴᓇᔭᐅᓚᐅᖅᑐᖅ ᐅᑯᓄᖓ The Children and Young People's Unit UK ᒐᕙᒪᑐᖃᒃᑯᖓᓐᓄᑦ. 

ᐊᑐᒐᒃᓴᓅᕐᓗᑎᑦ ᖃᐅᔨᓂᐊᕋᕕᒃ ᓇᒧᙵᕆᐊᒃᓴᖅ ᐱᔪᒪᒍᖕᓂ.

4- ᐃᓚᐅᔪᑦ ᑎᑎᕋᐅᔭᕐᓗᑎᑦ ᐊᔪᙱᑐᒻᒪᕆᖓᓐᓂᑦ ᐊᒻᒪ ᐊᒡᒐᖕᒨᓕᖓᔪᒥᑦ ᓴᓇᓗᑎᑦ ᑎᑎᕋᐅᔭᕐᓗᑎᒡᓗ ᐅᓂᒃᑳᒐᕐᒥᑦ 

ᐅᕝᕙᓘᓐᓃᑦ ᑎᑎᕋᕐᓗᑎᑦ ᐊᒻᒪ ᑎᑎᕋᐅᔭᕐᓗᑎᑦ ᐊᔪᙱᑐᒻᒪᕆᒃ ᓱᕈᓰᑦ ᐅᓂᒃᑳᕐᒥᑦ ᐅᕝᕙᓘᓐᓃᑦ ᐅᖃᓕᒫᒐᕐᒥᑦ.

5- ᐃᓚᐅᔪᑦ ᑕᑯᑎᑦᓯᓗᑎᑦ ᐊᒡᒐᖕᒨᓕᖓᔪᖁᑎᖏᓐᓂᑦ ᐅᓂᒃᑳᓕᐊᕐᒥᑦ ᐊᒻᒪ ᓱᕈᓰᑦ ᐅᓂᒃᑳᖅᑐᐊᖏᓐᓂᑦ ᒪᒃᑯᖕᓂᖅᓴᓂᑦ ᓱᕈᓯᕐᓄᑦ 

ᑲᓇᑕᒥ ᓱᕆᓯᐅᑉ ᐅᓪᓗᖓᓂᑦ.

ᐃᓚᒋᐊᕈᑎ:

 	 ᓴᓇᓗᑎᑦ ᖃᕆᑕᐅᔭᓕᕆᕝᕕᖕᒥᑦ ᐃᓕᓗᒋᑦ ᐊᔪᙱᑐᒻᒪᕆᓕᒫᑦ ᐊᒻᒪ ᐊᑐᑎᓪᓗᒍ ᐃᓕᓐᓂᐊᕐᕕᒃᐱᑦ ᑲᑎᕝᕕᒃᐱᓪᓘᓐᓃᑦ 

	 ᖃᕆᑕᐅᔭᖃᕐᕕᖓᓄᑦ. ᐊᑐᕐᓗᒍ IEARN (ᓄᓇᕐᔪᐊᕐᒥᑦ ᐃᓕᓐᓂᐊᕐᕕᕐᓂᑦ ᐊᒃᑐᐊᖃᑎᖃᕈᑎ) ᖃᕆᑕᐅᔭᖃᕐᕕᓕᐅᕈᑎᖓ  

	 "My Hero"-ᒥᑦ. ᑕᑯᓗᒍ ᑕᒡᕙᓂ ᐊᑐᒐᒃᓴᑦ ᐃᓕᑦᓯᑲᓐᓂᕈᒪᒍᕕᑦ IEARN. ᑕᑯᑎᓕᕐᓗᒋᓪᓗ ᐊᔪᙱᑐᒻᒪᕆᒃᓯ ᐃᓚᔅᓯᖕᓄᑦ  

	 ᐊᒻᒪ ᐃᓚᓐᓛᓈᖅᓯᖕᓄᑦ ᖃᕆᑕᐅᔭᒃᑯᑦ!

ᑭᓱᓕᕆᔾᔪᑎ 11: ᐊᔾᔨᐅᖏᑦᑐᖅ ᑐᓂᕐᕈᓯᐊᖅ 		

ᐅᑭᐅᓕᖕᓄᑦ 4-8 — ᖃᓄᑎᒋ: 80-100 ᑎᒃᑕᑦ

ᐸᕐᓇᖕᓂᖅ: ᓂᕈᐊᕐᓗᑎᑦ ᐅᓄᑦᓯᐊᖅᑐᓂᑦ ᐱᔪᓐᓇᐅᑎᓂᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᐃᓚᐅ 

ᔪᓕᒫᑦ ᐊᑕᐅᓯᑐᐊᕐᒥᑦ ᐱᓂᐊᕐᒪᑕ. ᓂᕈᐊᕐᓗᑎᑦ ᐃᓛᑯᖏᓐᓂᑦ ᐊᔪᕐᓇᖏᓐᓂᖅᓴᐅᔪᑦ ᑕᑯᒃᓴᐅᑎᒋᐊᒃᓴ 

ᖅ. ᑎᑎᕋᕐᓗᒋᑦ ᑕᒪᐃᓐᓂᑦ ᐃᖕᒥᒍᑦ ᐊᓕᓚᔪᕐᒧᑦ. ᐃᔨᕐᓗᒋᑦ ᑕᒪᒃᑯᐊ ᐊᓕᓚᔪᑦ ᐃᒡᓗᕈᓯᕐᒥᑦ. ᑲᑎᖅᓱᕐ 

ᓗᑎᑦ ᒥᖑᐊᕐᒥᑦ, ᑲᓚᒍᑎᓂᑦ, ᐃᒪᓖᑦ ᑎᑎᕋᐅᑎᓂᑦ, ᐅᖃᓕᒫᒐᕐᓂᑦ ᐊᒻᒪ ᐊᓕᓚᔪᕐᓂᑦ.

1- ᐅᓂᒃᑳᕐᓗᑎᑦ ᐃᓚᐅᔪᑦ ᕿᓂᕐᓂᐊᕐᒪᑕ ᑭᓱᒥᒃᑯᐊᖅ ᐊᔾᔨᐅᖏᒻᒪᕆᒃᑐᒥᑦ ᐅᓪᓗᒥ -  

ᑭᓱᒥᒃᑭᐊᖅ ᕿᓂᒐᒃᓴᑦᓯᐊᕐᒥᑦ. ᓇᓂᓯᔭᕆᐊᖃᖅᑐᑦ ᐊᑕᐅᓯᑐᐊᕐᒥᑦ ᐊᒻᒪ ᐃᖏᓪᓗᑎᑦ ᓇᓂᓯᒍᑎᑦ.

2- ᑕᒪᐃᓐᓂᑦ ᐃᓛᒃᑯᑦ ᓇᓂᔭᐅᓯᒪᓕᕈᑎᑦ ᐊᒻᒪ ᐃᖏᓯᒪᔪᐃᓐᓇᐅᓕᕈᑎᑦ, ᐅᖃᖃᑎᒌᒍᑎᒋᓗᒋᑦ ᑭᓱᒥᒃ  

ᓇᓂᓯᖕᒪᖔᑖ. ᐅᓂᒃᑲᐅᑎᒋᓗᒍ ᑖᓐᓇ ᐱᔪᓐᓇᐅᑎ ᐱᒋᓕᕐᒪᔾᔪᒃ ᐊᒻᒪ ᑲᒪᒋᔭᒃᓴᖃᕐᒪᑕ ᐊᓯᖏᓐᓄᑦ  

ᐅᖃᐅᓯᕆᔭᕆᐊᒃᓴᒥᑦ - ᐊᓯᖏᓐᓂᑦ ᐃᓕᓐᓂᐊᖅᑎᑦᓯᓂᕐᒥᑦ.

3- ᐊᓯᖏᓐᓄᑦ ᐅᖃᐅᓯᖃᕐᓂᐊᖅᑐᑦ ᑐᓂᕐᕈᑎᓂᑦ ᓴᓇᓗᑎᑦ ᐊᓯᖏᓐᓄᑦ ᓱᕈᓯᕐᓄᑦ. ᑕᒪᒃᑯᐊ ᑐᓂᕐᕈᑎᑦ ᑐᓂᔭᐅᔪᖕᓇᖅᑐᑦ 

ᐃᓚᓐᓈᕐᓄᑦ, ᓄᑲᕐᒥᖕᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ ᐅᖃᕈᑕᐅᓗᑎᑦ "ᐃᓅᓕᕐᕕᒃᓯᐅᑦᓯᐊᕆᑦ 

ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑕ ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ !" ᑐᓂᕐᕈᑎᑦ 

ᑎᑎᕋᐅᔭᕐᓂᐅᔪᖕᓇᖅᑐᑦ, ᒥᖑᐊᙳᐊᕐᓂᐅᔪᖕᓇᖅᑐᑦ, ᓴᓇᙳᐊᒐᐅᓗᑎᑦ ᐅᕝᕙᓘᓐᓃᑦ ᐊᔾᔨᓂᑦ ᑲᑎᑎᕐᓂᐅᓗᑎᑦ ᑕᑯᑎᑦᓯᓗᑎᑦ 

ᐱᓯᒪᔭᖓᓂᑦ ᐱᔪᓐᓇᐅᑎᒥᑦ. ᑎᑎᕋᕐᓗᑎᒡᓗ ᐊᔪᕐᓇᖏᑦᑐᒥᑦ ᐅᖃᐅᓯᕐᒥᑦ ᓴᓇᔭᒥᖕᓄᑦ ᐅᖃᐅᓯᖃᖅᑐᒥᑦ ᐱᔪᓐᓇᐅᑎᒥᑦ 

(ᐆᒃᑑᑎᒋᓗᒍ ᐱᙳᐊᕈᖕᓇᕐᓂᖃᖅᑐᑎᑦ!).

4- ᑕᒪᒃᑯᐊ ᑐᓂᕐᕈᑎᑦ ᐴᖅᑐᖅᓯᒪᔪᖕᓇᖅᑐᑦ ᐊᒻᒪ ᑐᓂᔭᐅᓗᑎᑦ ᖃᐅᔨᒪᔭᕐᓄᑦ ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ. ᐅᕝᕙᓘᓐᓃᑦ 

ᐊᔾᔨᓕᐅᖅᑕᐅᓗᑎᑦ ᑐᓂᔭᐅᔪᖕᓇᖅᑐᑦ ᖃᕆᑕᐅᔭᒃᑯᑦ ᓱᕈᓯᕐᓄᑦ ᐊᓯᖏᓐᓂᑦ ᓄᓇᕐᔪᐊᕐᒥᑦ. ᖃᕆᑕᐅᔭᖃᕐᕕᐅᔪᑦ ᐃᒫᒃ IEARN 

ᐊᒻᒪ E-pals ᐃᑲᔪᕈᖕᓇᖅᑐᑦ ᑕᒪᒃᓱᒥᖓ. ᑕᑯᓗᒍ ᐊᑐᒐᒃᓴᑦ ᐃᓚᖓ ᐅᓄᒃᑲᓐᓂᖅᑐᓂᑦ ᐃᒪᐃᑦᑐᓂᑦ.

ᐊᓯᐊ ᖃᓄᐃᓐᓂᖏᑦ: ᑖᓐᓇ ᑭᓱᓕᕆᔾᔪᑎ ᐋᕐᕿᒋᐊᖅᑕᐅᔪᖕᓇᖅᑐᖅ ᐅᑭᐅᕐᖁᖅᑐᓂᖅᓴᓄᑦ ᓱᕈᓯᕐᓄᑦ, ᓂᕈᐊᕈᖕᓇᖅ ᐱᔪᓐᓇᐅᑎᒥᑦ 

ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᐊᒻᒪ ᓴᓇᓗᑎᑦ ᑐᓂᕐᕈᑎᓂᑦ ᒥᖑᐊᕐᓗᑎᑦ ᐅᕕᓂᕆᑎᒥᑦ ᑕᑯᑎᑦᓯᔪᓂᑦ ᐱᔪᓐᓇᐅᑎᒥᖕᓂᑦ, 

ᐅᕝᕙᓘᓐᓃᑦ ᐊᓯᖏᑦ ᓴᓇᙳᐊᕈᑎᓂᑦ.

ᓱᕈᓰᑦ ᐱᔪᓐᓇᐅᑎᖏᑦᑕ 

ᒥᒃᓲᓄᑦ ᑕᕐᕆᔭᖅᑎᑦᓯᓗᑎᑦ 

ᓄᓇᓕᖕᒥᐅᑕᐅᖃᑎᖕᓄᑦ.  

ᓱᕈᓰᑦ ᐱᔪᓐᓇᐅᑎᖏᓐᓄᑦ  

ᑎᒥᐅᔪᑦ ᑭᒡᒐᖅᑐᖅ
ᑎᖏᓐᓂᑦ 

ᐅᓂᒃᑳᖁᔨᓗᑎᑦ

2  ᑖᓐᓇ ᑭᓱᓕᕆᔾᔪᑎ ᐋᕐᕿᒋᐊᖅᑕᐅᓯᒪᔪᖅ ᐅᕙᙵᑦ "Children's Rights Super Hero," ᐅᕙᓂ Teachign Children's Rights Cape Breton ᓯᓚᑦᑐᖅᓴᕐᕕᒡᔪᐊᖓᑕ  

   ᓱᕈᓰᑦ ᐱᔪᓐᓇᐅᑎᓕᕆᕝᕕᖓᓂᑦ.



12     ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ

ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᑭᓱᓕᕆᔾᔪᑎ 13: ᐱᔪᓐᓇᐅᑎᓂᑦ ᑕᑯᑎᑖᕐᓂᖅ  		

ᐅᑭᐅᓕᖕᓄᑦ 14+ — ᖃᓄᑎᒋ: ᐅᓄᖅᑐᑦ ᐱᓕᕆᖃᑎᒌᖕᓂᐅᔪᑦ

1- ᐅᓂᒃᑲᐅᑎᒋᓗᒍ ᐃᓚᐅᔪᑦ (ᐃᓄᑐᐊᖅ, ᒪᕐᕉᓕᖓᔪᑦ ᐅᕝᕙᓘᓐᓃᑦ ᑲᑎᓯᒪᓗᑎᑦ) ᐃᓱᒪᓕᖅᓯᒪᑦᓯᐊᕐᓗᑎᑦ ᐱᙳᐊᕐᓂᖃᕐᓂᐊᖅᑐᑦ 

ᐊᑕᐅᓯᕐᒥᑦ ᐃᓛᒃᑯᒥᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᐅᕝᕙᓘᓐᓃᑦ ᐅᖃᐅᓯᓕᐅᕐᓗᑎᑦ ᓱᕈᐅᖃᐅᓯᓕᐅᕐᓗᑎᑦ ᓱᕈᓰᒃ 

ᐱᔪᓐᓇᐅᑎᖏᑦᑕ ᒥᒃᓵᓄᑦ ᐊᔾᔨᓕᐅᕆᓂᕐᒥᑦ ᐊᑐᕐᓗᑎᑦ. ᓴᕐᕿᑎᑕᐅᔪᑦ ᑲᑎᖅᓱᕐᓂᐅᔪᑦ ᐊᔾᔨᓕᕐᓂᐅᔪᑦ ᑭᒃᑯᓕᒫᓄᑦ 

ᑕᑯᒃᓴᐅᑎᑕᐅᓂᐊᖅᑐᑦ ᐊᓯᖏᓐᓂᑦ ᐃᓕᓐᓂᐊᖅᑎᑦᓯᔾᔪᑕᐅᓗᑎᑦ ᓱᕈᓰᑦ ᐱᔪᓐᓇᐅᖏᓐᓂᑦ.

2- ᐃᓚᐅᔪᓕᒫᑦ/ᒪᕐᕉᓕᖓᔪᓕᒫᑦ/ᑲᑎᓯᒪᔪᓕᒫᑦ ᓂᕈᐊᕋᔭᖅᑐᑦ ᖃᓄᖅ ᐅᖃᐅᓯᖃᑦᓯᐊᕐᓂᖅᐹᒥᑦ ᐃᓛᒃᑯᒥᑦ ᓄᓇᕐᔪᐊᑦ 

ᐊᖏᖃᑎᒌᖕᓂᖓᓂᑦ, ᐅᖃᐅᓯᕐᐃᒥᑦ ᐃᓛᒃᑯᑦ ᒥᒃᓵᓂᑦ ᐅᕝᕙᓘᓐᓃᑦ ᑕᒪᐃᓐᓅᓕᖓᔪᖅ ᐅᖃᐅᓯᖅ ᓱᕈᓰᑦ ᒥᒃᓵᓄᑦ 

ᐊᔾᔨᒥᑦ. ᐃᓚᐅᔪᑦ ᐊᑐᕈᖕᓇᖅᑐᑦ ᓴᓇᓯᒪᔪᓂᑦ ᐊᔾᔨᖏᓐᓂᑦ ᐊᓯᔾᔨᖅᑎᕆᓂᕐᒥᑦ ᐅᕝᕙᓘᓐᓃᑦ ᑎᑎᕐᖃᓂᑦ ᐃᓚᑎᕆᓂᕐᒥᑦ. 

ᐃᓚᐅᔪᑦ ᐃᕐᖃᐃᑎᓪᓗᒋᑦ ᐊᔾᔨᓕᐅᕆᔪᒪᓐᓂᕈᑎᑦ ᓱᕈᓯᕐᓂᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓂᑦ ᐅᐱᒍᓱᖕᓂᖃᕆᐊᖃᖅᑐᑦ ᐊᒻᒪ 

ᐊᖏᖅᑕᐅᓯᒪᓗᑎᑦ ᐊᔾᔨᓕᐅᕆᕐᖄᖅᑎᓐᓇᒋᑦ.

3- ᓂᕕᙵᕐᓗᒋᑦ ᐱᔭᕇᖅᓯᒪᔪᑦ ᐊᔾᔨᑦ ᑕᑯᔭᒃᓴᖑᖅᑎᓯᒪᓗᒋᑦ ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ. ᖃᐃᖁᓗᒋᑦ ᓄᓇᓕᖕᒥᐅᑕᑦ, 

ᓄᓇᓕᖕᒥᑦ ᒐᕙᒪᐅᔪᑦ, ᐃᓕᓐᓂᐊᖃᑎᒌᒃᑐᑦ, ᐊᖓᔪᕐᖄᑦ ᐊᒻᒪ ᐱᔪᓐᓇᐅᑎᓕᕆᔨᑦ ᑎᒥᐅᔪᑦ ᐃᓚᐅᖃᑕᐅᖁᓗᒋᑦ.

ᐊᓯᐊ ᖃᓄᐃᓐᓂᖓ: ᓂᕈᐊᕐᓗᑎᑦ ᐊᓯᐊᓂᑦ ᐃᓛᒃᑯᒥᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᐅᓪᓗᑕᒫᑦ. ᑲᑎᓯᒪᔪᑦ ᓇᓗᓇᐃᖅᑎᓪᓗᒋᑦ 

ᖃᓄᖅ ᑐᑭᓯᔾᔪᑎᖃᕐᓂᐊᕐᒪᖔᑖ ᐃᒫᒃᑯᒥᑦ ᐊᔾᔨᒃᑯᑦ. ᐊᑕᐅᓯᐅᓗᑎᑦ, ᖃᐅᔨᓴᖃᑎᒌᒡ 

ᓗᑎᑦ ᐊᔾᔨᒌᙱᓂᐅᔪᓂᑦ ᖃᓄᖅ ᐃᓛᒃᑯᑦ ᑐᑭᓯᓐᓇᖅᑎᑕᐅᓯᒪᖕᒪᖔᑦ. 

ᐃᓚᒋᐊᕈᑎ:

 	 ᓂᕕᙵᕐᓗᒋᑦ ᑕᑯᔭᒃᓴᑦ ᓄᓇᓕᖕᒥᑦ ᐅᖃᓕᒫᕐᕕᖕᒥᑦ ᐅᕝᕙᓘᓐᓃᑦ ᓄᓇᓕᖕᒥᑦ  

	 ᓴᓇᐅᒐᕐᓂᑦ ᑕᑯᔭᒐᖃᕐᕕᖕᒥᑦ ᑕᑯᔭᐅᔪᖕᓇᕐᓂᐊᕐᒪᑦ ᐅᓄᖅᑐᓄᑦ ᐃᓄᖕᓄᑦ.

 	 ᑕᑯᔭᒃᓴᖅ ᐅᖃᓕᒫᒐᙳᖅᑎᓪᓗᒍ ᐅᕝᕙᓘᓐᓃᑦ ᖃᕆᑕᐅᔭᖃᕐᕕᒃ.

 	 ᓴᓇᓗᑎᑦ ᓅᑕᐅᔪᖕᓇᖅᑐᒥᑦ ᑕᑯᔭᒃᓴᒥᑦ. ᑕᑯᔭᒃᓴᐅᓗᓂ ᐃᓕᓐᓂᐊᕐᕕᖕᓂᑦ.  

	 ᐋᕐᕿᒃᓱᕐᓗᒋᑦ ᑭᓱᓕᕆᔾᔪᑎᑦ/ᐃᓕᓐᓂᐊᕈᑎᒃᓴᑦ ᐃᓚᐅᓂᐊᖅᑐᓂᑦ ᑕᑯᔭᒃᓴᒥᑦ.

 	 ᐊᔾᔨᓕᐅᖅᑕᐅᓯᒪᔪᑦ ᑎᑎᕐᖃᓕᐊᖑᔭᒃᓴᖑᕐᓗᒍ ᐊᒻᒪ ᐊᐅᓪᓚᐃᓗᒋᑦ ᓂᕈᐊᖅᑕᐅᓯᒪᔪᓄᑦ.

 	 ᐊᔾᔨᑦ ᐊᒥᓱᙳᖅᑎᓪᓗᒋᑦ ᑎᑎᕋᕐᕕᒃᓴᐅᓗᑎᑦ ᓂᐅᕕᐊᒃᓴᕆᓗᒋᓪᓗ.

Playing house is not enough

All children have the right to a family that cares for them



ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ         13

ᖁᕕᐊᓲᑎᒋᓗᒋᑦ ᐱᔪᓐᓇᐅᑎᑎᑦ!  		

ᐊᑎᖃᕈᖕᓇᕐᓂᖅ ᐊᒻᒪ ᓄᓇᕐᔪᐊᒥᐅᑕᐅᓂᕋᕈᖕᓇᕐᓂᖅ 
ᐅᓂᒃᑳᖅᑐᐊᕐᓂᖅ ᐱᒻᒪᕆᐅᔪᖅ ᐃᓕᕐᖁᓯᑐᖃᖅ ᐅᓄᖅᑐᓂᑦ ᐃᓕᕐᖁᓯᖃᖃᑎᒌᖕᓂᑦ ᓄᓇᕐᔪᐊᕐᒥᑦ. ᖃᐅᒋᐊᕐᓗᒍ ᓇᑭᑦ ᐊᑏᑦ 

ᐱᓐᓂᕐᒪᖔᑦ. ᖃᓄᖅ ᑐᑭᖃᖅᐸ? ᑭᓇᒧᑦ ᐊᑦᓯᖅᑕᐅᓯᒪᕕᑦ? ᓇᐃᒡᓕᖅᑎᑕᐅᓯᒪᕙ ᐊᓯᐊᓄᑦ ᑕᑭᔪᒃᑲᓂᕐᒧᑦ? ᐊᑏᑦ ᐅᓂᒃᑲᐅᑎᒋᓗᒍ 

ᐊᓯᖏᓐᓄᑦ. ᐃᓚᓐᓈᕐᓂᑦ ᐋᒪᓗᖅᓯᓯᒪᓗᓯ ᐅᓂᒃᑳᖃᑎᒌᒡᓗᓯ ᐊᒻᒪ ᓈᓚᖃᑎᒌᒡᓗᓯ. ᑐᓂᑦᑕᐅᔭᕐᓗᒍ ᐅᖃᕈᑎᑦ ᕿᔪᒃ ᐅᐱᒍᓱᒍᑕᐅᓗᑎ 

ᐅᓂᒃᑳᖅᑎᓕᒫᓂᑦ.  ᐅᔾᔨᕐᓇᖅᑐᖅ ᑐᕌᕈᑎ ᖃᑎᑕᐅᔭᒃᑯᑦ (ᐃᓕᑦᓯᒋᑦ ᓄᓇᖃᕐᖄᖅᓯᒪᔪᑦ ᐊᑎᖏᓐᓂᑦ) - www.ainc-inac.gc.ca/ach/lr/

ks/cr/pubs/nam-eng.pdf

ᐃᓚᖃᕈᖕᓇᕐᓂᖅ ᐃᓕᖕᓂᑦ ᑲᒪᑦᓯᐊᖅᑐᓂᑦ  

ᐅᐱᒋᓗᒋᑦ ᐃᓚᑎᑦ ᐊᒻᒪ ᐱᔪᓐᓇᐅᑎᒋᔭᑦ ᓇᒡᓕᖕᓂᖃᖅᑐᒥᑦ ᐃᓚᖃᕐᓂᕐᒥᑦ ᐃᓕᓐᓂᐊᕐᓗᑎᑦ ᐃᓚᑎᑦ ᑭᑑᓚᐅᕐᓂᕐᒪᖔᑖ. ᐊᐱᕈᓗᒍ 

ᐊᓈᓇᑦᓯᐊᑦ ᐊᑖᑕᑦᓯᐊᓪᓘᓐᓃᑦ ᐅᕝᕙᓘᓐᓃᑦ ᐊᓯᐊ ᐃᓚᒋᔭᑦ ᐅᓂᒃᑳᖁᓗᒋᑦ ᓇᖕᒥᓂᕆᔭᐅᑦᓯᐊᖅᑐᓂᑦ, ᑐᓴᕈᒥᓇᖅᑐᓂᑦ ᐊᒻᒪ 

ᐅᒃᐱᕆᔭᐅᓂᐊᔪᓂᑦ ᐃᓚᕕᑦ ᓯᕗᓪᓕᖏᓐᓂᑦ ᐅᕝᕙᓘᓐᓃᑦ ᐃᓕᕐᖁᓯᕐᓂᑦ. ᐱᒋᐊᕐᓗᑎᑦ ᓈᓚᓚᐅᕐᖄᕐᓗᑎᑦ ᐅᓂᒃᑳᖅᑐᐊᒥᑦ ᑲᓕᐊᕆ ᐊᒻᒪ 

ᐊᑖᑕᑦᓯᐊᓂ ᐅᓂᒃᑳᖅᑎᓪᓗᓂ ᓄᓇᖃᕐᖄᖅᓯᒪᔪᑦ ᓱᕗᓪᓕᖏᑦᑕ ᒥᒃᓵᓄᑦ ᑲᓇᑕᒥ ᑲᓇᒃᓇᒥᑦ, ᐅᑖᕙ. ᑕᑯᓗᒍ 'ᑲᓕᐊᕆ ᐊᒻᒪ ᐊᑖᑕᑦᓯᐊᓂ' 

ᐊᑐᒐᒃᓴᓂᑦ ᐃᓚᖓᓂᑦ ᐅᓂᒃᑳᖅᑐᐊᓂ ᐱᓂᐊᕐᓗᒍ. 

ᓇᖕᒥᓂᖅ ᐃᓱᒪᒋᔭᖃᕈᖕᓇᕐᓂᖅ  

ᖁᕕᐊᓲᑎᑦᓯᐊᕙᒃ ᐱᔪᓐᓇᐅᑎᖕᓂᑦ ᓇᖕᒥᓂᖅ ᐃᓱᒪᒋᔭᖃᕈᖕᓇᕐᓂᕐᒥᑦ ᐊᑐᕐᓂᕐᒥᑦ! ᐊᐃᕙᔾᔪᑎᒋᓗᒍ ᓱᕈᓰᑦ ᐱᔪᓐᓇᐅᑎᖏᑦ ᑲᒪᒋᔭᐅᔪᑦ 

ᓄᓇᕐᔪᐊᕐᒥᑦ ᓂᕆᓐᓇᐅᑎᓪᓗᒍ. ᐅᖃᖃᑎᒌᒃᑎᑦᓯᓗᑎᑦ ᖃᕆᑕᐅᔭᒃᑯᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ. (ᑕᑯᓗᒍ ᐊᑐᒐᒃᓴᑦ ᐃᓚᖓᓂᑦ 

ᐊᑲᐅᔪᓂᑦ ᓱᕈᓯᕐᓄᑦ ᐊᒻᒪ ᒪᒃᑯᒃᑐᕐᓄᑦ ᐅᖃᖃᑎᒌᕝᕕᐅᔪᑦ ᖃᕆᑕᐅᔭᒃᑯᑦ)

ᓇᖕᒥᓂᖅ ᐃᓚᓐᓈᕐᓂᑦ ᓂᕈᐊᕈᖕᓇᕐᓂᖅ  

ᐅᓪᓗᒥᐅᓕᖅᑐᖅ ᐊᔪᕐᓇᖏᓐᓂᖅᓴᐅᓕᖅᑐᖅ ᐃᓚᓐᓈᓕᐅᕆᐊᒃᓴᖅ ᓄᓇᕐᔪᐊᕐᒥᑦ. ᖁᕕᐊᓲᑎᒋᓗᒍ ᓇᖕᒥᓂᖅ ᐃᒪᓚᓐᓈᕐᓂᑦ 

ᓂᕈᐊᕈᖕᓇᕐᓂᖅ ᓄᑖᕐᓂᑦ ᐃᓚᓐᓈᓕᐅᕐᓗᑎᑦ! ᐃᓕᓯᓗᑎᑦ ᑎᑎᕋᕐᕕᒋᖃᑎᒌᖕᓂᕐᒥᑦ ᐃᓚᓐᓈᖃᕐᓂᕐᒥᑦ ᐊᓯᐊᓂᑦ ᓱᕈᓯᕐᒥᑦ ᓄᓇᕐᔪᐊᕐᒥᑦ. 

ᐃᓚᑎᑦ ᐃᓚᐅᖃᑎᒋᓗᒋᑦ, ᐃᓚᓐᓈᑎᑦ ᐅᕝᕙᓘᓐᓃᑦ ᐃᓕᓐᓂᐊᖃᑎᑎᑦ. (ᑕᑯᓗᒍ ᐊᑐᒐᒃᓴᑦ ᐃᓚᖓᓂᑦ ᓱᕈᓯᕐᓄᑦ ᐊᒻᒪ ᒪᒃᑯᒃᑐᕐᓄᑦ 

ᑎᑎᕋᕐᕕᒋᖃᑎᒌᖕᓂᐅᔪᑦ ᖃᕆᑕᐅᔭᒃᑯᑦ.)

ᐋᓐᓂᕐᓇᖅᑐᓂᑦ ᓴᐳᒻᒥᔭᐅᔪᖕᓇᕐᓂᖅ  

ᐃᓕᑕᕆᓗᒍ ᐋᓐᓂᕐᓇᖅᑐᓂᑦ ᓴᐳᒻᒥᔭᐅᔪᖕᓇᕐᓃᑦ "ᖁᔭᓐᓇᒦᒃ"-ᓚᑐᐃᓐᓇᕐᓗᑎᑦ. ᐊᐅᓪᓚᐃᓗᑎᑦ ᖁᔭᓐᓇᒦᕈᑎᓂᑦ ᑎᑎᕐᖃᓂᑦ 

ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑕᐃᒃᑯᓄᖓ ᐃᓕᖕᓂᑦ ᓴᐳᒻᒥᕙᒃᑐᓂᑦ. ᑕᒪᒃᑯᐊᖑᔪᖕᓇᖅᑐᑦ ᐃᓚᑎᑦ, ᐃᓚᓐᓈᑎᑦ, ᐃᓗᐊᖅᓴᐃᔩᑦ, ᐳᑭᖅᑖᓖᑦ 

ᐊᒻᒪ ᖃᑦᑎᕆᔨᑦ, ᒪᓕᒐᓕᐅᖅᑎᕐᔪᐊᑦ, ᓄᓇᓕᖕᓂᑦ ᐋᓐᓂᐊᕐᕕᖕᒥᑦ ᐃᕐᖃᓇᐃᔭᖅᑎᑦ, ᐃᓚᐃᓐᓇᕋᓗᐊᖏᑦ ᐅᓄᖅᑑᒐᓗᐃᑦ.

ᐊᓪᓕᖅᐹᒥᑦ ᐱᔭᕆᐊᖃᖅᑕᕐᓂᑦ ᑐᓂᔭᐅᔪᖕᓇᕐᓂᖅ 

ᖁᕕᐊᓲᑎᒋᓗᒍ ᑕᒪᓐᓇ ᐱᔪᓐᓇᐅᑎᑦ ᐅᕐᓂᒡᓗᑎᑦ ᐊᓯᖏᓐᓄᑦ. ᐅᓄᖅᑐᑦ ᐃᓚᒌᑦ ᐃᑲᔪᖅᑕᐅᔭᕆᐊᖃᖅᑐᑦ ᐊᓪᓕᖅᐹᒥᑦ 

ᐱᔭᕆᐊᖃᖅᑕᖏᓐᓂᑦ ᐱᓂᐊᕐᓂᕈᑎᑦ. ᐃᒻᒪᖄ ᑲᑎᖅᓱᐃᓗᑎᑦ ᓂᕿᓂᑦ ᓄᓇᓕᖕᓂᑦ ᓂᕿᑖᕐᕕᖕᒧᑦ. ᐅᕝᕙᓘᓐᓃᑦ ᑐᓂᕐᕈᑎᖃᕐᓗᑎᑦ 

ᐊᓐᓄᕌᓂᑦ ᓄᓇᓕᖕᓂᑦ ᐃᑲᔪᖅᑐᓄᑦ. ᓱᕈᓯᐅᑉ ᐊᖏᕐᕋᖓᓂᑦ ᑐᙵᓇᖅᑎᑦᓯᒋᐊᒃᑲᓐᓂᕐᓗᑎᑦ ᐃᓄᑦᑕᐅᕝᕕᒋᓗᒋᑦ - ᑐᓂᓯᓗᑎᑦ 

ᐃᓚᖏᓐᓂᑦ ᐃᓗᖅᓕᖅᑐᖅᓯᒪᔪᑦ ᓂᕐᔪᑎᙳᐊᕐᓂᑦ ᐊᕐᓇᐃᑦ ᐊᒻᒪ ᓱᕈᓰᑦ ᕿᒫᕝᕕᖓᓄᑦ.

ᐱᙳᐊᕈᖕᓇᕐᓂᖅ ᐊᒻᒪ ᑕᖃᐃᖅᓯᕈᖕᓇᕐᓂᖅ  

ᐃᒻᒪᖄ ᐊᑐᕐᓗᒍ ᐱᙳᐊᕈᖕᓇᕐᓂᕆᔭᑦ ᐱᖃᐃᓕᓴᕐᓂᒃᑯᑦ. ᐱᙳᐊᖅᑎᑦᓯᓗᑎᑦ ᓵᓚᖃᕋᓱᐊᖅᑎᑦᓯᓗᑎᑦ ᓱᕈᓰᑦ ᐱᔪᓐᓇᐅᑎᖏᓐᑕ 

ᒥᒃᓲᓄᑦ ᐃᓚᖕᓂᑦ ᐊᒻᒪ ᐃᓚᓐᓈᕐᓂᑦ ᐅᕝᕙᓘᓐᓃᑦ ᓄᓇᓕᖕᒥᐅᑕᖃᑎᖕᓄᑦ. ᐃᓱᒪᒋᔭᖃᕈᖕᓇᕐᒥᔪᑎᑦ ᐱᙳᐊᖃᑎᖃᕐᓂᕐᒥᑦ ᐊᓯᖏᓐᓂᑦ 

ᐃᓕᓐᓂᐊᕐᕕᖕᓂᑦ ᐃᓚᐅᖃᑕᐅᖁᓗᒋᑦ ᓵᓚᖃᕋᓱᐊᕐᓂᕐᒥᑦ ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ. ᓄᓇᓕᖕᓂᑦ ᕿᑎᒃᑎᒻᒪᕇᑦ ᖃᐃᖁᓗᒋᑦ 

ᐅᖃᖃᑎᖃᖁᓗᒋᑦ ᐃᓚᐅᔪᓂᑦ. ᐊᐱᕆᓗᒋᑦ ᐅᖃᐅᓯᖃᖁᓗᒋᑦ ᖃᓄᖅ ᑕᒡᕙᙵᑦ ᐱᔪᓐᓇᐅᑎᖃᕐᓂᕐᒥᑦ ᓱᕈᓯᐅᑎᓪᓗᓂᑦ ᐃᓅᓯᕐᒥᓂᑦ 

ᐱᕚᓪᓕᖅᑎᑦᓯᓯᒪᖕᒪᖔᑦ.

ᐱᔪᓐᓇᐅᑎᖕᓂᑦ ᖃᐅᔨᒪᔪᖕᓇᕐᓂᖅ 

ᓱᕈᓯᓕᒫᖅ ᖃᐅᔨᒪᔭᕆᐊᖃᖅᑐᖅ ᐊᒻᒪ ᑐᑭᓯᐊᓗᓂ ᐱᔪᓐᓇᐅᑎᒋᔭᕐᒥᖕᓂᑦ. ᐃᓕᓐᓂᐊᕐᓂᖅ ᐱᔪᓐᓇᐅᑎᒋᔭᕐᓂᑦ ᖁᕕᐊᓇᒻᒪᕆᒍᓐᓇᖅᑐᖅ! 

ᐆᒃᑐᕆᑦ ᐃᓚᖏᓐᓂᑦ ᖃᕆᑕᐅᔭᒃᑯᑦ ᐱᙳᐊᕈᑎᓂᑦ ᐃᓕᓐᓂᐊᑲᓐᓂᕈᑎᒋᓗᒋᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ. ᑕᑯᓗᒍ ᐊᑐᒐᒃᓴᑦ ᐃᓚᖓᓂᑦ 

ᑐᕌᕈᑎᓂᑦ ᑐᑭᓯᒋᐊᕈᑎᒃᓴᑲᓐᓂᕐᓄᑦ.



14     ᑲᓇᑕᒥ ᓱᕈᓯᐅᑉ ᐅᓪᓗᖓ - ᓯᕈᓰᑦ ᐱᔪᓐᓇᐅᑎᖏᓐᓂᑦ ᑭᓱᓕᕆᑎᑦᓯᓂᕐᒧᑦ ᑐᑭᒧᐊᒍᑎ

ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᐅᑭᐅᖃᖃᑎᒌᑦ ᐊᑏ 		

ᓱᕈᓯᐅᑉ ᐱᔪᓐᓇᐅᑎᖏᑦ ᑭᓱᓕᕆᔾᔪᑎᑦ ᒪᒃᑯᒃᑐᕐᓄᑦ

ᐅᐱᒍᓱᑦᓯᐊᖅᐱᑦ ᒪᒃᑯᒃᑐᕐᓂᑦ ᐊᓯᖏᑦᑕ ᐱᔪᓐᓇᐅᑎᖏᓐᓂᑦ ᓴᐳᒻᒥᕙᒃᑐᓂᑦ? ᖁᕕᐊᒋᔭᖃᑦᓯᐊᖅᐱᑦ ᒪᒃᑯᒃᑐᑦ ᑭᓱᓕᕆᔾᔪᑎᖏᓐᓂᑦ?  

ᐊᑏ ᐃᓚᐅᓕᒃᑭᑦ.

ᓄᓇᕐᔪᐊᕐᒥᑦ ᐅᓪᓗᒥᑦ ᒪᒃᑯᒃᑐᖃᕐᓂᖅᐹᖑᓕᖅᑐᖅ ᑕᐃᒪᙵᓂᓕᒫᖅ. ᒪᒃᑯᒃᑐᑦ ᐃᒻᒪᖄ ᓇᑉᐸᕆᓕᖅᑕᖏᑦ ᓄᓇᕐᔪᐊᕐᒥᐅᑕᑦ ᑲᑎᓪᓗᒋᑦ - 

ᐃᒻᒪᖄ 3 ᐱᓕᔭᓐ ᒪᒃᑯᒃᑐᑦ. ᐃᓱᒪᒋᑦ ᐊᑕᐅᓯᐅᓗᓯ ᓂᓪᓕᐊᓕᕈᔅᓯ? ᐊᒃᑐᐃᓂᐅᔪᖅ ᓂᐱᕐᖁᖅᑐᒻᒪᕆᒐᔭᖅᑐᖅ! ᐃᓕᒃᑐᑦ ᐅᑭᐅᖃᕐᖄᓚᐅᖅᑐᑦ 

ᐃᓕᓯᓚᐅᖅᑐᑦ ᓴᙱᔪᒥᑦ ᑐᙵᕕᖕᒥᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑕ ᓄᓇᕐᔪᐊᑦ ᐊᖏᖃᑎᒌᖕᓂᖏᑦ 

ᓱᕈᓯᐅᑉ ᐱᔪᓐᓇᐅᑎᖏᓐᓂᑦ. ᐊᑏ ᐱᕈᖅᑎᒃᑲᓐᓂᕈᒃ ᑕᐃᖕᓇ ᑐᙵᕕᒃ. ᐊᑏ ᓱᕈᓯᓕᒫᖅ ᖃᐅᔨᒪᔭᑦ ᐅᖃᐅᑎᒍᒃ ᐱᔪᓐᓇᐅᑎᖏᓐᓂᑦ. ᐊᑏ 

ᐊᑭᕋᖅᑐᕆᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᓯᖁᒥᑦᓯᓂᐅᔪᓂᑦ ᐊᕙᑎᖕᓂᑦ. ᐊᑏ ᕿᓂᕆᑦ ᐃᓱᒻᒥᕐᓇᖅᑐᓂᑦ ᒪᓕᒐᒃᓴᑦᓯᐊᓂᑦ ᒪᒃᑯᒃᑐᕐᓂᑦ 

ᐊᒃᓱᕉᑎᖃᖅᑐᓂᑦ ᐱᔪᓐᓇᐅᑎᖏᓐᓂᑦ ᐊᒻᒪ ᐃᑲᔪᖅᑐᐃᔪᓂᑦ ᐊᓯᖏᑦᑕ ᐱᔪᓐᓇᐅᑎᖏᓐᓂᑦ. ᒪᑭᓪᓗᑎᑦ ᐊᑏ!

ᐊᑏ ᐃᓕᓐᓂᐊᕆᐊᕆᑦ 
ᐱᔪᓐᓇᐅᑎᓂᑦ ᐱᒃᓴᓂᐅᕆ − ᐃᓕᑦᓯᒋᐊᒃᑲᓐᓂᕆᑦ ᐃᓛᒃᑯᓂᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᐱᙳᐊᕐᓗᑎᑦ ᐱᒃᓴᓂᐅᕆᒥᑦ. 

ᐃᓚᒌᓕᐅᕐᓗᑎᑦ ᐊᒻᒪ ᐊᑕᐅᓯᕐᒥᑦ ᐱᙳᐊᖅᑎᒥᑦ ᐃᓚᒌᑦᑐᓕᒫᓂᑦ ᐊᒧᓯᑎᑦᓯᓗᑎᑦ ᐊᔾᔨᒌᒃᑐᒥᑦ ᐃᓛᒃᑯᒥᑦ ᓄᓇᕐᔪᐊᑦ 

ᐊᖏᖃᑎᒌᖕᓂᖓᓂᑦ  ᐊᑕᐅᑦᓯᒃᑯᑦ. ᓯᕗᓪᓕᖅᐹᖅ ᐃᓚᒌᒃᑐᑦ ᓇᓚᐅᑦᑐᑦ ᐃᓛᒃᑯᒥᑦ ᐊᑕᐅᓯᕐᒥᑦ ᐱᑕᕐᓗᑎᑦ!

ᓇᓕᐊᒃ ᐱᔪᓐᓇᐅᑎᑦ? – ᐅᖃᓕᒫᕐᓗᑎᑦ ᐱᕙᓪᓕᐊᓯᒪᔪᓂᑦ ᕿᓂᕐᓗᑎᑦ ᐅᓂᒃᑳᕐᒥᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ ᑐᓂᓯᓯᒪᙱᑦᑐᓂᑦ, 

ᓯᖁᒥᑕᐅᔪᓂᑦ ᐅᕝᕙᓘᓐᓃᑦ ᐊᖅᓵᖅᑕᐅᔪᓂᑦ. ᐊᑐᕐᓗᒍ ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓇᓗᓇᐃᕈᑕᐅᓗᓂ ᓇᓕᐊᒃ ᐱᔪᓐᓇᐅᑎᑦ 

ᓯᖁᒥᑕᐅᖕᒪᒑᑖ ᐅᓂᒃᑳᕐᒥᑦ. ᑎᑎᕋᕐᓗᑎᑦ ᑎᑎᕐᖃᒥᑦ ᐱᕙᓪᓕᐊᔪᑦ ᐋᕐᕿᒃᓱᐃᔨᖓᓄᑦ, ᐅᕝᕙᓘᓐᓃᑦ ᐊᑕᔪᒧᑦ ᑎᒥᐅᔪᒧᑦ/ᐃᓄᖕᒧᑦ 

ᐃᓚᐅᔪᒧᑦ ᐅᓂᒃᑳᒧᑦ. ᐊᑐᕐᓗᒍ ᑎᑎᕐᖃᖅ ᐃᓱᒪᓕᐅᕐᓗᑎᑦ ᖃᓄᐃᓕᐅᕈᑎᓂᑦ ᓴᐳᒻᒥᑎᑦᓯᑦᓯᐊᕐᓂᖅᓴᐅᓇᔭᖅᑐᓂᑦ ᓱᕈᓯᐅᑉ 

ᐱᔪᓐᓇᐅᑎᖓᓂᑦ ᐅᓂᒃᑳᕐᒥᑦ.

ᐱᙳᐊᖅᑎᐅᔪᖕᓇᕐᓂᖅ – ᑲᑎᓯᒪᓗᓯ ᐱᓕᕆᐊᖃᑎᒌᒡᓗᓯ ᐱᙳᐊᖅᑎᐅᓗᓯ ᐅᓂᒃᑳᓂᑦ, ᐅᓂᒃᑳᓕᐊᕆᔭᐅᓯᒪᔪᓂᑦ ᐱᙳᐊᕐᓗᓯ 

ᖃᓄᐃᙳᐊᕐᓂᐅᔪᒥᑦ ᓱᕈᓯᐅᑉ ᐱᔪᓐᓇᐅᑎᖏᑦ ᓯᖁᒥᑕᐅᑎᓪᓗᒋᑦ. ᐃᓚᐅᑎᑦᓯᖁᓗᓯ ᑕᐅᑐᒃᑐᓂᑦ. ᐅᖃᖃᑎᒌᒍᑎᒋᓗᒍ ᓇᓕᐊᒃ 

ᐱᔪᓐᓇᐅᑎᑦ ᓯᖁᒥᑕᐅᖕᒪᖔᑖ ᐊᒻᒪ ᖃᓄᐃᓕᐅᕐᓂᖃᕈᖕᓇᕐᒪᖔᑦ ᐋᕐᕿᒃᓯᒋᐊᕐᓂᕐᒥᑦ. ᐃᓱᒪᓕᐅᕐᓗᓯ ᑕᐅᑐᒃᑐᑦ ᐃᓚᐅᖁᓗᒋᑦ 

ᐱᙳᐊᕐᓂᕐᒥᑦ ᑕᑯᑎᑦᓯᖑᐊᕐᓗᑎᑦ ᐋᕐᕿᒍᑎᒥᑦ.

ᐊᑏ ᓂᐱᖃᕆᐊᖅᑐᕆᑦ

ᐅᖃᓕᒫᕈᑎᒋᓗᒍ! – ᐅᓇ ᑭᓱᓕᕆᔾᔪᑎ ᐆᒃᑐᕐᓗᒍ ᐅᖃᐅᓯᕆᔭᐅᓕᖅᑎᑦᓯᒐᓱᒡᓗᑎᑦ ᐊᒻᒪ ᐃᓕᓐᓂᐊᖅᑎᑦᓯᓗᑎᑦ ᓱᕈᓰᑦ ᐱᔪᓐᓇᐅᑎᖏᑦᑕ 

ᒥᒃᓵᓄᑦ. ᓴᓇᓗᑎᑦ ᐅᖃᓕᒫᕈᒥᓇᖅᑐᓂᑦ ᐱᕙᓪᓕᐊᓯᒪᔪᓂᑦ ᓯᕈᓰᑦ ᐱᔪᓐᓇᐅᑎᖏᑦᑕ ᒥᒃᓲᓄᑦ ᐅᖃᐅᓯᕆᔪᒪᔭᕐᓂᑦ ᐅᓂᒃᑳᖅᑐᓂᑦ. 

ᓂᕕᙵᕐᓗᒋᑦ ᐃᓕᓐᓂᐊᕐᕕᖕᓂᑦ ᐊᒻᒪ ᓄᓇᓕᐅᑉ ᑲᑎᕝᕕᖓᓂᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᓂᐊᖅᑐᒋᙱᑕᖏᓐᓂᑦ. ᑕᒪᓐᓇ 

ᖃᐅᔨᓴᕐᓂᖃᖅᑎᑦᓯᓂᐊᖅᑐᖅ ᐊᒻᒪ ᑭᒃᑯᑐᐃᓐᓇᕐᓂᑦ ᐃᓱᒪᓕᖅᑎᑦᓯᓗᑎᑦ. ᐊᒻᒪ ᖃᔅᓯᑲᓪᓚᐃᑦ ᐅᓪᓗᑦ ᖄᖏᖅᓯᒪᓕᕈᑎᑦ (ᐆᒃᑑᑎᒋᓗᒍ 

ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ) ᐃᑳᕐᕕᖕᒧᐊᕐᓗᓯ ᓂᓪᓕᐅᑎᒋᓄᒋᑦ  ᐱᕙᓪᓕᐊᓯᒪᔪᑦ ᑐᓂᐅᕐᖃᐃᑎᓪᓗᓯ ᐱᕙᓪᓕᐊᓯᒪᔪᓂᑦ ᐅᓂᒃᑳᖅᑐᓂᑦ 

ᑭᒃᑯᑐᐃᓐᓇᕐᓄᑦ ᖄᖏᖅᐸᓪᓕᐅᔪᓂᑦ.

ᑭᒃᑯᑐᐃᓐᓇᑦ ᓴᙱᓂᖏᑦ – ᑎᑎᕋᕐᓗᒍ ᐃᓚᐅᔪᓕᒫᑦ ᑎᒥᖏᑦᑕ ᐊᕙᓗᖏᑦ ᐊᖏᔪᕐᒧᑦ ᐊᓕᓚᔪᕐᓄᑦ. ᑕᖅᓯᖅᑐᓕᖅᑐᕐᓗᒋᑦ ᐊᓕᓚᔪᑦ 

ᐊᒻᒪ ᐃᓗᐊᓂᑦ ᑎᑎᕋᕐᓗᑎᑦ "ᐱᔪᓐᓇᐅᑎᖃᖅᑐᖓ..." ᐃᓛᒃᑯᓕᒫᓂᑦ ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ. ᓂᕕᙵᕐᓗᒋᑦ ᑕᒪᒃᑯᐊ ᓴᓂᕋᕐᓄᑦ 

ᐃᓕᓐᓂᐊᖅᑎᑦᓯᔾᔪᑕᐅᓗᑎᑦ ᐊᓯᖏᓐᓂᑦ ᐱᔪᓐᓇᐅᑎᖏᓐᓂᑦ.

ᓱᕈᓰᑦ ᐋᓐᓄᕌᖏᑦ – ᐅᕕᓂᕈᕐᓂᑦ ᑕᖅᓯᖅᑐᖅᑎᑦᓯᓗᑎᑦ. ᑕᖅᓯᖅᑐᕐᓗᒍᑦ ᐅᕕᕈᐃᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ ᐅᔾᔨᖅᑐᓕᕈᑕᐅᓗᑎᑦ. 

ᖃᐅᔨᓴᕐᓗᒍ ᐅᕕᓂᕈᑎᑦ ᓱᕈᓰᑦ ᐱᓕᕆᑎᑕᐅᓚᐅᙱᒃᑲᓗᐊᕐᒪᖔᑖ ᓴᓇᔭᐅᑎᓪᓗᒋᑦ. ᓂᕈᐊᕐᓗᑎᑦ ᐅᓪᓗᕐᒥᑦ ᓴᕐᕿᑎᑦᓯᓂᐅᓂᐊᖅᑐᒥᑦ 

ᐅᔾᔨᖅᑐᕐᓇᒥᑦ (ᐃᒻᒪᖄ ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ) ᐊᒻᒪ ᐊᑐᕐᓗᒍ ᓄᑖᖅ ᓱᕈᓰᑦ ᐱᔪᓐᓇᐅᑎᖏᓐᓄᑦ ᐊᓐᓄᕌᖅ.		

ᐊᑏ ᐅᐊᔾᔭᒃᓯᔭᖅᑐᕆᑦ	
ᓴᓂᕋᖅ ᑎᑎᕋᕐᕕᒃ – ᐊᓕᓚᔪᓕᕐᓗᒍ ᓴᓂᖅ ᐊᒻᒪ ᐃᓕᓐᓂᐊᕐᕕᖕᓃᑦᑐᑦ ᐅᕝᕙᓘᓐᓃᑦ ᓄᓇᓕᖕᒥᐅᑕᑦ ᐃᓱᒪᒋᔭᕐᒥᖕᓂᑦ ᑎᑎᕋᖁᓗᒋᑦ, 

ᐅᖃᐅᓯᕐᓂᑦ, ᐱᒡᒎᒍᑎᓂᑦ, ᑎᑎᕋᐅᔭᕐᓂᐅᔪᓂᑦ, ᐊᓯᖏᓐᓂᒡᓗ ᓱᕈᓰᑦ ᐱᔪᓐᓇᐅᑎᖏᑦᑕ ᒥᒃᓵᓄᑦ. 

ᐊᐱᖅᓱᖅᑕᐅᔪᑦ ᐅᖃᖅᑐᖅ – ᐊᐱᖅᓱᕐᓗᑎᑦ ᖃᐅᔨᓴᕈᑕᐅᓗᓂ ᓱᕈᓰᑦ ᐱᔪᓐᓇᐅᑎᖏᓐᓂᑦ ᖃᓄᐃᓐᓂᐅᔪᓂᑦ ᐃᓕᓐᓂᐊᕐᕕᖕᓂᑦ 

ᐅᕝᕙᓘᓐᓃᑦ ᓄᓇᓕᖕᓂᑦ. ᐋᕐᕿᒃᓱᐃᓗᑎᑦ ᐊᐱᕐᖁᑎᒥᑦ ᐊᐱᕆᔪᒥᑦ ᑭᐅᔨᐅᔪᓄᑦ ᖃᐅᔨᓴᖁᓗᒋᑦ ᖃᓄᑎᒋ ᓈᒻᒪᖕᒪᖔᑖ ᐅᖃᐅᓯᐅᔪᑦ 

ᐃᓕᓐᓂᐊᕐᕕᖓᓂᑦ/ᓄᓇᓕᖓᓂᑦ. ᑐᓂᓯᓗᑎ ᐅᖃᐅᓯᕐᓂᑦ ᐃᒫᒃ "ᐃᓕᓐᓂᐊᕐᕕᖕᒦᑦᑐᓕᒫᑦ ᐃᓂᖅᑎᖅᑕᐅᕙᒃᑐᑦ ᐊᔾᔨᒋᒃᑐᒥᑦ" 

ᐅᕝᕙᓘᓐᓃᑦ "ᐃᓕᓐᓂᐊᖅᑎᓕᒫᑦ ᓴᐳᒻᒥᐅᓯᒪᑦᓯᐊᖅᑐᑦ ᑭᓇᐅᓂᖏᓐᓄᑦ ᑲᑕᒃᑎᕆᔭᐅᓂᕐᒥᑦ". ᐋᕐᕿᒃᓱᐃᓗᑎᑦ ᐃᓱᒪᓕᐅᖅᓯᒪᑦᓯᐊᖅᑐᒥᑦ 

ᑕᑯᑎᑦᓯᓂᐅᔪᒥᑦ ᓴᕐᕿᑎᑕᐅᔪᓂᑦ ᐊᐱᖅᓱᕐᓂᐅᔪᓂᑦ. ᑭᒃᑯᓕᒫᓂᑦ ᐅᖃᖃᑎᒌᒃᑎᑦᓯᓗᑎᑦ ᑲᒪᒋᔭᐅᔪᓂᑦ ᓴᕐᕿᑎᑕᐅᔪᓂᑦ ᐊᐱᖅᓱᕐᓂᒃᑯᑦ. 

ᐋᕐᕿᒍᑎᒃᓴᓂᑦ ᐋᕐᕿᒃᓱᐃᓗᑎᑦ ᓇᓗᓇᐃᖅᑕᐅᔪᓂᑦ ᐱᔪᓐᓇᐅᑎᓄᑦ ᐃᓱᒫᓘᑕᐅᔪᓂᑦ.

ᐱᐅᔪᖅ ᐋᒪᓗᖅᑐᖅ – ᐃᓱᒻᒥᖅᑕᐅᓯᒪᓗᑎᑦ ᓄᓇᖃᕐᖄᖅᓯᒪᔪᓂᑦ ᓄᓇᓕᖕᓂᑦ, ᐊᖏᖅᓯᒪᔪᐃᓐᓇᐅᓂᖅ, ᐅᐱᒍᓱᖕᓂᖅ ᐊᒻᒪ ᐃᓚᐅᑎᑦᓯᓂᖅ 

ᐱᒻᒪᕆᐅᑎᓪᓗᒋᑦ. ᐋᕐᕿᒃᓱᐃᓗᑎᑦ ᐅᖃᕈᓐᓇᕐᕕᖕᒥᑦ ᐋᒪᓗᖅᑐᒥᑦ ᐃᓚᐅᔪᓕᒫᑦ ᐊᓪᓕᕇᒃᑐᒥᑦ ᐃᒃᓯᕙᓗᑎᑦ, ᑕᐅᑐᑦᓯᐊᖃᑎᒌᒡᓗᑎᑦ ᐊᒻᒪ 

ᐱᕝᕕᒃᓴᖃᕐᓗᑎᑦ ᐊᔾᔨᒌᒃᑐᒥᑦ ᐅᖃᕈᖕᓇᕐᓂᕐᒥᑦ ᓱᕈᓰᑦ ᐱᔪᓐᓇᐅᑎᖏᑦᑕ ᒥᒃᓵᓄᑦ. ᖃᐃᖁᓗᒋᑦ ᐃᓄᑐᖃᐅᔪᑦ ᐊᖓᔪᕐᖄᖅᐱᑦ ᐊᒻᒪ 

ᐊᓈᓇᑦᓯᐊᖅᐱᑦ ᐊᑖᑕᑦᓯᐊᕐᐱᓪᓘᓐᓃᑦ ᐅᑭᐅᖃᑎᖏᓐᓂᑦ ᐃᓚᐅᖁᓗᒋᑦ ᐊᒻᒪ ᐅᓄᒃᑳᕐᓗᑎᑦ ᓄᑕᕋᐅᓚᐅᕐᓂᕆᔭᒥᖕᓂᑦ ᖃᐅᔨᓴᕈᑎᒋᓗᒋᑦ 

ᓱᕈᓰᑦ ᖃᓄᐃᓐᓂᕆᓕᖅᑕᖏᓐᓄᑦ ᐅᓪᓗᒥᐅᔪᖅ. ᐅᔾᔨᕐᓇᖅᑐᒥᑦ ᐊᓯᔾᔨᕐᓂᖅᑕᖃᖅᓯᒪᓕᖅᐸ ᐱᔪᒪᓂᐅᔪᓂᑦ ᐊᒻᒪ ᐱᔭᕆᐊᖃᕐᓂᐅᔪᓂᑦ 

ᓱᕈᓯᕐᓄᑦ ᐅᑭᐅᓂᑦ ᖄᖏᖅᑐᓂᑦ?

ᐊᑏ ᐱᓂᕐᓗᖕᓂᐅᔪᓂᑦ ᐊᑭᕋᖃᕆᐊᖅᑐᕆᖅ

ᖃᓄᖅ ᐃᒪᐃᓕᐅᕈᓐᓇᖅᐱᑕ? 3 – ᓇᓗᓇᐃᖅᓯᕕᑦ ᐃᓚᖏᓐᓂᑦ ᐱᔪᓐᓇᐅᑎᓂᑦ ᓯᖁᒥᑕᐅᔪᓂᑦ? ᖃᐅᔨᓴᕐᓗᑎᑦ ᑲᑎᓯᒪᔪᑦ 

ᐱᓕᕆᐊᕆᔪᖕᓇᖅᑕᖏᓐᓂᑦ ᐊᐱᖅᓱᕐᓗᑎᑦ "ᖃᓄᖅ ᐃᒪᐃᓕᐅᕈᓐᓇᖅᐱᑕ?" ᐃᓱᒪᓕᐅᖅᑕᐅᔪᓕᒫᓄᑦ ᓴᕐᕿᑎᑦᓯᒐᓱᐊᕐᓂᕐᓂᑦ 

ᑎᑎᖅᑐᒐᕐᓂᑦ ᐊᑐᖅᑕᐅᒍᓐᓇᖅᑐᓂᑦ. ᐱᓕᕆᖃᑎᒌᒡᓗᓯ ᓂᕈᐊᕐᓂᕐᒥᑦ ᐱᓕᕆᐊᒃᓴᐅᓂᖅᐹᖑᓇᔭᖅᑐᒥᑦ. 

ᑕᒡᕙᐅᕗᑎᑦ ᐅᕙᖓ − ᑎᑎᕋᕐᓗᑎᑦ ᐃᓕᖕᓄᑦ ᑐᕌᖅᑎᓪᓗᒍ. ᐱᒋᐊᕐᓗᑎᑦ "ᑕᒡᕙᐅᕗᑎᑦ ᐅᕙᖓ, ᐊᒃᓱᕉᑎᖃᕐᓂᐊᖅᑐᖓ...". ᐊᑕᐅᓯᕐᒥᑦ 

ᐃᓄᖕᒥᑦ ᑎᑎᕐᖃᓂᑦ ᐊᐅᓪᓚᖅᑎᑦᓯᔨᐅᑎᑦᓯᓗᑎᑦ ᐃᓚᐅᔪᑦ ᐱᔪᖕᓇᖅᑎᑕᐅᕐᖄᓚᐅᕐᓗᑎᑦ ᑲᒪᒋᔭᖃᕐᓂᕐᒥᑦ ᐊᒃᓱᕈᑎᒥᖕᓂᑦ. ᑎᑭᑕᐅᓗᑎᑦ 

ᑎᑎᕐᖃᕐᓂᑦ ᐊᒻᒪ ᐊᐅᓚᔨᓗᒍ ᐊᒃᓱᕉᑎᒋᔭᑦ ᓱᕈᓰᖅ ᐱᔪᓐᓇᐅᑎᖏᓐᓄᑦ! ᐊᓯᒋᔭᖓ: ᓴᓇᓗᑎᑦ ᐃᕐᖃᐅᒪᔾᔪᑎᒥᑦ ᕿᔪᖁᑎᑯᓗᖕᒥᑦ 

ᐴᖅᓯᕕᐊᓂᐊᕐᓗᓂ ᑭᑎᓯᒪᔪᓕᒫᑦ ᐊᒃᓱᕉᑎᖏᓐᓂᑦ. ᒪᑐᐃᕐᓗᒍ ᕿᔪᖁᑎ ᐊᑕᐅᑦᓯᒃᑯᑦ ᐅᑭᐅᑉ ᓄᙳᐊᓂᑦ ᐊᒻᒪ ᖃᐅᔨᓴᕐᓗᒍ 

ᐊᒃᓱᕉᑎᒋᔭᐅᔪᑦ ᑲᔪᓯᑎᑕᐅᑦᓯᐊᕐᓂᕐᒪᖔᑖ>

ᐱᔪᓐᓇᐅᑎᓂᑦ ᐱᓱᒍᑎᖃᕐᓂᖅ – ᐊᓕᓚᔪᓂᑦ ᑎᒍᒻᒪᕕᖕᒥᑦ ᐱᓗᑎᑦ, ᐊᓕᓚᔪᖅ, ᑎᑎᕋᐅᑦ ᐊᒻᒪ ᐊᔾᔨᖓᓂᑦ ᓄᓇᕐᔪᐊᑦ 

ᐊᖏᖃᑎᒌᒍᑎᖓᓂᑦ. ᐱᓱᓗᕋᕐᓗᑎᑦ ᐃᓕᓐᓂᐊᕐᕕᖕᓂᑦ, ᓄᓇᓕᐅᑉ ᑲᑎᕝᕙᖓᓂᑦ ᐅᕝᕙᓘᓐᓃᑦ ᓄᓇᒦᕝᕕᖕᒥᑦ. ᑎᑎᕋᕐᓗᑎᑦ ᐆᒃᑑᑎᓂᑦ 

ᐱᔪᓐᓇᐅᑎᑦ ᓴᐳᒻᒥᔭᐅᓂᖏᓐᓂᑦ (ᐆᒃᑑᑎᒋᓗᒍ ᐃᓱᒪᒋᔭᐅᔪᓄᑦ ᕿᔪᖁᑎᑯᓗᒃ - ᓇᖕᒥᓂᖅ ᐃᓱᒪᒋᔭᒥᖕᓂᑦ ᐅᖃᕈᖕᓇᕐᓂᖅ) ᐊᒻᒪ 

ᐱᔪᓐᓇᐅᑎᓂᑦ ᓯᖁᒥᑕᐅᔪᓂᑦ. ᑎᑎᖅᑐᕐᓗᒋᑦ ᖃᐅᔨᔭᑎᑦ 'ᐱᔪᓐᓇᐅᑎᓂᑦ ᖃᐅᔨᓴᕈᑎᒧᑦ' ᐊᒻᒪ ᐅᖃᖃᑎᒌᒍᑎᒋᓗᒋᑦ ᐃᓕᓐᓂᐊᕐᕕᖕᒥᑦ, 

ᑲᑎᕝᕕᖕᒥᑦ ᐅᕝᕙᓘᓐᓃᑦ ᓄᓇᒦᕝᕕᖕᒥᑦ ᐊᐅᓚᑦᓯᔨᖏᓐᓂᑦ. ᐋᕐᕿᒃᓱᐃᓗᑎᑦ ᐸᕐᓇᒍᑎᒥᑦ ᑲᒪᒋᓂᐊᕐᓗᒋᑦ ᓇᓗᓇᐃᖅᑕᐅᔪᑦ ᐱᔪᓐᓇᐅᑎᑦ 

ᓯᖁᒥᑕᐅᔪᓂᑦ.

3  ᑖᓐᓇ ᑭᓱᓕᕆᔾᔪᑎ ᐋᕐᕿᒋᐊᖅᑕᐅᓯᒪᔪᖅ ᐅᕙᙵᑦ "How How How," Participation Spice it Up!-ᑯᓐᓂᑦ Dynamix Ltd.-ᑯᓐᓄᑦ, ᐊᒻᒪ Save the Children.

ᖃᓄᖅ ᐋᕐᕿᒋᐊᖅᑎᑦᓯᒍᓐᓇᖅᐱᑕ 

ᓱᕈᓯᕐᓂᑦ ᖃᐅᔨᒋᐊᕐᓂᕐᒥᑦ 

ᐃᓕᓕᓐᓂᐊᕐᕕᖕᒥᑦ ᐊᑐᐊᒐᓕᐅᕐᓂᕐᒥᑦ?

ᐃᓕᓐᓂᐊᖅᑎᑦ ᐃᓱᒪᒋᔭᒥᖕᓂᑦ ᐊᑐᐊᒐᕐᓂᑦ 

ᐅᖃᖁᓗᒋᑦ. ᖃᓄᖅ?

ᓴᕐᕿᑎᑦᓯᓗᑎᑦ ᐃᓕᓐᓂᐊᖅᑎᒥᑦ ᓂᕈᐊᖅᑕᐅᒐᒃᓴᒥᑦ 

ᑲᑎᒪᖃᑕᐅᔪᒃᓴᒥᑦ, ᖃᓄᖅ?

ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

ᐊᑐᒐᒃᓴᑦ ᐃᓚᐅᔪᒃᓴᑦ ᑭᓱᓕᕆᔾᔪᑎᓂᑦ ᑕᒡᕙᓂ ᑐᑭᒧᐊᒍᑎᒥᑦ

ᑲᓇᑕᒥ ᓱᕈᓯᐅᑉ ᐅᓪᓗᖓᑕ ᖃᕆᑕᐅᔭᖃᕐᕕᖓ 	 ᐅᕗᙵᕐᓗᑎᑦ www.childday.gc.ca 

ᑖᓐᓇ ᖃᕆᑕᐅᔭᖃᕐᕕᒃ ᖁᕕᐊᓲᑎᖃᖅᑐᖅ ᑲᓇᑕᒥ ᓱᕈᓯᐅᑉ ᐅᓪᓗᖓᓂᑦ ᐊᕐᕌᒍᑕᒫᑦ ᐊᔾᔨᒌᙱᑦᑐᒥᑦ ᓇᓗᓇᐃᑦᑯᑎᖃᖅᓱᓂ. ᑖᓐᓇ 

ᖃᕆᑕᐅᔭᖃᕐᕕᒃ ᐃᓕᓐᓂᐊᖅᑎᑦᓯᔪᖅ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪ ᓄᓇᕐᔪᐊᑦ ᐊᐅᓯᐅᓂᖏᑦᑕ ᓄᓇᕐᔪᐊᑦ ᐊᖏᐊᑎᒌᖕᓂᖓᑦ ᓱᕈᓰᑦ 

ᐱᔪᓐᓇᐅᑎᖏᓐᓂᑦ. ᑐᕌᕈᑎᖃᖅᑐᖅ ᐊᓯᐊᓄᐊᕈᑎᓂᑦ ᓱᕈᓰᑦ ᐃᔪᓐᓇᐅᑎᖏᓐᓄᑦ ᑭᓱᓕᕆᔾᔪᑎᓂᑦ ᐊᒻᒪ ᐊᑐᒐᒃᓴᓂᑦ.

ᑲᓕᐊᕆ ᐊᒻᒪ ᐊᑖᑕᑦᓯᐊᓂ ᐅᓂᒃᑳᖅᑐᐊᖅ	 ᐅᕗᙵᕐᓗᑎᑦ www.beatstudios.ca/inac/eng/2000_e.html 

ᑖᓐᓇ ᐅᓂᒃᑳᖅᑐᐊᖅ ᐋᕐᕿᒃᓱᖅᑕᐅᓚᐅᖅᑐᖅ ᑲᓇᑕᒥᑦ ᐃᓄᓕᕆᔨᑐᖃᒃᑯᓐᓄᑦ. ᖃᐅᔨᓴᖅᑐᖅ ᐃᑲᔪᕐᓂᖏᓐᓂᑦ ᑲᓇᑕᐅᑉ 

ᓄᓇᖃᕐᖄᖅᓯᒪᔪᖁᑎᖏᑦᑕ ᑲᓇᑕᐅᑉ ᐃᓕᕐᖁᓯᖓᓄᑦ ᐊᒻᒪ ᖄᖏᖅᑐᖁᑎᖏᓐᓄᑦ.

The Super Six ᐅᖃᓕᒫᒐᖅ			   ᐅᕗᙵᕐᓗᑎᑦ www.allchildrenni.gov.uk/the_super_six.pdf 

ᑖᓐᓇ ᐅᖃᓕᒫᒐᖅ ᐋᕐᕿᒃᓱᖅᑕᐅᓚᐅᖅᑐᖅ ᐅᑯᓄᖓ Children and Young People’s Unit of the Northern Ireland government. 

ᑎᑎᕋᖅᑕᐅᓚᐅᖅᑐᖅ ᐃᓕᓐᓂᐊᕈᑕᐅᓪᓗᓂ ᓱᕈᓯᕐᓂᑦ ᐱᔪᓐᓇᐅᑎᖏᓐᓂᑦ.

IEARN My Hero Program			   ᐅᕗᙵᕐᓗᑎᑦ www.myhero.com/myhero/go/teachersroom/ecreate.asp

ᑖᓐᓇ ᐃᓕᓐᓂᐊᖅᑎᑦᓯᔨᒧᑦ ᐊᑐᒐᒃᓴᖅ ᐃᑲᔪᖅᑐᖅ ᐊᒃᑐᓂᑦ ᐋᕐᕿᒃᓱᐃᓂᕐᒥᑦ ᖃᕆᑕᐅᔭᖃᕐᕕᖕᒥᑦ ᐃᓕᓯᕝᕕᖕᒥᑦ ᓱᕈᓰᑦ ᐃᓱᒪᓕᐊᖏᓐᓂᑦ 

ᐊᒻᒪ ᐱᓕᕆᐊᖏᓐᓂᑦ. ᑖᓐᓇ ᖃᕆᑕᐅᔭᕋᕐᕕᒃ ᐋᕐᕿᒃᑕᐅᓯᒪᔪᖅ ᐃᑲᔪᕈᑕᐅᓗᓂ ᐃᓕᓐᓂᐊᖅᑎᑦᓯᔨᓂᑦ ᐃᓕᓯᒍᓐᓇᕐᓗᑎᑦ ᓱᕈᓰᑦ 

ᐱᓕᕆᐊᖏᓐᓂᑦ ᐊᔪᙱᑐᒻᒪᕇᑦ ᒥᒃᓵᓄᑦ.

ᑲᓇᑕᐅᑉ ᓂᕿᓂᑦ ᑐᑭᒧᐊᒍᑎᖓ		  ᐅᕗᙵᕐᓗᑎᑦ www.canadasfoodguide.net

ᑲᓇᑕᐅᑉ ᓂᕿᓂᑦ ᑐᓯᒧᐊᒍᑎᖓ ᐋᕐᕿᒃᑕᐅᓚᐅᖅᑐᖅ ᐃᓕᓐᓂᐊᕈᑕᐅᓪᓗᓂ ᑲᓇᑕᒥᐅᑕᕐᓂᑦ ᓂᕈᐊᖅᓯᓂᕐᒥᑦ ᓂᕿᑦᓯᐊᑉᓂᑦ ᐊᒻᒪ 

ᐊᓪᓕᕇᒃᑐᒥᑦ ᓂᕆᖃᑦᑕᕐᓂᕐᒥᑦ. ᖃᓪᓗᑖᑎᑑᖅᑐᑦ ᐊᒻᒪ ᐅᐃᕖᑎᑑᖅᑐᑦ ᑕᑯᔪᐊᒍᑎᑦ. ᐊᒻᒪᓗ, ᑐᑭᒧᐊᒍᑎᑕᖃᕐᒥᔪᖅ ᐊᑐᐃᓐᓇᐅᒥᑦ ᑐᕌᒐᔪᑦ 

ᐃᓄᐃᑦ, ᐊᓪᓚᖓᔪᑦ ᐊᒻᒪ ᐃᕐᕿᓖᑦ.

ᓈᒻᒪᒃᑐᑦ ᖃᕆᑕᐅᔭᖃᕐᕖᑦ ᑲᑎᑎᑦᓯᔾᔪᑦ ᓱᕈᓯᕐᓂᑦ ᒪᒃᑯᒃᑐᕐᓂᓪᓗ	
UNICEF ᒪᒃᑯᒃᑐᑦ ᓂᐱᖏᑦ		  ᒪᒃᑯᒃᑐᑦ ᐅᖃᖃᑎᒌᒍᑎᖓᑦ ᐊᓯᖏᓪᓗ!			  www.unicef.ca/voy 

E-pals  				   ᓄᓇᕐᔪᐊᕐᒥᑦ ᖃᕆᑕᐅᔭᒃᑯᑦ ᑎᑎᕋᑎᒌᕝᕕᒃ		  www.epals.com 

IEARN ᑲᓇᑕ			   ᐊᒃᑐᐊᓕᖅᑎᑦᓯᔪᖅ ᐃᓕᓐᓂᐊᕐᕕᖕᓂᑦ ᑲᑎᓯᒪᔪᓂᓪᓗ	 www.iearn-canada.org 

ᓄᓇᕐᔪᐊᕐᒨᓕᖅᑎᑦᓯᓂᖅ		  ᐊᒃᑐᐊᓕᖅᑎᑦᓯᔪᖅ ᒪᒃᑯᒃᑐᕐᓂᑦ ᐃᓚᐅᔪᖕᓇᕐᓂᒃᑯᑦ		 www.takingitglobal.org

ᐃᑲᔪᕈᑎᒃᓴᖅ: ᓱᕈᓰᑦ/ᒪᒃᑯᒃᑐᑦ ᖃᐅᔨᓴᕆᐊᕐᖄᖅᑎᓐᓇᒋᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ 

ᖃᕆᑕᐅᔭᒃᑯᑦ, ᐃᓕᑦᓯᓚᐅᕐᓗᓯ ᖃᕆᑕᐅᔭᓕᕆᑦᓯᐊᕐᓂᕐᒥᑦ.

ᑭᓱᓂᑦ ᐃᓕᓐᓂᐊᕐᓂᖅ?

 	 ᓇᖕᒥᓂᖅ ᓇᓗᓇᐃᔭᐅᑎᖕᓂᑦ ᑐᑭᓯᒋᐊᕈᑎᓂᑦ ᖃᕆᑕᐅᔭᓕᕆᕝᕕᖕᒧᑦ ᐃᓕᓯᑦᑕᐅᓕ.

 	 ᐅᔾᔨᖅᑐᑦᓯᐊᕐᓗᑎᑦ ᓴᕐᕿᑎᑦᓯᓂᐊᕈᕕᑦ/ᐊᐅᓪᓚᖅᑎᑦᓯᓂᐊᕈᕕᑦ ᐊᔾᔨᓂᑦ. ᓴᕐᕿᑎᑦᓯᖏᓪᓗᑎᑦ ᐊᔾᔨᓂᑦ ᑕᑯᑎᑦᓯᔪᓂᑦ  

	 ᑭᒃᑯᑐᐃᓐᓇᕐᓂᑦ ᐅᐱᒍᓱᑦᓯᐊᖏᓐᓂᒃᑯᑦ ᐅᕝᕙᓘᓐᓃᑦ ᐋᓐᓂᕐᓇᖅᑐᒃᑯᑦ. ᐊᐅᓪᓚᐃᖏᓪᓗᑎᑦ ᐊᔾᔨᓂᑦ ᑭᒃᑯᑐᐃᓐᓇᕐᓄᑦ  

	 ᖃᐅᔨᒪᙱᑕᕐᓄᑦ.

 	 ᐃᒃᐱᒋᕐᖄᖅᑕᑎᑦ ᐅᒃᐱᕆᓂᖅᓴᐅᓗᒋᑦ. ᑭᓱᑐᐃᓐᓇᖅ ᓈᒻᒪᑦᓯᐊᖅᑑᔭᙱᓂᕈᓂ, ᐅᖃᐅᑎᓗᒍ ᐊᒃᑑᔪᖅ.

 	 ᐊᐅᓚᔨᓗᑎᑦ ᑭᒃᑯᑐᐃᓐᓇᐃᑦ ᖃᕆᑕᐅᔭᖃᕝᕕᖕᒥᑦ ᑭᓇᐅᓂᕋᖅᑕᖏᓐᓂᑦ  ᐃᓚᖏᑦ ᓴᒡᓗᕙᖕᒪᑕ.

 	 ᐊᓯᖏᑦ ᑲᒪᒋᓗᒋᑦ ᐃᓗᖕᓂᑦ ᑲᒪᒋᔭᐅᖁᓇᔭᖅᑕᕐᓂᑐᑦ.

 	 ᒪᑐᐃᖅᓯᖏᓪᓗᑎᑦ ᖃᕆᑕᐅᔭᒃᑯᑦ ᑎᑎᕐᖃᕐᓂᑦ ᑭᒃᑯᑐᐃᓐᓇᕐᓂᖔᖅᑐᑦ ᖃᐅᔨᒪᙱᑕᕐᓂᑦ

 	 ᐃᓕᖕᓄᐃᓐᓇᖅ ᐃᑳᕈᑎᓕᒫᑦ ᖃᐅᔨᒪᑎᑦᑕᐅᓕᓗᒋᑦ.

ᑕᒪᒃᑯᐊ ᑐᑭᒧᐊᒍᑎᑦ ᐋᕐᕿᒋᐊᖅᑕᐅᓯᒪᔪᑦ ᐅᕙᙵᑦ www.kidsintheknow.ca "ᖃᕆᑕᐅᖃᕐᕕᖕᒥᑦ ᐅᓗᕆᐊᓇᖅᑐᒦᑦᑕᐃᓕᓂᕐᒧᑦ 

ᑐᑭᒧᐊᒍᑎᑦ".

ᖃᕆᑕᐅᔭᖃᕐᕖᑦ ᐃᓕᓐᓂᐊᖅᑎᑦᓯᔨᓄᑦ ᐊᖓᔪᕐᖄᕐᓄᓪᓗ 		  ᖃᕆᑕᐅᔭᖃᕐᕖᑦ ᓱᕈᓯᕐᓄᑦ/ᒪᒃᑯᒃᑐᕐᓄᑦ 	  

ᖃᕆᑕᐅᔭᖃᕐᕕᓕᕆᑦᓯᐊᕐᓂᕐᒥᑦ				    ᖃᕆᑕᐅᔭᖃᕐᕕᓕᕆᑦᓯᐊᕐᓂᕐᒥᑦ 
ᓱᕈᓰᑦ ᖃᐅᔨᒪᔪᑦ		  www.kidsintheknow.ca		  ᔫ ᐊᒻᒪ ᒫᓕ		  www.zoeandmolly.ca 

Cybertip			  www.cybertip.ca	 		  Chatdanger		  www.chatdanger.com



ᖁᕕᐊᓲᑎᖃᕐᓂᖅ ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖓᑦ - ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

